
Shkup, 8 nëntor - Maqedonia nuk mbron
mjaftueshëm ambientit e saj të mjedisit.
Bile te ne më shumë grumbullohen ta-
time të dedikuara për mjedisin jetësor,
se sa që investohet në mbrojtjen e saj.
Sipas të dhënave të Entit të Statistikës
së Maqedonisë, në vitin 2015, në shtet

janë paguar tatime të lidhura me mjedi-
sin jetësor në vlerë prej
105.274.000.000 denarë, apo 161 mi-
lionë euro, ndërsa një vit më vonë, për
harxhimet e mbrojtjes së mjedisit, është
harxhuar një shumë modeste prej
9.778.945.000 denarë. Kjo na tregon se

vetëm dhjetë për qind e mjeteve të
grumbulluara nga tatimet e ambienti
jetësor, orientohen për investimet në
mbrojtjen e tij. Nga ana tjetër, aktivistët
ekologjik kërkojnë që në Maqedoni të
ndahen së paku një për qind nga
Prodhimi i Brendshëm...

Shumë paguhet, pak investohet 

BE mund të
shpërbëhet,
thotë Ushtria
Gjermane

"Rruga e
Shpejtë" dhe
12 kilometrat
e shqiptarëve 

Jo më larg se një muaj do
të fillohet me ndërtimin e
një rruge të re, rrugë të
cilën ministri i Trans-
portit, Goran Sugravski
ka zgjedhur të quajë
"Rruga e shpejtë" nga
Shtipi në Radovish, apo
23.5 kilometra e gjatë.
Investimi në total do të
jetë gjithsej 28 milionë
euro, mjete...

Lamtumira 
e lajmëruar
në heshtje

Të dënuarit
që nuk i 
vuajtën
dënimet

Ndryshe nga ASH, që thotë se deri në fundjavë pritet takimi, nga LSDM nuk ka përgjigje se a do të ketë dhe kur do të

ketë takim mes Zaevit dhe Selës. Madje, në Qeveri thonë se nuk është e sigurt se ministri i Shëndetësisë, pas zgjedhjet

së ish-ministrit Arben Taravari kryetar i Gostivarit, do t'i takojë Aleancës për Shqiptarët

Plotësim apo
rikonstruim

Shumica parlamentare drejt zgjerimit të saj

� FAQE 3

Shkup, 8 nëntor - Skandali në
edicionin e sivjetshëm të Festi-
valit të Teatrit Shqiptar të Di-
brës u platit në heshtje, me
mbylljen e detyruar dy ditë për-
para përfundimit e të ftuar që
çdo ditë udhëtonin në relacionin
Dibër-Veleshtë -Dibër. As ko-
muna, e cila refuzoi të përm-
bushte detyrimin financiar kun-

drejt këtij manifestimi, e as Min-
istria e Kulturës, e cila nuk den-
joi të merrte parasysh kërkesën
për rishikimin e buxhetit që i
akordon këtij projekti me interes
nacional, nuk reaguan në kohë
për të shmangur dështimin e
një prej manifestimeve më tradi-
cionale të kulturës shqiptare,
por as për të marrë pjesën e

përgjegjësisë. Janë vetëm 500
mijë denarë shuma e cila çdo
vit ndahet nga Ministria e Kul-
turës, ndërsa komuna zakon-
isht po ashtu ndan një pjesë
nga buxheti (350 mijë denarë),
gjë që këtë vit nuk e bëri. Drej-
tori i Festivalit, Ylber Nuredini,
pohon se ky ka qenë një edi-
cioneve që u...

Festivali i Dibrës në buzë të greminës 

� FAQE 6

"Bonnie &
Clyde", 

legjenda
vazhdon

Kërkohen
7000 punë-
torë krahu 

1.5 vjet 
burg për

Grujoskin!

Zaevi nën 
kërcënim 

për atentat 

Zyrtarë të lartë të ASH-së thonë se mbeten në qëndrimin zyrtar që të vazhdojë të jetë
pjesë e Qeverisë, kjo për shkakun se dëshiron të kontribuojë në realizmin e agjendës
reformatore të Qeverisë Aktuale

Vedat MEMEDALIU

Jo më larg se një muaj do të fillohet me
ndërtimin e një rruge të re, rrugë të cilën
ministri i Transportit, Goran Sugravski ka
zgjedhur të quajë "Rruga e shpejtë" nga Shtipi
në Radovish, apo 23.5 kilometra e gjatë. In-
vestimi në total do të jetë gjithsej 28 milionë
euro, mjete këto të siguruara tashmë nga
Banka Evropiane për Rindërtim dhe Zhvil-
lim. Kjo "Rrugë e Shpejtë", ku vozitja maksi-
male do të jetë 110 km/h, do të ketë trase
komplet të re - nga vendi i quajtur Sofilarë, do
të vazhdojë nëpërmjet qytetit të Shtipit dhe do
të përfundojë në Buçim, fshati i fundit i
Radovishit. Tashmë, siç ka thënë ministri
Sugarevski, marrëveshja për ndërtim është
firmosur, ndërsa po ashtu 3 milionë euro do
të investohen edhe për rrugën aktuale Shtip-
Radovish, e që ministri e quan "Rruga e
Vjetër". Deri këtu është në rregull, po të mos
kemi parasysh talljen që bëhet prej 10 vitesh
me 12.5 kilometrat e rrugës Shkup-Bllacë e
për të cilën, assesi të përfundojnë "procedu-
rat" e tenderëve fiktiv ndërkombëtar. 

Ka qenë viti 2006 kur për herë të parë u
përmend shndërrimi në autostradë i rrugës
Shkup-Bllacë, për t'u përsëritur vit pas viti
premtimi se, në Buxhetin e ardhshëm, kjo
rrugë do të realizohet me financim të plotë
nëse nuk paraqitet asnjë i interesuar në
thirrjen për partneritet privato-publik. Me
pesë ministra të Ekonomisë, katër-pesë
zëvendësministra të Transportit, me tre-katër
zëvendëskryeministra... forca e shqiptarëve
shihet pikërisht në këto 12.5 kilometra. Tani,
në fund të këtij viti,zyrtarisht thonë se Qeve-
ria po kërkon mjete që të përfundojnë "hulum-
timet e nevojshme gjeodezike dhe mekanike,
si dhe për projektin bazë, studim me vlerësim
të ndikimit të mjedisit jetësor dhe për doku-
mentacion të tenderit".

Dhe, dhjetë vjet kanë kaluar nga 2006-a
kur patën nisë procedurat e tenderimit për
ndërtimin e kësaj rruge. Qeveria aktuale- re-
formatorja, tashmë e ka ndarë mendjen për 3
milionë euro për rikonstruimin e kësaj rruge.
Për rikonstruim dhe jo shndërrimin e saj në
autostradë. Kjo, me fjalë tjera tregon se, edhe
në dy-tre vitet e ardhshme, pas "rikonstruim-
it", nuk do të ketë nevojë të vazhdojnë proce-
durat ndërkombëtare dhe aq më pak nuk do
ketë nevojë për buxhet për këtë rrugë. Sepse
3 milionë mjaftojnë. 

Ani se me buxhet shteti, në mot do të in-
vestohen 5 milionë euro në rrugën Katllanovë-
Petrovec, 6 milionë euro për ripërtëritje të 18
kilometrave nga rruga Probishtip - Krupishtë,
4 milionë euro për aksin rrugor Hanet e
Mavrovës-Zhirovnicë, 3 milionë euro për
rrugën Krivogashtan-Krushevë, 3 milionë
euro për rindërtimin e rrugës Kriva Pallankë-
Rankovce, 3.5 milionë euro për rindërtimin e
rrugës Kumanovë-Sveti Nikollë, po aq edhe
për rrugën Krushevë-Demir Hisar dhe Ku-
manovë-Veles... Ose gjithsej në mot do të
rregullohen e ndërtohen 420 kilometra rrugë
që, siç ka thënë ministri Sugarevski, Bux-
hetit të shtetit do t'i kushtojnë 86 milionë
euro.

Dhe, të jeni të sigurt: "Rruga e Shpejtë" e
Sugarevskit, do të ketë përfunduar, ndërsa
rruga Shkup-Bllacë akoma do të jetë në prit-
je të partnerit privat, sepse ai publik veçmë
është në pritje që 10 vite.

"Rruga e Shpejtë"
dhe 12 kilometrat 
e shqiptarëve 
Përkundër paralajmërimeve, rruga Shkup-Bllacë
do të presë ditë më të mira. Këtë herë para saj
doli “Rruga e Shpejtë” nga Shtipi në Radovish,
apo 23.5 kilometra e gjatë që do të kushtojnë
plotë 28 milionë euro

Fatos RUSHITI

Shkup, 8 nëntor - Pas
mbarimit të zgjedhjeve
lokale, në të cilat BDI dhe
LSDM ishin në koalicion
parazgjedhor ndërsa part-

neri i tyre qeveritar -
Aleanca për Shqiptarët
ishte në koalicion për
rrethin e dytë zgjedhor me
partinë opozitare - Lëviz-
jen BESA, në opinion janë
hapur dilemat lidhur me
pozicionin e partisë së
Ziadin Selës në Qeveri. Nga
ana tjetër, ditëve të fundit
janë shtuar zërat që PDSH
e Menduh Thaçit mund të
bëhet pjesë e qeverisë re-
formatore. PDSH dhe BDI
në rrethin e dytë zgjedhor
bashkëpunuan mes vete
në disa komuna, dhe ky
bashkëpunim ka gjasa të
vazhdohet edhe në
pushtetin qendror me
PDSH-në si pjesë e Qev-
erisë. Kur jemi tek plotësi-
mi i vendeve vakante pas
zgjedhjeve lokale, dy par-
titë më të mëdha të koali-
cionit qeveritar - BDI dhe
LSDM kanë konfirmuar
zërat se ka pasur disa

takime mes dy kryetareve
Ali Ahmeti dhe Zoran Zae-
vit. E njëjta gjë nuk ka
ndodhur edhe mes part-
nerit tjetër qeveritar -
Aleanca për Shqiptarët,
kur dhjetë ditë pas
mbarimit të rrethit të dytë
zgjedhor - ende nuk ka
takim Sela Zaev ndonëse
nga ASH thonë se deri në
fundjavë pritet të ndodh ky
takim dhe vetëm pas kësaj,
do të dihet pozicioni i kësaj
partie në Qeveri. 

Megjithatë, ndryshe
nga ASH, që thotë se deri
në fundjavë pritet takimi,
nga LSDM nuk ka përgjig-
je se a do të ketë dhe kur
do të ketë takim mes Zae-
vit dhe Selës. Madje, në
Qeveri thonë se nuk është
e sigurt se ministri i Shën-
detësisë, pas zgjedhjet së
ish-ministrit Arben Tar-
avari kryetar i Gostivarit,
do t'i takojë Aleancës për

Shqiptarët. "Gjithçka varet
se cila parti do të nomino-
jë kuadër më kualitativ për
ministër të Shëndetësisë.
Kjo vlen edhe për ministrin
e Investimeve të Huaja, në
vendin e Ramiz Merkos,
kryetarit të ri të Gostivar-
it", thonë në Qeveri.

Në këto rrethana, drejt
asaj që Qeveria të jetë sa
më stabile dhe të mund të
realizojë sa më mirë mi-
sionin reformues të saj në
shumë sfera - LSDM dhe
BDI vazhdojnë të jenë të
interesuara për zgjerimin
e shumicës parlamentare
me futjen e PDSH-së në
Qeveri. Por, sipas
burimeve partiake, dilemë
mbetet nëse kryetari i
kësaj partie, Menduh
Thaçi, do të pranojë të jetë
bashkë në Qeveri me ish
partiakun e tij, Ziadin Sela
kur dihen qëndrimet pub-
like të Thaçit kundër Selës.

Shkup, 8 nëntor - Kryemi-
nistri Zoran Zaev është nën
kërcënim konstant për
atentat prej vitit 2015, in-
formoi të mërkurën min-
istri i Punëve të Brend-

shme, Oliver Spasovski.
"Deklaratën që e dha
kryeministri në Mal të Zi
kishte të bëjë me reagimin
e mundësisë për të ndod-
hur diçka keq në procesin

e afrimit të Maqedonisë
drejt NATO-s dhe prandaj
ai tha se është i gatshëm
për gjithçka", theksoi
Spasovski. Ai sqaroi se
MPB dhe shërbimi po

ndërmarrin masa serioze
për mbrojtjen e të gjithë
funksionarëve shtetëror
për të cilët ekziston shkallë
e rrezikut për jetën e tyre.
Ministri tha se për mo-
mentin  ndaj kryeminsitrit
Zaev nuk ka kërcënim të
drejtpërdrejtë të drejtuar
nga dikush, për dallim nga
viti 2015 kur kanë paraqi-
tur dhe për çka ka marrë
sigurim. Lidhur me komu-
nikatën e publikuar në
redaksinë e gazetës Lajm,
në të cilën ishin dërguar
kërcënime për sigurinë e
Maqedonisë, Byroja për
siguri publike nga MPB
kërkoi sigurim të shkresës
dhe, sipas policisë, nuk ka
nevojë për shqetësim sepse

Shumica parlamentare drejt zgjerimit të saj

Plotësim apo
rikonstruim i Qeverisë

Konfirmon ministri Oliver Spasovski

Zaevi nën kërcënim 
për atentat prej vitit 2015

Ministri tha se për
momentin  ndaj
kryeminsitrit Zaev nuk ka
kërcënim të drejtpërdrejtë
të drejtuar nga dikush, për
dallim nga viti 2015 kur kanë
paraqitur dhe për çka ka
marrë sigurim

Ndryshe nga ASH, që thotë
se deri në fundjavë pritet
takimi, nga LSDM nuk ka
përgjigje se a do të ketë dhe
kur do të ketë takim mes
Zaevit dhe Selës. Madje, në
Qeveri thonë se nuk është e
sigurt se ministri i
Shëndetësisë, pas zgjedhjet
së ish-ministrit Arben
Taravari kryetar i Gostivarit,
do t'i takojë Aleancës për
Shqiptarët

Duke e komentuar deklaratën e zëvendës-ndihmësit sekretarit të shtetit amerikan Hoj
Brajan Ji se zgjidhja e çështjes së kontestit me emrin është deri tani më afër gjetjes së
zgjidhjes, Dimitrov theksoi se ekziston përpjekje që të krijohet një klimë pozitiveAktuale

Ndërkaq, nga ASH thonë se
kjo parti ka hisen e vet në
Qeveri dhe nuk e pengon ajo
që edhe PDSH të jetë pjesë e
Qeverisë reformatore. Kohë
më parë, kryetari i ASH-së,
Sela gjatë takimit në Tetovë
me kryetarin BESËS, Bilall
Kasami theksoi se nuk është
kundër që edhe PDSH të jetë
pjesë e Qeverisë. Edhe në
BDI, funksionarë të saj par-
tiak thonë se parimisht si
parti janë të interesuar që
shumica parlamentare të
jetë sa më e zgjeruar përf-
shirë dhe PDSH-në brenda
saj. 

“Kryetari Ali Ahmeti pati
takim para zgjedhjeve lokale
me kryetarin e PDSH-së,
Menduh Thaçi, dhe bisedu-
an për mundësitë që PDSH
të jetë pjesë e shumicës par-
lamentare. Rëndësi ka që
koalicioni qeveritar funk-
sionon mirë dhe Qeveria po
punon drejt qëllimit kryesor
- atë të integrimit të Maqe-
donisë në NATO, dhe bërjen
e reformave në shumë sfera
për ta afruar vendin drejt
Bashkimit Evropian. Por
nëse do të zgjerohet shumica
parlamentare me PDSH-në
dhe deputetë tjerë të
pavarur, kjo do të bënte Qev-
erinë më stabile dhe të qën-
drueshme sa i përket num-
rave në Parlament në kohë
më afatgjate”, thonë zyrtarë
të lartë partiak nga BDI. Ditë
më parë, deputeti Artan
Grubi tha se kryetari Ahmeti
dhe kryeministri Zev janë në
komunikim intensiv për
plotësimin e resorëve qever-
itar. E njëjta gjë është thënë
edhe nga LSDM se Zaevi
është në komunikim më lid-
erin e BDI-së. Zyrtarë të lartë
të ASH-së thonë se mbeten
në qëndrimin zyrtar që të
vazhdojë të jetë pjesë e Qev-
erisë, kjo për shkakun se
dëshiron të kontribuojë në
realizmin e agjendës refor-
matore të Qeverisë. Në lidhje
me hyrjen e mundshme të
PSDH-së në Qeveri, nga
ASH-ët thonë se nuk janë
kundër që PDSH të jetë pjesë
e Qeverisë, meqë si parti e
kanë ndarë më herët hisen e
tyre të pushtetit. "Ne e kemi
ndarë para se të formohet
Qeveria hisen tonë të
pushtetit dhe nuk kemi pse
të jemi kundër asaj që Qeve-
ria të jetë më stabile”, thonë
nga ASH. 

konsiderojnë se bëhet fjalë
për disa kopje nga tekste të
tjera. Ministri në brifing in-
formoi edhe për rastin me
ish-pjesëtarët e arrestuar të
DSK-së Boshkovski dhe
Grujevski për të cilët pritet
ekstradim nga Greqia, se për
policinë janë të njohur
njerëzit të cilët kanë kryer
logjistikë dhe se hetimi ende
është në rrjedhë. Spasovski
informoi se prej qershorit të
këtij viti deri më tani nga 12
vrasje janë zbardhur 10,
ndërsa të pazbardhura
mbeten dy vrasje. Ato janë
vrasjet e Martin Janueshe-
vit në Shkup dhe Dilaver Bo-
jkut Leku në Strugë, për të
cilat hetimi ende është në
rrjedhë. Sipas Spasovskit, në
rastin me vrasjen e Janushe-
vit bëhet fjalë për një
ekzekutues, ndërsa si motiv
policia konsideron se bëhet
fjalë për llogari të papastru-
ara mes tyre. Për ngjarjet në
Parlament të 27 prillit, ai tha
se 42 policë janë suspend-
uar, dhe se për ta tashmë po
rrjedhin procedurat disi-
plinore. (O.Xh)

Evis HALILI

Shkup, 9 nëntor - Deri në fund
të këtij muaji do të mbahet
takim i nivelit të negociatorëve
lidhur me kontestin për emrin.
Jemi afër fundit me konfirmim
të datës. Në këtë fazë të parë
nuk do të ketë vizitë të ndërm-
jetësuesit Methju Nimic dhe
sapo të definohet e gjithë kjo -
do të informojnë nga zyra e
ndërmjetësuesit. Këtë e deklaroi
shefi i diplomacisë së Maqe-
donisë, Nikolla Dimitrov në kon-
ferencën e s mërkurën për shtyp
në Qeveri në të cilën u parala-
jmërua mbajtje e Samitit digjital
të Ballkanit Perëndimor, nikoqir
i së cilës vitin e ardhshëm do të
jetë Republika e Maqedonisë.
Duke e komentuar deklaratën e
zëvendës-ndihmësit sekretarit
të shtetit amerikan Hoj Brajan
Ji se zgjidhja e çështjes së kon-
testit me emrin është deri tani
më afër gjetjes së zgjidhjes,
Dimitrov theksoi se ekziston
përpjekje që të krijohet një
klimë pozitive, e cila sipas tij,
është meritë e mësimit të më-
suar me Maqedoninë e cila u la
një kohë të gjatë të presë në
pushimoren e BE-së.

"Në atë proces unë do të
dëshiroja që krahas fjalëve të
mira të ketë edhe qëndrime
konstruktive për shkak se ky
do të jetë mësim. Është fakt se
ky ishte proces që ishte në ngec-
je një kohë më të gjatë mes të
tjerash edhe për shkak se u im-
ponuan çështje të tjera, të cilat

vetvetiu paraqisnin pengesë në
integrimet tona afër ose duke
ndërtuar mbi pengesën rreth
dallimit për emrin - rruga
demokratike, problemet me
gjyqësi të varur, me media jo të
lira. Për shkak se ka një përp-
jekje serioze me ndryshimin
politik që e përjetoi Maqedonia
të punohet në mënjanimin e kë-
tyre pengesave dhe ka mësim
të caktuar - çfarë ndodh kur do
të mbyllni një vend-kandidat në
pushimore një kohë më të gjatë
është e mundur të humbet
kompasi. Kjo neve po na ndodh.
Prej këtu, ka një vullnet politik,
një optimizëm që të nxirret
mësim dhe të hapen dyert. Edhe
prej atje ka mesazhe inkura-
juese të këtilla", thotë shefi i
diplomacisë Dimitrov. I pyetur
se çka nënkupton nën radhitjen

lidhur me aktivitetet për
tejkalim të kontestit, Dimitrov
theksoi se në atë që është bise-
duar në takimin me kolegun e
tij grek Nikos Koxijas në kuadër
të Samitit katërpalësh në Se-
lanik. "Atëherë biseduam se në
cilat sfera dhe se si mundemi
atje ku kemi interesa të ng-
jashme ose të njëjta ta zhvillo-
jmë bashkëpunimin për shkak
të krijimit të klimës më pozitive
e cila në njëfarë mënyre do ta
mbyllim sferën ku kemi dallime
të dukshme siç është dallimi
rreth emrit. Kështu që herët
është diçka konkrete për atë të
flitet. Atëherë biseduam për
bashkëpunim të nivelit të orga-
nizatave joqeveritare,
akademikëve, universiteteve,
disa gjëra konkrete, zjarre
verore", shpjegoi Dimitrov.

Sipas tij, është shumë e rëndë-
sishme çfarë bëhet lidhur me
paralajmërimet. "Është shumë
më e rëndësishme se çka bëhet
se sa çka paralajmërohet.
Përgjithësisht politika jonë
është që të marrim argumente
të atyre të cilët do të donin që
bllokimi i rrugës sonë evropi-
ane dhe euro-atlantike të
mbetet. Dallimi i politikës së
tanishme të jashtme lidhur me
atë paraprake është që ajo
paraprakja për fat të keq nuk
jepte argumente të tyre forcave
politike të cilët nuk janë
posaçërisht të interesuar që të
hapen dyert për Maqedoninë.
Ne jemi të interesuar të mos
ketë argumente të këtilla, jo
vetëm të mos japim por edhe të
japim argumente", porositi
Dimitrov.

Me titullin "IRJM më 11 dhe 12 korrik të vitit 2018" hyn në NATO, çështja për emrin në duart e Koxias dhe SYRIZA-s",
portali grek "difernjuz" publikon tekst, prej të cilit pjesa më e madhe u publikua gjatë fundjavës  në "To Vima",  në
të cilin pohohet se ekziston orar i caktuar për zgjidhjen e problemit, të cilin Greqia e ka me emrin kushtetues të
Republikës së Maqedonisë. Sipas portalit, i cili i referohet burimeve të besueshme në qarqet diplomatike,
Maqedonia, sipas orarit, fillimisht do t'i tërheqë statujat dhe "tërësisht do ta shkatërrojë planin Shkupi 2014" me
qëllim që të hyjë në NATO. "Çështja për emrin e IRJM-së, hyn në fazën finale edhe në samitin e NATO-s më 11-12
korrik të vitit 2018 në Bruksel, do të ketë zgjidhje definitive për emrin që do t'i mundësojë ish-Republikës
Jugosllave të Maqedonisë, të hyjë në Aleancë", shkruan portali dhe shton se nëse nuk zhvillohet sipas planit, kjo do
të ketë edhe simbolikë, për shkak se do të ndodhë saktë 10 vite nga vetoja e Greqisë në samitin e NATO-s në
Bukuresht në vitin 2008. Fillimisht, sipas "difernjuz" deri në shkurt duhet të ketë progres të dukshëm. Pastaj, në
prill të vitit të ardhshëm, Komisioni Evropian do ta prezantojë për progresin në zgjerim, me kërkesë që Maqedonia
të marrë datë për fillim të negociatave inkuadruese. Portali thekson se me qëllim që të arrihet deri atje, kryetari i ri i
Komunës Qendër, Sasha Bogdanoviq, i cili vjen nga partia qeveritare LSDM, kumtoi se do të formojë komision i cili
do ta përfshijë punën gjithëpërfshirëse të projektit "Shkupi 2014".

MAQEDONIA MË 11-12 QERSHOR 2018 HYN NË NATO

Shkup, 8 nëntor - Kryemi-
nistri Zoran Zaev dhe am-
basadori i SHBA-së, Xhes Bejli
në takimin e djeshëm në Shkup
u dakorduan se pas procesit të
suksesshëm zgjedhor janë kri-
juar rrethana që Qeveria të
fokusohet më intensivisht në
proceset e paralajmëruara dhe
të filluara reformuese. Bejli i
uroi vendit për procesin e suk-
sesshëm zgjedhor dhe porositi
institucionet shtetërore që t'i
implementojnë rekomandimet
e vëzhguesve të OSBE/ODIHR.
Zaev, siç njoftoi pres-shërbimi
qeveritar, u falënderua për
urimet për realizimin e procesit
zgjedhor dhe theksoi se fitorja

në zgjedhjet dhe numri i madh
i vendeve të fituara të
kryetarëve të komunave për
koalicionin që e kryesoi në zg-
jedhje, në të njëjtën kohë është
edhe përgjegjësi e madhe dhe se
pason periudhë në të cilën bes-
imi i fituar do të duhet të ar-
syetohet. Kryeministri shtoi se
insiston për zbatim të nder-
shëm, të përgjegjshëm dhe llog-
aridhënës të politikave të
pushtetit qendror dhe lokal dhe
se për të gjithë lëshimet nga
këto parime do të pasojnë reag-
ime të institucioneve të cilat
duhet ta zbatojnë ligjin në
mënyrë të njëjtë për të gjithë.
Zaev shtoi se pas përfundimit të

krizës politike dhe zgjedhjeve të
realizuara me sukses, duhet të
paraqitet periudhë në të cilën
Qeveria tërësisht do të
përkushtohet në intensifikimin
e reformave për zhvillim
ekonomik të vendit, si dhe di-
namizim të proceseve për aspi-
ratat euro-atlantike. Kryemi-
nistri theksoi se në realizimin e
reformave esenciale qeveria
mbetet në angazhimin që ky
proces të jetë jashtëzakonisht
inkluziv dhe se në këto ak-
tivitete pret inkuadrim më aktiv
të opozitës dhe faktorëve të
tjerë. Ai theksoi se Qeveria do të
vazhdojë edhe më tej t'i sendër-
tojë politikat kombëtare në këtë

sferë dhe se do ta mbështesë
parandalimin e butë dhe punën
e Komitetit kombëtar për
parandalim të ekstremizmit të
dhunshëm dhe luftën kundër
terrorizmit.

Ambasadori Bejli me porosi për Zaevin

Të intensifikohen reformat e filluara

Dimitrov paralajmëron takim të negociatorëve

Emrit i ofrohet fundi
"Për shkak se ka një përpjekje
serioze me ndryshimin politik që e
përjetoi Maqedonia të punohet në
mënjanimin e këtyre pengesave
dhe ka mësim të caktuar - çfarë
ndodh kur do të mbyllni një vend-
kandidat në pushimore një kohë
më të gjatë është e mundur të
humbet kompasi. Kjo neve po na
ndodh. Prej këtu, ka një vullnet
politik, një optimizëm që të
nxirret mësim dhe të hapen
dyert", thotë shefi i diplomacisë
Dimitrov

Në Maqedoni, 1.200 njerëz vdesin për shkak të ndotjes së ajrit, ndërsa
vdekshmëria për shkak të ndotjes së ajrit shënon rritje gjatë 10 viteve të fundit Aktuale

Fisnik PASHOLLI 

Shkup, 8 nëntor - Maqedonia
nuk mbron mjaftueshëm am-
bientit e saj të mjedisit. Bile te
ne më shumë grumbullohen
tatime të dedikuara për mje-
disin jetësor, se sa që investo-
het në mbrojtjen e saj. Sipas të
dhënave të Entit të Statistikës
së Maqedonisë, në vitin 2015,
në shtet janë paguar tatime të
lidhura me mjedisin jetësor në
vlerë prej 105.274.000.000
denarë, apo 161 milionë euro,
ndërsa një vit më vonë, për
harxhimet e mbrojtjes së mje-
disit, është harxhuar një
shumë modeste prej
9.778.945.000 denarë. Kjo na
tregon se vetëm dhjetë për
qind e mjeteve të grumbullu-
ara nga tatimet e ambienti
jetësor, orientohen për inves-
timet në mbrojtjen e tij. Nga
ana tjetër, aktivistët ekologjik
kërkojnë që në Maqedoni të
ndahen së paku një për qind
nga Prodhimi i Brendshëm
Bruto si mbrojtje nga ndotja e
ajrit. Shoqata e eko-aktivistëve
“Shkupi Alarmi nga Smogu”,
kërkon nga Qeveria e Repub-
likës së Maqedonisë që në bux-
hetin e vitin 2018 të ndahen
më shumë mjete si Fond i
veçantë për mbrojtjen e ambi-
entit jetësor në Maqedoni.
“Rikujtojmë se sipas Bankës
Botërorë (2015), si pasojë e
ndotjes së ajrit, ekonomia ven-
dore përjeton humbje vjetore

prej 253 milionë euro apo 3.2
për qind të Prodhimit të
Brendshëm Bruto, që nënkup-
ton se rritja reale e ekonomisë
në vitet e kaluara është zero
për qind. Andaj, një trend i
tillë duhet të ndalet”, thonë
nga kjo shoqatë ekologjike. Ata
theksojnë edhe të dhënat e
Evrostat apo Zyrës evropiane
të statistikave, sipas të cilave,
Sllovenia në vitin 2015 ka
ndarë 389 milionë euro, ndër-
sa Bullgaria 358 milionë euro
nga buxheti për mbrojtjen e
ambientit jetësor. Maqedonia
në vitet e kaluara, tregojnë ra-
portet e Komisionit Evropian,
jo vetëm që nuk ka rritur, por
ka zvogëluar nga viti në vit in-
vestimet në mjedisin jetësor
përkundër nevojave të mëdha
për investime në parandalimin
dhe kujdesin për mjedisin jetë-
sor. Nevojën për investimet më
të mëdha në të holla në mbro-
jtjen e shëndetit nga pasojat e
ndotjes së ajrit, tokës e kësh-
tu me radhë, e tregojnë edhe
analizat e Institutit për Shën-
det Publik të Maqedonisë,
sipas të cilave në nivel vjetor
në Maqedoni, 1.200 njerëz
vdesin për shkak të ndotjes së
ajrit, ndërsa vdekshmëria për
shkak të ndotjes së ajrit
shënon rritje gjatë 10 viteve të
fundit. 

Organizatat e tjera joqever-
itare kërkojnë që Ministria e
Ekologjisë të disponojë me të
gjitha mjetet që në Maqedoni
paguhen si kompensime dhe
tatime lidhur me mbrojtjen e
mjedisit, me qëllim që të kemi
mbrojtje më efektive dhe uljen
e pasojave nga ndotja jo vetëm
e ajrit, por edhe e truallit bu-
jqësor, ujit e kështu me radhë.

Sipas Aleksandra Bu-
jarovska, nga Shoqata
ekologjike joqeveritare Front
21/42, një nga sfidat në të
ardhmen për ekzekutivin e ri
është formimi i një Fondi për
mjedisin jetësor ku do të derd-
hen të gjitha të hollat që
paguhen në emër të kompen-
simeve dhe tatimeve për mbro-
jtjen e mjedisit.

“Aktualisht në Ministrinë e
Mbrojtjes së Mjedisit dhe Plan-
ifikimit Jetësor derdhen në
mënyrë të drejtpërdrejtë vetëm
mjetet për regjistrimin e vetu-
rave që janë të vogla, të cilat
më vonë ju ndahen komunave,
OJQ-ve e kështu me radhë,
ndërsa të hollat e tjera që
paguhen në emër të tatimeve
për mjedisin derdhen në bux-
hetin e shtetit. Një qasje e tillë
është e kundërt me parimin se
ndotësi dhe shfrytëzuesi
paguan, që parashikon dhe
kërkon që të hollat nga tatimet

për mjedisin të investohen në
parandalimin dhe kujdesin e
ambientit. Pra, nevojitet që në
të ardhmen të formohet një
Fond për mbrojtjen e mjedisit
që do të menaxhohet nga Min-
istria e Ekologjisë ku do të
derdhen të gjitha të hollat për
kompensimet ekologjike që do
të shpërndahen në bazë të pri-
oriteteve të ndryshme në tërë
Maqedoninë”, thekson Bu-
jarovska. 

Ndryshe, mungesa e të
dhënave të sigurta dhe
gjithëpërfshirëse për substan-
cat ndotëse dhe ndotësit, ka-
pacitetet e dobëta për imple-
mentimin e ligjeve të ambientit
jetësor në nivel qendror dhe
lokal, bartja e kompetencave
për mbrojtjen e mjedisit tek
komunat dhe mungesa e
mjeteve financiare për realiz-
imin e këtyre obligimeve, janë
disa nga problemet kryesore
të mbrojtjes së ambientit në
Maqedoni. Sipas publikimit të
fundit të Entit të Statistikës
së Maqedonisë “Ambienti jetë-
sor 2015”, të cilën ky institu-
cion e ka përgatitur në
bashkëpunim me Ministrinë e
Ambientit Jetësor dhe Plani-
fikimit Hapësinor, problemet e
kësaj natyre në Maqedoni janë
të ngjashme me ato të shteteve
të rajonit.

Zejnulla VESELI

Shkup, 8 nëntor - Të dhë-
nat e fundit të Entit Sh-
tetëror të Statistikës për
tremujorin e tretë rezul-
tojnë se tregu i punës së
Maqedonisë për momentin
ka 7155 vendet të reja të
punës. Profesionet të cilët

më së shumti kërkohen
nga sektori i biznesit privat
janë punëtorë krahu, mu-
rator, suvatues, rroba-
qepës, bukëpjekës, vozitës
të makinerive të rënda,
ndërsa në anën tjetër - në
Agjencinë për Punësim,
numri i personave që
kërkojnë punë është për
34 herë më i lartë se sa
vendet e lira të punës për
momentin. Numër më i
madh i të papunëve që me
vite presin të punësohen,
janë persona me arsim të
lartë, si inxhiniere të IT
Teknologjisë, avokatë,
mjekë apo bankierë. Num-
ri prej 7155 vendeve të lira
të punës, i publikuar ne
ueb faqen e Agjencisë së
Punës, në tremujorin e
parë të këtij është po i njëj-
ti numër i vendeve të lira
edhe në fund të tremujorit
të tretë të këtij viti, që i bie
se biznesi privat ende
është në kërkim të 7000

punëtorëve që kanë të
kryer shkollë profesionale
për punë në industrinë e
ndërtimtarisë, tekstilit apo
në industrinë përpunuese,
por edhe pas 9 muajve -
nuk është paraqitur asnjë
punëtorë. Sipas ekspertëve
ekonomik, në tregun lirë
të punës kemi kërkesa për
punësimin e punonjësve
me arsim të mesëm profe-
sional, ndërkaq nuk sh-
prehin interesim të pa-
punët për t’u punësuar.
Problemi është se kërkesat
e nevojës për fuqi punëto-
re dhe asaj që ofrohet në
tregun e lirë te punës, nuk
është problem i ri, por që
pothuaj me vite haset.
“Këtu ka dy gjëra që duhen
të merren parasysh, njëra
është se ka fuqi punëtore
me kualifikimet e duhura,
që ndonjëherë janë të
ndryshme nga ato që ekzi-
stojnë në treg, dhe e dyta,
sa motivohet fuqia punëto-

re e cila kërkohet. Mendoj
se kjo e fundit është pro-
blemi kryesor që po del të
jetë kryesorja: pagat e ulë-
ta dhe pasiguria që ofrohet
nga kompanitë për punë-
torët. Mendoj se mentalite-
ti i kompanive në pe-
riudhën e fundit është
pothuaj i gabuar, sepse
fokusohet shume në rritje
të përqindjes të fitimit në
shpinë të shpenzimeve që
mbulojnë nevojat e buri-
meve njerëzore. Pikërisht
ky mentalitet i çon ata të
japin paga të ulëta, e në
anën tjetër kërkojnë pro-
duktivitet te lartë që të
kenë fitime me të larta”,
thotë Fatmir Bytyqi, ek-
spert ekonomik. Ndërkaq,
analisti ekonomik, Sinisha
Pekevski, shprehet se janë
disa arsye që kemi munge-
së të punëtorëve që njohin
zejet. Fajtorë i vetëm është
qeveria e mëparshme, e
cila hapi fakultete pothuaj-

se në çdo qytet të Maqedo-
nisë dhe u mundësoi kësh-
tu të gjithë atyre që mbaro-
nin arsimin e mesëm, të
regjistrohen në fakultete.
“Për periudhë dhjetë vjeça-
re shumë të rinj që mbaro-
nin shkollën e mesme,
regjistronin fakultete dhe
me përfundimin e arsimit
të lartë, ata tani e ndjejnë
veten të nënçmuar se si
me fakultete të kryer të pu-
nojnë si murator apo
shitës në ndonjë super-
market. Arsyeja tjetër ka
të bëjë me rrogat e ulëta që
japin firma ndërtimore, të
cilat aspak nuk korrespon-
dojnë me punën që e bën
një punëtor krahu. Dhe e
dyta, të gjithë ata të rinj
që kanë të kryer shkollën e
mesme profesionale dhe të
kualifikuar si punëtorë za-
natesh, numri më i madh i
tyre kanë ikur në vendet e
jashtme dhe assesi nuk
duan t’ia dinë se në Maqe-

doni ka vende të lira
pune”, thotë Pekevski. Të
dhënat e fundit të ESHS-së
tregojnë se biznesi privat
ka nevojë për 6000 punë-
torë të rinj, edhe atë 2269
punëtorë në industrinë
përpunuese, 1500 vozitës
të makinerive të rënda,
1300 në sektorin e tregtisë,
në ndërtimtari 725 punë-
torë, 553 punëtorë në in-
dustrinë e tekstilit, 553 në
sektorin e transportit dhe
443 punëtorë në hotele
dhe restorante. Mirëpo,
edhe pse këto vende të lira
të punës me muaj janë të
hapura, deri më sot asku-
sh nga të papunët nuk
kanë treguar interesim që
të paraqitet për t’u punë-
suar në këto sektorë. Për-
fundimisht me muajin sh-
tator të këtij viti, numri i të
papunëve shënon shifrën
prej 243.200 persona,
kryesisht të moshës prej
18 deri më 27 vjet. 

Shkup, 7 nëntor - Ministri i Trans-
portit dhe Lidhjeve, Goran Sugares-
ki, pret që Qeveria dhe ndërmarrja
kineze "Sinohidro" deri në fund të
janarit t'i përfundojnë negociatat
për konfirmimin e afatit të ri dhe fi-
nancave shtesë për ndërtimin e au-
tostradës Kërçovë-Ohër. "Mar-
rëveshjen të cilën e ka arritur
Qeveria paraprake është që au-
tostrada të ndërtohet deri më 31 ja-
nar të vitit 2018. Ne mendojmë se
është mirë që deri atëherë Qeveria
dhe NP për rrugë shtetërore të nën-
shkruajnë aneks marrëveshje për
vazhdim të afatit dhe deri atëherë të
konfirmohet çmimi shtesë të cilin
duhet ta ketë që të sendërtohet au-
tostrada", tha Sugarseki, duke u
përgjigjur në pyetje të gazetarëve
në konferencën për shtyp në të
cilën u paralajmërua ndërtimi i
rrugës së re ekspres. Sipas drej-
torit të NP për rrugë të shtetit, Zo-
ran Kitanov, paralelisht me negoci-
atat me rritëm të përshpejtuar
punohet eksproprijimi i plotë i
tokës. Siç potencoi, nuk duhet të
shpejtohet ndërtimi me projekte
jocilësore. Për shkak të projektit të
zgjedhur dhe jo të plotë është
shkaktuar problem edhe gjatë
ndërtimit të pjesës Milladinovc-
Shtip ku në vetë trasën ka 22 larg-
përçues. Sipas Kitanov, deri në
datën 1 të muajit të ardhshëm do të
largohen të gjitha pengesat për
vazhdimin e ndërtimit të asaj au-
tostrade për të cilën Qeveria dhe
"Sinohidro" me aneks marrëveshje
e vazhduan afatin për ndërtim deri
në shtator të vitit të ardhshëm dhe
u obliguan deri më 15 shkurt të
nuk mos ketë kërkesa të dëmshme
mes vete. Afati i parë për për-
fundimin e kësaj pjesë të au-
tostradës në gjatësi prej 47 kilo-
metrave, në vlerë prej 206 milionë
euro, ishte maji i këtij viti. 

Biznesi kërkon murator, Agjencia për punësim ofron avokatë

Mbi 7000 vende të lira pune për punëtorë krahu 
Të dhënat e fundit të ESHS-së
tregojnë se biznesi privat ka
nevojë për 7000 punëtorë të
rinj, edhe atë 2269 punëtorë
në industrinë përpunuese,
1500 vozitës të makinerive të
rënda, 1300 në sektorin e
tregtisë, në ndërtimtari 725
punëtorë, 553 punëtorë në
industrinë e tekstilit, 553 në
sektorin e transportit dhe 443
punëtorë në hotele dhe
restorante

Deri në fund të
janarit, aneks

marrëveshje për
autostradën

Kërçovë-Ohër

Tatimi nuk shkon në mbrojtjen e mjedisit

Shumë paguhet, pak investohet 
Vetëm dhjetë për qind e mjeteve të
grumbulluara nga tatimet e
ambienti jetësor, orientohen për
investimet në mbrojtjen e tij. Andaj,
kërkohet formimi i një Fondi për
mbrojtjen e mjedisit, ku do të
derdhen të gjitha të hollat për
kompensimet ekologjike që do të
shpërndahen në bazë të prioriteteve
të ndryshme në tërë Maqedoninë

Koha

Policia has në 
rezistencë në Toplicë

Pjesëtarë të policisë nga Sektori për Punë
të Brendshme në Tetovë, Stacioni Policor
në Gallatë, të martën rreth orës 17.20
minuta, kanë kryer kontroll në një objekt
në Toplicë, në të cilin pa licencën e nevo-
jshme janë organizuar lojëra të fatit. Në
objekt është ndaluar 31-vjeçari me ini-
ciale S.J nga ky fshat. Gjatë kryerjes së
kontrollit dhe hetimit, pjesëtarët e poli-
cisë kanë hasur në rezistencë dhe janë
ofenduar nga A.SH., 52-vjeçar dhe
SH.SH., 58-vjeçar nga Toplica, përderisa
A.SH edhe fizikisht ka sulmuar njërin
nga pjesëtarët e policisë, të cili edhe i ka
grisur uniformën. Që të tre janë arrestu-
ar dhe mbajtur në stacionin policor në
Gostivar për zbardhjen e plotë të rastit si
dhe do të ballafaqohen me padi adekuate.
Nga objekti në Toplicë, përkohësisht janë
konfiskuar komplet pajisjet të cilat janë
shfrytëzuar për organizimin e lojërave të
fatit si televizor, kompjuterë, monitorë,
printer, lexues, buletinë etj. 

Vidhen 9000 euro 
në Gostivar

18 vjeçari me iniciale H.M nga fshati
Strajan i Gostivarit, të martën rreth orës
15.00, në stacionin policor në Gostivar ka
denoncuar një vjedhje të rëndë. Persona
të panjohur, me forcë kanë hapur derën
e shtëpisë dhe pa kërkuar shumë nëpër
shtëpi janë drejtuar në njërën nga
dhomat e shtëpisë. Pas kësaj, nga një
pallto e cila ka qenë në një varëse
rrobash, më konkretisht nga njëri prej
xhepave të palltos kanë marrë 9000 euro,
të gjitha nga 100 euro dhe pa u vërejtur
nga askush janë larguar nga vendi i ng-
jarjes. Pas ekspertizës së kryer, janë
ndërmarrë masa për zbardhjen e vjed-
hjes së denoncuar si dhe për zbulimin e
autorëve të kësaj vjedhjeje. 

31 vjeçarja rrëzohet 
nga kati i katër 

31 vjeçarja me iniciale N.N., nga Gosti-
vari, të martën, rreth orës 17.45 minuta,
ka rënë nga dritarja e katit të katërt të
banesës, në të cilën ka qëndruar e cila
gjendet në rrugën “Mara Ugrinova” në
Gostivar. Nga rënia prej dritares së
banesës, për pasojë 31-vjeçarja ka mar-
rë lëndime trupore dhe pas marrjes së
ndihmës së parë në spitalin Gostivarit,
me urgjencë është transferuar për në
klinikat e Shkupit. Është kryer hetim dhe
po zbardhen të gjitha detajet që ndërlid-
hen me këtë rast. 

Më pak vetëvrasje 
në Gostivar

Në rajonin e Gostivarit gjatë 10 muajve të
kaluar janë regjistruar tre vetëvrasje. Tre
vetëvrasjet, sipas policisë, janë kryer me
varje, ndërsa shkak kanë qenë devijimet
psikike. Në këtë periudhë, po ashtu janë
regjistruar 23 tentime për vetëvrasje,
gjithsej 22 tentime për helmim dhe një
tentim për varje. Sipas Policisë së
Tetovës, numri më i madh i këtyre ten-
timeve për vetëvrasje janë kryer me
tableta, me lëndë toksike dhe de-
tergjente. Sipas gjinisë, më shumë janë
femrat që kanë tentuar të vetëvriten,
gjithsej 13, si pasojë e mosmarrëveshjeve
brenda familjare, dashurisë, sëmundje
të ndryshme e kështu me radhë. Pjesa
më e madhe e tyre pasi që kanë marrë
ndihmë mjekësore, janë lëshuar për
mjekim shtëpiak pa ndonjë pasojë të
madhe. Krahasuar me vitin e kaluar,
dukshëm ka rënë numri i vetëvrasjeve
dhe tentimeve për vetëvrasje në rajonin e
Gostivarit. (U.H)

Kronikë

Omer XHAFERI

Shkup, 8 nëntor - Ish shefi i
Drejtorisë së Pestë të Drej-
torisë për Siguri dhe
Kundërzbulim, Goran Gru-
joski, ndonëse gjendet në
burgun esktradues të Se-
lanikut, ai të mërkurën
është dënuar me dënim
minimal. Në mungesë, atij i

është shqiptuar dënimi një
vit e gjashtë muaj burg, nën
akuzën e keqpërdorimit të
detyrës zyrtare. Gjatë shqip-
timit të aktgjykimit,
gjykatësja Lidija Petrovska
tha se të gjithë të akuzuar-
it në rastin “Fortesa2”,
lëndë kjo e iniciuar nga
Prokuroria Speciale Pub-
like, janë fajtorë. Për dallim
nga shefi i tyre, gjashtë
nëpunëset e DSK-së në
rastin “Fortesa2”, morën
dënime me kushte, ashtu
siç edhe propozoi PSP, që të
njëjtave duhet t’ju shqipto-
hen masa alternative. Në
këtë drejtim, pesë prej
nëpunësve ju shqiptuan
dënime me kusht prej një
viti burg. Ky dënim, siç tha
gjykatësja Petrovska, mund
të bëhet i plotfuqishëm në
rast se këta të dënuar bren-
da tre viteve të ardhshme
bëjnë ndonjë vepër tjetër

penale, respektivisht
nëpunësja e gjashtë e DSK-
së u dënuan me nëntë muaj
dënim me burg, nëse gjatë
dy viteve të ardhshme bën
ndonjë vepër tjetër penale. 

Duke e arsyetuar akt-
gjykimin për rastin “Forte-
sa2”, gjykatësja mes tjerash
shtoi se janë marrë
parasysh edhe rrethanat
lehtësuese për të akuzuarin
Goran Grujoski, për të cilin
Këshill penal ka vlerësuar
se bëhet fjalë për person
familjar, i cili paraprakisht
nuk ka qenë i dënuar.
Ndërkohë, si rrethana që e
ngarkojnë të akuzuarin,
gjykatësja Petrovska tha se
është shqyrtuar pesha e
veprës penale, arratisja e tij
dhe fjalët përfundimtare të
të akuzuarve tjerë në këtë
proces. Sa i përket dën-
imeve me kusht që Gjykata
Penale e Shkupit të

mërkurën ua caktoi
nëpunësve të DSK-së, u tha
se lartësia e këtyre dën-
imeve lidhet me faktin se të
njëjtat kanë qenë punëtore
shembullore në sektorin ku
punojnë. Ato, më herët,
sipas Trupit gjykues, nuk
kanë qenë të dënuara dhe
se gjatë fjalëve për-
fundimtare, theksuan se
vendet e punës i kanë pasur
të rrezikuara në rast të re-
fuzimit të urdhrave që ua
ka dhënë shefi i tyre, Gru-
joski. "Në si prokurori, sot e
fituam aktgjykimin e parë.
Të akuzuarit në rastin
'Fortesa2' u shpallën faj-
torë. Këtë aktgjykim që nga
fillimi i procesit gjyqësor ne
e kemi pritur të ndodhë.
Drejtësinë nuk duhet ta
kërkojmë vetëm në kuadër
të sallave të gjykatave, por
edhe në punën e
nëpunësve. Me këtë rast, ne
shprehemi të kënaqur nga
ky aktgjykim. Ndërsa, kur
flasim për ankimim të
vendimit - do të presim
dorëzimin e aktgjykimit, me
çka do t’i shqyrtojmë argu-
mentet e Gjykatës, dhe më
pas do të prononcohemi se
vallë do ta ankimojmë akt-
gjykimin ose jo”, tha
prokurorja speciale Lençe
Ristovska. 

Prej kohës kur ka filluar
ky proces gjyqësor e deri më
sot, ka kaluar një vit i plotë.
Ndonëse, kjo lëndë ishte e
dorëzuar si propozim-
akuzë, e cila duhej të për-
fundonte brenda një afati të
shkurtër, megjithatë penge-
sat e ndryshme procedu-
rale, obstruksionet ndaj
punës së PSP-së dhe anuli-
mi i seancave ishte arsyeja
kryesore se pse “Fortesa2”
zgjati kaq shumë. Aktakuza
e ngritur nga PSP për këtë
lëndë ka qenë e lidhur me
asgjësimin e shkresave dhe
dokumentacionin e proce-
sit ilegal të përgjimeve.
Ndryshe, në bazë të Kodit
Penal të Maqedonisë, ke-
qpërdorimi i detyrës zyrtare
“falsifikim i dokumenteve”,
parasheh dënim me burg
nga 3 muaj deri në pesë vite
heqje lirie.

Këshilli Gjyqësor i Maqedonisë, me shumicë votash të mërkurën e ka zgjedhur
gjykatësin Ivan Xholev, si kryetari i ri i Gjykatës Penale të Shkupit. Me këtë rast,
kryetari i ri i GJPSH-së, Xholev është shprehur se ndihet i nderuar për mbështetjen
që ia kanë dhënë kolegët e tij dhe se kjo detyrë për ata paraqet obligim madhor
për ta kryer funksionon në mënyrë më profesionale. Zgjedhja e Xholevit në krye të
gjykatës më të përfolur në Maqedoni, vjen në kohën kur me të madhe spekulohej
se për katër vitet e ardhshme - me këtë gjykatë do të udhëheqë gjykatësja Vesna
Dimishkovska. "Jam i vetëdijshëm se pritjet e opinionit janë të mëdha, me çka kanë plotësisht të
drejtë. Vlerësoj se duhet të kthehet besimi në sistemin gjyqësor, në radhë të parë në drejtësinë si
vlerë. Mua më pret një punë e madhe. Menjëherë pas dhënies së betimit, do të fillojë me punë dhe
analiza, për shkak se GJPSH për momentin është para vdekjes klinike. Gjykata një kohë të gjatë
funksionon pa sekretar, pa udhëheqës. Ndërkohë, 15 gjykatës, të cilët ishin deleguar nga gjykatat
tjera, pritet të largohen pasi ju përfundon mandati. Vendet e zbrazura do të duhet të plotësohet
menjëherë dhe me këtë duhet të shikohen se cilat pozita kadrovike nuk durojnë prolongime të
mëtutjeshme, por zëvendësime urgjente”, ka thënë kryetari Ivan Xholev. 

IVAN XHOLEV, KRYETAR I RI I GJYKATËS PENALE TË SHKUPIT

Shkup, 8 nëntor - Gjykata e
Apelit në Shkup të
mërkurën ka vendosur  që
“bombat”, gjegjësisht bise-
dat e përgjuara për blerjen e
veturës luksoze “Mercedes”
të ish-kryeministrit Nikolla
Gruevski, me çmim prej mbi
600 mijë euro - të shfrytëzo-
hen si dëshmi në gjykimin e

rastit “Tank”. Në Gjykatën e
Apelit, gjatë ditës së martë u
zhvillua një seancë publike
ku kryetarja e gjykatës, Lil-
jana Ivanovska Shupovska
dhe gjykatësit Arfim Fidani
dhe Jani Niça e proceduan
ankesën e PSP-së, sa i për-
ket bisedave të përgjuara si
dëshmi në procedurë gjyqë-

sore. Në këtë seancë, mes
tjerash u paraqit edhe ish-
ministrja e Punëve të Brend-
shme, Gordana Jankullovs-
ka, e cila kërkoi që “bombat”
të mos shfrytëzohen si dësh-
mi në procedurë gjyqësore,
me arsyetimin se shkelen
liritë dhe të drejtat
themelore, konkretisht pri-

vatësia e saj. Nga ana tjetër,
prokurorja speciale, Fatime
Fetai, duke e mbrojtur tezën
se “bombat” duhet të pra-
nohen si dëshmi, theksoi se
asnjë prej bisedave të
përgjuara nuk ka të bëjë me
privatësinë e ish-ministres,
por se të gjitha janë me
karakter të interesit publik.

“Bombat” për “Mercedesin” 
e Gruevskit pranohen si dëshmi

Miratohet aktgjykimi i parë i PSP-së

Një vjet e gjysmë burg 
për Grujoskin!

Duke i arsyetuar aktgjykimet
për rastin “Fortesa2”,
gjykatësja mes tjerash shtoi
se janë marrë parasysh edhe
rrethanat lehtësuese për të
akuzuarin Goran Grujoski, për
të cilin Këshill penal ka
vlerësuar se "bëhet fjalë për
person familjar, i cili
paraprakisht nuk ka qenë i
dënuar". Ndërkohë, si
rrethanë që e ngarkojnë të
akuzuarin, gjykatësja
Petrovska tha se është
shqyrtuar pesha e veprën
penale, arratisja dhe fjalët
përfundimtare të të
akuzuarve tjerë në këtë
proces

Krijimi i alternativave të tetar për rritjen e rrogave të të punësuarve në arsim, sidomos të
mësimdhënësve, nga shumë persona shihet si mënyrë mjaft e mirë për rritjen e cilësisë dhe
konkurrencës brenda këtij profesioni

Evis HALILI 

Shkup, 8 nëntor - Skan-
dali në edicionin e sivjet-
shëm të Festivalit të
Teatrit Shqiptar të Dibrës
u platit në heshtje, me
mbylljen e detyruar dy
ditë përpara përfundimit
e të ftuar që çdo ditë ud-

hëtonin në relacionin
Dibër-Veleshtë -Dibër. As
komuna, e cila refuzoi të
përmbushte detyrimin fi-
nanciar kundrejt këtij
manifestimi, e as Minis-
tria e Kulturës, e cila nuk
denjoi të merrte parasysh
kërkesën për rishikimin e
buxhetit që i akordon këtij
projekti me interes na-
cional, nuk reaguan në
kohë për të shmangur
dështimin e një prej man-
ifestimeve më tradicionale
të kulturës shqiptare, por
as për të marrë pjesën e
përgjegjësisë. Janë vetëm
500 mijë denarë shuma e
cila çdo vit ndahet nga
Ministria e Kulturës, ndër-
sa komuna zakonisht po
ashtu ndan një pjesë nga
buxheti (350 mijë denarë),
gjë që këtë vit nuk e bëri.
Drejtori i Festivalit, Ylber
Nuredini, pohon se ky ka
qenë një edicioneve që u
zhvillua në formën më të
keqe të mundshme, sa i
takon “betejës” për të mbi-
jetuar çdo ditë dhe
peripecive për të gjetur
sponsorë në momentet e
fundit. Kur thotë se ky fes-
tival duhet mbështetur, jo
vetëm për hir të një pub-
liku që mezi e pret një ng-
jarje të tillë dhe mirëpret

çdo shfaqje e komunikim
me artistët e të ftuarit, por
edhe se kontributi që sjell
për artin dhe kulturën në
përgjithësi vazhdimisht
vlerësohet nga njerëzit e
teatrit. 

“U bënë 16 vite që
funksionojmë si festival
serioz, por fatkeqësisht
mbështetjen institucionale
e kemi pasur në kufijtë
minimalë. Nuk është
çështje se e them unë se
ky festival është i mirë dhe
ia vlen të përkrahet, e
thonë të tjerët, kritikët nga
vendi dhe jashtë, artistë
shqiptarë e maqedonas,
madje edhe trupa e ak-
torëve të Prilepit na thanë
se si festival jeni edhe më

i mirë sesa “Vojdan Cërn-
odrinski”. Por, fatkeqësia
qëndron se asgjë nuk mer-
ret seriozisht dhe
parasysh, as kur hartohen
politikat kulturore dhe as
kur ndahet buxheti. Janë
lidhjet partiake ato të cilat
vendosin hapjen dhe
shuarjen e festivaleve,
caktimin e buxheteve për
to. Për participimin e ko-
munës vitin e kaluar u
desh të bënim grevë urie
për të marrë pjesën që na
takonte, ndërsa nga Min-
istria e Kulturës praktika
e injorimit vazhdon. As ish
ministrja nuk bëri asgjë,
por as ministri i ri nuk
ktheu asnjë përgjigje për
kërkesat që i kam drejtu-

ar, që mund ta kuptoj si
injorim total ndaj proble-
meve të këtij festivali”,
thotë Nuredini. 

Edicioni i 16-të u
mbyll në natën e pestë,
ndërsa këtë vit ka qenë
hera e parë që as të ftuar-
it të mos mund të ako-
modoheshin brenda
qytetit, por kanë qëndruar
në një hotel në fshatin e
Strugës Veleshtë. Nuredi-
ni thuajse çdo vit ka
kërkuar nga Ministria e
Kulturës ndryshimin e
shumës që akordon çdo
vit, si të pamjaftueshme
për të siguruar minimu-
min e nevojave. Zgripci fi-
nanciar i festivalit shihet
tek katandisja e shpër-
blimeve për çmimet që
ndahen. Nëse vitet e para
shpërblimi për çmimin e
parë ka qene 1500 euro,
kjo shifër ka arritur në
150 euro. Kanë qenë do-
natorët nga vendi dhe
bashkëqytetarët nga
SHBA që kanë mundësuar
mbijetesën e festivalit dhe
realizimin e edicionit të
sivjetshëm. Tek sponsorët
privat, Nuredini shpreson
edhe për vitin e ardhshëm. 

“Festivali do të rrojë,
nuk do të shuhet, edhe
nëse Komuna apo Minis-

tria nuk na mbështesin.
Për edicionin e radhës do
t’i siguroj që në mars
fondet. Por, kjo praktikë e
moskomunikimit duhet të
ndërpritet, qoftë edhe kur
është në baza personale,
pasi ky festival nuk i
takon një njeriu, por është
festival për një publik aq
të veçantë, siç janë di-
branët. Nuk kam asgjë
kundër që të hapen festi-
vale edhe në fshatra, pasi
festivalet nuk bëhen në
qendra të mëdha, por per-
iferi, por të financohen si
duhet dhe ashtu si e mer-
itojnë”, thotë drejtori
Nuredini. 

Në buxhetin e vitit
2017 Ministria e Kulturës
miratoi më shumë projek-
te në sferën e artit dra-
matik, edhe pse, sipas
tyre, rritja e numrit të fes-
tivaleve të reja, nuk do të
dëmtonte buxhetin që u
rrit proporcionalisht me
numrin e projekteve dhe
festivaleve. Por, që në fakt
nuk ndodhi me Festivalin
e Dibrës. Edhe një tjetër
festival, ai i Tetovës, që re-
alizohet prej pak vitesh iu
përgjysmua buxheti si pa-
sojë e borxheve, ndërsa të
tjerat u financuan me
shuma relativisht të vogla. 

Laura PAPRANIKU

Shkup, 8 nëntor - Rrogat e
mësimdhënësve në Maqe-
doni, edhe mund të rriten
për 5 për qind, duke nis
nga shtatori i 2018-ës,
megjithatë të pakta janë
gjasat që mësuesit, arsim-
tarët dhe profesorët e Ma-
qedonisë, të barazohen me
kolegët e tyre nga Kosova,
Shqipëria, Serbia e kështu
me radhë. Nëse miratohet
propozimi i Qeverisë për
buxhetin e vitit 2018, e që
për momentin është në
fazën e debatit publik, pas
rreth një viti mësimdhënë-
sit do të marrin përafërsi-
sht nga 1100 denarë më
tepër, krahasuar me rro-
gat e tanishme. Nga limitet
e të ardhurave financiare
që përcaktohen prej Qeve-
risë, konkretisht buxhetit,
rrogat e mësimdhënësve
nuk kanë ndonjë alterna-
tivë tjetër për t’u ngjitur
nga niveli ku janë. Edhe
nëse punojnë në komuna
me mirëqenie të lartë so-
ciale apo në shkollat e
vendbanimeve të cilat
ndihmohen financiarisht
nga sipërmarrës të ndry-
shëm, rrogat në arsim nuk
mund të lëvizin nga ajo që
përcaktohen me buxhet. 

Rritja e rogave të ar-
simtarëve në një shkollë a
komunë të caktuar, nuk
mund të ndodh në Maqe-
doni. Madje, një gjë e tillë
nënvizohet edhe me ligj.
Kështu, në Ligjin për ar-
sim të mesën, në pjesën e

cila rregullon çështjen e fi-
nancimit të shkollave, në
mënyrë taksative komuna-
ve u ndalohet të partici-
pojnë në rritjen e rrogave
të mësimdhënësve. 

“Komunat mund ta
plotësojnë bllok-dotacio-
nin e marrë, respektivisht
dotacionin e dedikuar për
arsim me mjete nga buri-
me vetanake, në përjash-
tim të rrogave të punë-
suarve në shkolla”, thuhet
në nenin 101- a. Neni pa-
raprak sqaron në detaje
mënyrën e financimit të
shkollave, ku sikurse qën-
dron në paragrafin e parë
të nenit 101, mjetet për fi-
nancimin e shkollave pu-
blike sigurohen nga

buxheti i shtetit, dhe siç
sqaron paragrafi i dytë i
këtij neni, “mjetet finan-
ciare u shpërndahen ko-
munave përmes bllok-do-
tacioneve dhe dotacioneve
të dedikuara në pajtim me
Rregulloren e metodologji-
së për vërtetimin e kritere-
ve për shpërndarjen e bl-
lok dotacioneve, sipas
Ligjit për financimin e një-
sive të vetadministrimit
lokal”. Në paragrafët pa-
suese të këtij neni tregohet
mënyra se si komunat
bëjnë shpërndarjen e bl-
lok-dotacioneve, të cilat si-
gurohen nga buxheti në
përputhshmëri me stan-
darde dhe normat
përkatëse. Komunat, pra,

mund të plotësojnë bllok-
dotacionet e shkollave për
mirëmbajtjen e objekteve,
për rritjen e standardit të
mësimit apo edhe për
blerjen e pajisjeve të
punës, mirëpo nuk mund
të ndikojnë në rritjen e
rrogave të mësimdhënë-
sve. Krijimi i alternativave
të tetar për rritjen e rroga-
ve të të punësuarve në ar-
sim, sidomos të më-
simdhënësve, nga shumë
persona shihet si mënyrë
mjaft e mirë për rritjen e
cilësisë dhe konkurrencës
brenda këtij profesioni. Në
mënyrë të drejtpërdrejtë
kjo do të ndikonte edhe në
konkurrencën mes komu-
nave, në kuptimin se cila

prej tyre është më shumë
e ndjeshme ndaj më-
simdhënësve, ndërsa fry-
ma e konkurrencës do të
reflektohej edhe te këta të
fundit, pasi kuadri me
tepër i kualifikuar do të
“luftonte” për t’u punësuar
në një shkollë e cila ofron
rroga më të mira. Rroga
më e larë e një më-

simdhënësi, konkretisht
profesori në prag pensioni-
mi, nuk arrin as vlerën e
24 mijë denarëve, kurse
gjithë të tjerët kanë rroga
ende më të ulëta se ta. Në
këtë drejtim, Maqedonisë
ia kanë kaluar të gjitha
shtetet e rajonit, duke mos
përjashtuar as Kosovën,
shtetin më të ri të Evropës. 

Sfidat me zhvillimin e shpejtë të teknologjive të reja dhe
njohurive, globalizimin dhe ndryshimin e tregut të punës,
imponojnë nevojën për mësim të përjetshëm dhe nga
vendosjen e një sistemi fleksibil dhe të hapur të arsimit që do të
ofrojë mundësi çdo individit vazhdimisht të pasurojë njohuritë
personale, deklaroi ministrja e Arsimit dhe Shkencës Renata
Deskoska. Dekoska, e cila mori pjesë në ngjarjen përmbyllëse të
projektit "Përforcimi i të mësuarit gjatë gjithë jetës përmes
modernizimit të sistemit për arsim profesional dhe trajnim si
dhe arsimim të të rriturve", financuar nga Bashkimi Evropian,
theksoi se në suaza të projektit janë trajnuar më shumë se 800
persona nga sektori i arsimit dhe janë bërë hapat e parë në
drejtim të krijimit të një sistemi modular të arsimit . "Në
pikëpamje të arsimimit të të rriturve në kuadër të projektit,
është përgatitur Strategjia për arsim të të rriturve 2018 - 2022,
janë rishikuar 15 programe për edukim të të rriturve, ndërsa
janë certifikuar 48 trajnues të rritur. Është përgatitur edhe
Strategjia e parë kombëtare për mësim gjatë gjithë jetës 2018-
2022 në Maqedoni", tha Deskoska. Theksoi se me përfaqësues të
punëdhënësve dhe odave ekonomike diskutojnë për
modernizimin e arsimit të mesëm profesional dhe vendosjen e
arsimit dual nga lloji i përvojave gjermane. Shqetëson, tha
Deskoska, ajo që konkursi i vitit të kaluar për përgatitje të
teksteve shkollore për arsimin e mesëm profesional për fat të
keq ka dështuar dhe asnjë nga këto tekstet që janë kërkuar nuk
është realizuar.

Reforma për krijim të sistemit modular të arsimit 

Skandali, mbyllet para kohe FTSHM 

Festivali i Dibrës në buzë të greminës 
As komuna, e cila refuzoi të
përmbushte detyrimin
financiar kundrejt këtij
manifestimi, e as Ministria
e Kulturës, e cila nuk denjoi
të merrte parasysh
kërkesën për rishikimin e
buxhetit që i akordon këtij
projekti me interes
nacional, nuk reaguan në
kohë për të shmangur
dështimin e një prej
manifestimeve më
tradicionale të kulturës
shqiptare, por as për të
marrë pjesën e
përgjegjësisë

Të ardhurat financiarë të mësimdhënësve pa alternativa

Komunat mund të financojnë
shkollat, por jo të rrisin rrogat

Në Ligjin për arsim të mesëm,
në pjesën e cila rregullon
çështjen e financimit të
shkollave, në mënyrë taksative
komunave u ndalohet të
participojnë në rritjen e
rrogave të mësimdhënësve

Koha

Të dhënat zyrtare të Institutit për Shëndet Publik thonë se gjatë javës së fundit, në
Maqedoni janë raportuar 63 raste të gripit më shumë sesa krahasuar me javën e k luar, kur
ky numër ishte 45 të sëmurëAktuale

Aida XHONI

Shkup 8 nëntor - Ndryshimi
i temperaturave luan rol të
rëndësishëm në shëndetin e
njeriut. Të dhënat zyrtare të
Institutit për Shëndet Publik
thonë se gjatë javës së fun-
dit, në Maqedoni janë rapor-
tuar 63 raste të gripit më
shumë sesa krahasuar me
javën e kаluar, kur ky
numër ishte 45 të sëmurë.
Me këtë rast, është një rritje
prej 40 për qind. Gjatë kësaj
jave, të sëmurë nga gripi
janë raportuar nga nëntë
njësi raportimi. Numër më i
madh i të sëmurëve janë
regjistruar në Gostivar - 36
të sëmurë. Sa i përket sh-
përndarjes së rasteve sipas
moshës, numri më i madh i
të sëmurëve janë regjistruar
në grupmoshën 15-64 vjet
(39 raste, ose 61.9 për qind),
ndërsa incidencë më e lartë
(6.1/100.000) tek personat
mbi 65 vjet, ku janë
regjistruar 16 raste. Mjekja e
përgjithshme Jeta Reçica
Berisha bën thirrje deri tek
ata që janë prekur nga gripi
të ndalojnë vizitat tek të
afërmit apo edhe në vende
ku ka mbledhje masovike

qoftë ajo kinema, teatër apo
shkollë që të mos ndikojnë
në përhapjen e viruseve. “Për
shkak të anergjisë së madhe
dhe mundësisë për infek-
sione sekondare bakteriale,
çdo prolongim i sëmundjes
pas 7 ditësh duhet të paran-
dalohet me antibiotikë, sido-
mos te personat të cilët janë
të sëmurë prej sëmundjeve
kronike, kardiovaskulare
dhe sëmundjeve malinje etj.
Te gripi ekziston një preven-
tivë specifike me imunizim.
Imunizimi bëhet me vaksinë,
e cila përcaktohet varësisht
prej tipit serologjik të virusit
i cili mbisundon në sezonin
përkatës në muajt tetor-nën-
tor. Pas vaksinimit mbetet
imunitet afatshkurtër tipik i
cili mbron në disa muajt e
ardhshëm, për të cilën ar-
sye imunizimi përsëritet çdo
vit. Gjatë epidemisë së grip-
it ndalohen vizitat e person-
ave të hospitalizuar, ndërsa
kur merr përmasa të mëdha,

përhapja e sëmundjes
mundet të pengohet me
ndërprerjen e mësimit,
ndalesës për vizitë të kine-
mave, mbledhje masovike,
etj”, thotë për gazetën
KOHA, mjekja Reçica
Berisha. Vaksinimi kundër
gripit sezonal është mbrojtja
më e mirë nga kjo sëmund-
je, prandaj Instituti i Shën-
detit Publik ua rekomandon
të gjithë popullatës, veçanër-
isht personave me sëmund-
je kronike dhe personave me
imunitet të kompromentuar
(sipas rekomandimeve të
OBSH), gratë shtatzëna në
cilëndo fazë të shtatzënisë,
fëmijët në moshë nga 6 muaj
deri në 5 vjet, personat e
moshuar në moshë mbi 65
vjet, personat me gjendje
mjekësore kronike, punon-
jësit shëndetësor... "Të gjithë
të interesuarit duhet të viz-
itojnë Qendrën më të afërt
të shëndetit publik ose Njës-
inë rajonale për tu infor-

muar më shumë për vaksin-
imin kundër gripit sezonal",
thuhet në apelin e ISHP-së
drejtuar opinionit. Ndryshe,
në të gjitha shërbimet epi-
demiologjike vaksinimi filloi
më 17 tetor, ndërsa këtë se-
zon në dispozicion ka
28.000 të vaksinave kundër
gripit sezonal - influvac.
Sipas të dhënave të deritan-
ishme, deri në fund të javës
së 43 janë vaksinuar gjithsej
25.171 persona, ose janë sh-
penzuar 89.9 për qind nga
vaksinat e siguruara për
këtë sezon. Numri më i
madh i të vaksinuarve janë
në moshë mbi 65 vjet -
15.112 persona, në moshë
nga 30-64 vjet - 9329 per-
sona dhe në moshë nga 5-29
vjet - 254 persona. Janë
vaksinuar edhe nëntë fëmijë
deri në moshën 5-vjeçare. Sa
i përket punonjësve shënde-
tësor, ISHP informon se janë
vaksinuar gjithsej 466 per-
sona. 

Shkup, 8 nëntor - Në
Maqedoni, në pajtuesh-
mëri me statistikat të cilat
i posedon Këshilli Repub-
likan për Siguri në Komu-
nikacion dhe Rrugë
(KRSKR) për vitin 2016,
25 persona të moshës deri
24 vjet e kanë humbur
jetën në aksidente komu-

nikacioni, ndërsa më
shumë se 2000 janë lënd-
uar. Të rinjtë hyjnë në kat-
egorinë më të ndjeshme të
komunikacionit. KRSKR e
filloi realizimin e fazës së
dytë të fushatës "Rini pa
çmenduri", fushatë kjo që
sipas KRSKR-së, ka për
qëllim edukimin dhe për-
mirësimin e sigurimit të të
rinjve, si kategoria më e
ndjeshme pjesëmarrëse në
komunikacion. "Para nesh
është koha që mban mot
jostabil dhe me shi e borë.
Bora mund të nxis prob-
lem shtesë në komunika-
cion. Gjithashtu, vijnë
ditët e festave kur të gjithë
argëtohen, atmosferë
dëfrimi ku konsumohet

më shumë alkool. Duke u
nisur nga kjo, KRSKR në
këtë fushatë do të përqen-
drohet në këto probleme
me të cilat mund të bal-
lafaqohen të rinjtë",
thuhet në fushatën e
KRSKR-së, e cila filloi të
enjten, ndërsa do të reali-
zohet deri në muajin mars
të vitit 2018. "Në këtë fazë
të fushatës, do ti eduko-
jmë të rinjtë për rreziqet
në komunikacion me të
cilat mund të ballafaqo-
hen gjatë dimrit, e këtu
hyjnë: pajisjet dimërore
për vetura, rrugët të
rrëshqitshme, vozitje me
shpejtësi më të madhe se
e lejuara, vozitje nën
ndikim të alkoolit dhe

substancave psikotrope
etj". Ndryshe, sipas statis-
tikave të Organizatës
Botërore të Shëndetësisë
(OBSH), për çdo orë bren-
da një dite, më shumë se

40 të rinj janë viktima të
fatkeqësive të trafikut në
rrugë, përkatësisht çdo
ditë më shumë se 10 mijë
të rinj të moshës deri 25
vjeç janë viktima të fatke-

qësive të komunikacionit
në botë. Kjo nënkupton se
çdo ditë mijëra familje bal-
lafaqohen me faktin se
humbin një anëtarë të ri të
familjes.

Shilegov
paralajmëron

zgjidhje
sistematike për

ndotjen
Shkup, 8 nëntor - Qyteti i Shkupit, së
bashku me MPB-në inicion ndryshime
ligjore me të cilat gjatë kontrollit teknik të
automjeteve, çdo automjet të mund në
mënyrë ekologjike të hartohet dhe të mar-
rë ngjitëse. Pastaj autoritetet e qytetit do të
mund në mënyrë administrative t'i për-
jashtojnë automjetet që realisht kontribuo-
jnë për ndotjen e ajrit. Kryetari i Qytetit të
Shkupit, Petre Shilegov, këtë dje e kumtoi
pas takimit për ndotjen e ajrit në krye-
qytet. Potencoi se për herë të parë fillon të
zgjidhet problemi në mënyrë sistematike
me ndotjen, si të ajrit ashtu edhe të mje-
disit. "Pres se  këtë mund ta bëjmë edhe në
formë ligjore dhe se deri në fund të vitit do
të kalojë deri te Kuvendi i Republikës së
Maqedonisë. Deri në fund të vitit të
ardhshëm do të mund të kemi automjete
të hartuara, në kuptim ekologjik, në terri-
torin e tërë shtetit. Dhe kështu në mënyrë
administrative ta ndalojmë komunika-
cionin për automjete - ndotës", tha Shile-
gov në Klubin e deputetëve. Ai sqaroi se
nuk do të ketë implikime shtesë financia-
re ndaj buxhetit të qytetarëve sepse edhe
ashtu secili qytetar kryen kontrolle teknike
gjatë vitit. Dallimi, siç tha, është që gjatë
matjes së nxjerrjes së gazrave, që diku
zbatohet, e diku jo, do të mund të katego-
rizohet automjeti, çfarë dhe sa sasi të
gazrave të liruara ka dhe në pajtim të asaj
të hartohet në kuptim ekologjik. Shilegov
potencoi se kjo është vetëm një ide dhe se
duhet të përpunohet. Çdo automjet do të
duhet të marrë ngjyrë adekuate të ngjitës-
es si ato që i kemi gjatë regjistrimit të au-
tomjetit. Sipas tij, masa "çift-tek" është e
padrejtë sepse ka automjete të reja të cilat
kanë regjistrim çift dhe të vjetra që kanë
tek dhe të cilat, siç tha, realisht më shumë
e ndotin ajrin. Shilegov përsëriti se siç do
të rritet ndotja e ajrit do të vendoset rritje
graduale e çmimit të parkimeve, ndërsa do
të ulet çmimi i transportit publik. Kryetari
i Qytetit të Shkupit tha se ngrohja në
mënyrë afatmesme do të zgjidhet me gasi-
fikimin i cili, siç tha, tani më e premtoi.
Është planifikuar që në periudhën e
ardhshme të fillojnë bisedime dhe negoci-
ata me operatorin i cili e shfrytëzon sis-
temin qendror me qëllim të mundësojë
ulje eventuale të çmimit të ngrohjes qen-
drore dhe stimulim për kyçje në sa më
shumë amvisëri, nga ata të cilët janë
tërhequr ose asnjëherë nuk kanë qenë të
kyçur.

Shkup, 8 nëntor - Reformë e
sistemit të mbrojtjes sociale,
avancimi i shërbimeve so-
ciale, intensifikimi i luftës
për përballje me varfërinë
dhe shkyçjen sociale në
vend, parandalimi i margji-
nalizimit të çdo lloji, avanci-
mi i dukshëm i të drejtave
dhe mbrojtjes së punëtorëve
dhe involvimi më i madh në
të gjitha këto çështje të
partnerëve socialë dhe

shoqërisë civile, është fokusi
i Qeverisë së re", tha min-
istrja e Punës dhe Politikës
Sociale, Mila Carovska. Në
fjalimin në seminarin për
dispozitat e papranuara nga
Karta evropiane sociale,
Carovska theksoi se vitet e
kaluara Maqedonia ka kalu-
ar përmes një periudhe kur
një pjesë e këtyre të drej-
tave sociale, të vërtetuara
edhe në Kartë, kanë qenë

ose të neglizhuara ose jom-
jaftueshëm të avancuara
dhe të zhvilluara. Seminari
i organizuar nga Këshilli i
Evropës dhe MPPS, në
kuadër të procedurës së
parashikuar me nenin 22
nga Karta për "dispozitat e
papranuara" është i
përkushtuar në shkëmbim
të opinionit dhe informa-
cioneve për dispozitat, që
nuk janë të pranueshme

nga ana e Republikës së
Maqedonisë, si dhe të proce-
durës për ankesa kolektive.
Qëllimi është që përmes
diskutimit shqyrtohen
gjendjen në vend në raport
me të drejtat dhe standard-
et që i vërtetojnë dhe mbro-
jnë dispozitat e lartpërmen-
dura, si dhe për mundësitë
e zgjerimit të vëllimit të dis-
pozitave, të cilat do të pra-
nohen.

KRSKR nis fushatë të re senzibilizimi

25 të vdekur nga aksidentet, 2000 të lënduar!
Të rinjtë hyjnë në kategorinë
më të ndjeshme të
komunikacionit. KRSKR e filloi
realizimin e fazës së dytë të
fushatës "Rini pa çmenduri",
fushatë kjo që sipas KRSKR-
së, ka për qëllim edukimin dhe
përmirësimin e sigurimit të të
rinjve, si kategoria më e
ndjeshme pjesëmarrëse në
komunikacion

Në rrugën lokale Radiovcë-Sedllarcë e Epërme, të martën rreth orës 13.00, një veturë e tipit “Opel
Corsa”, me targa të Tetovës, të cilën pa leje për vozitje e ka drejtuar 17-vjeçari nga fshati Kamjan, ka
humbur kontrollin mbi automjetin dhe për pasojë ka dalë nga rruga. Vozitësi minoren ka marrë
lëndime trupore dhe me anë të një veture tjetër është dërguar në spitalin e Tetovës, ku edhe është
mbajtur për shërim të mëtejshëm. Si shkak edhe për këtë është mospërshtatja e shpejtësisë,
përderisa dëmi i shkaktuar material vlerësohet që të jetë rreth 30 mijë denarë. Në udhëkryqin e
rrugëve “Bllagoja Toska” dhe “Fushtanska”, të martën, rreth orës 16.20 minuta, ka ndodhur një
aksident komunikacioni, në të cilin janë përfshirë një veturë dhe një biçikletë. Vetura e tipit “Turan”
me targa të Tetovës, e drejtuar nga 35-vjeçari me iniciale M.J dhe biçikleta e tipit “Rog”, të cilën e ka
drejtuar 80-vjeçari me iniciale M.D. Me të njëjtën veturë çiklisti është dërguar në spitalin klinik të
Tetovës dhe pas marrjes së ndihmës është lëshuar për mjekim shtëpiak. 

TETOVË, DY AKSIDENTE ME DY TË LËNDUAR 

Të drejtat sociale konform Kartës evropiane sociale

Për një javë mbi 60 persona me grip!

Çdo ditë e më shumë me grip
Dr. Jeta Reçica Berisha bën
thirrje deri tek ata që janë prekur
nga gripi që të ndalojnë vizitat
tek të afërmit apo edhe në vende
ku ka mbledhje masovike qoftë
ajo kinema, teatër apo shkollë që
të mos ndikojnë në përhapjen e
viruseve
Koha

Nga Inspektorati i Tetovës për ambientin jetësor, thonë se qytetarët më së
shumti denoncojnë ndezje të deponive të vogla, por edhe tym të pakontrolluar
të fabrikave për prodhimin e mobiljeve

Urim HASIPI

Tetovë, 8 nëntor - Tetovarët
edhe zyrtarisht filluan që të
thithin ajër të ndotur dhe
shqetësues. Jo vetëm që këto
ditë po ankohen se ajri që ata
thithin, ka një erë tymi dhe
djegie, por stacioni i matjes
ka filluar që të regjistrojë rrit-
jet e para të larta të grimcave
PM10 në ajër që janë të
dëmshme. Ashtu edhe siç
publikoi Ministria e Mjedisit
Jetësor dhe Planifikimit
Hapësinor në faqen e sajë të
internetit ditëve të fundit,
grimcat PM10 në ajër janë dy
herë më të larta se mesatarja
e lejuar që është e sigurt për
shëndetin e njerëzve. Më tre
nëntor të këtij muaji, në orën
17.00, pasi që për disa ditë
nuk ka punuar stacioni
matës, matjet treguan një
koncentrim të lartë të grim-
cave PM10 prej më shumë se
208 mikrogram në një metër
kub në ajër, të cilin e kanë
thithu tetovarët. Sezoni i
ndotjes së ajrit shpesh përkon

edhe me fillimin e sezonit të
ngrohjes, gjegjësisht viteve të
fundit koncentrimi i grimcave
PM10 fillon që të rritet në ditët
e vjeshtës dhe e arrin maksi-
mumin në ditët e dimrit, fillon
që të bie në ditët e pranverës,
por pothuajse asnjëherë nuk
bie ndër 50 mikfrogramët e
lejuar në një metër kub në
ajër. 

Vetëm gjatë kësaj vere që
lamë pas, kemi pasur një
gjendje më të mirë kur edhe të
dhënat që publikonte Minis-
tria e Mjedisit Jetësor dhe
Planifikimit Hapësinor në
faqen e sajë të internetit të
rralla ishin ditët kur është
tejkaluar kufiri i sigurt i kon-
centrimit të grimcave PM10
gjatë ditës. Kjo ka rezultuar
me gjithsej 91 ditë me ajër të
ndotur, që nga fillimi i vitit,
për dallim nga vitit i kaluar
kur kemi pasur të bëjmë me
254 ditë me ajër të ndotur
deri në fund të tetorit. Por,
kjo nuk nënkupton se kemi
përmirësim të gjendjes, për
shkak se normat tregojnë se

në interes të shëndetit të
njerëzve, në një vit kalendarik
nuk guxon që të ketë më
shumë se 35 ditë me ajër të
ndotur. Nga Instituti për
Shëndet Publik në Tetovë
thonë se në përmirësimin e
nivelit të ndotjes kanë
ndikuar disa faktorë, por
megjithatë kjo nuk është kon-
stante. “Gjatë kësaj kohe që
kur nuk ka punuar Jugohro-
mi, niveli i ndotjes ka qenë
më i vogël, por kjo nuk do të
thotë se pikërisht ky kombi-
nat është ndotës. Por, ajo që
dua të them është se në peri-
udhën e ardhshme pritet që të
ketë përkeqësim të shëndetit
të qytetarëve, kur personat
me sëmundje kronike, do të
duhet të përballen me ndotjen
dhe kjo do të ndikojë duk-
shëm në shëndetin e tyre”,
tha Ratko Davidovski, mjek
në Institutin për Shëndetin
Publik. 

Nga Inspektorati i Tetovës
për ambientin jetësor, thonë
se qytetarët më së shumti de-
noncojnë ndezje të deponive

të vogla, por edhe tym të
pakontrolluar të fabrikave për
prodhimin e mobiljeve. ”Pas
kontrolleve të përditshme, In-
spektorati i ambientit jetësor,
ka vërtetuar se një fabrikë për
prodhimin e mobiljeve, e
lokalizuar në dalje të Tetovës,
si energji për ngrohje ka
shfrytëzuar mbetje të materi-
alit, të cilin e ka shfrytëzuar
në procesin prodhues.
Pronarit të fabrikës i është
shqiptuar gjobë më vlerë prej
500 euro. 

Gjatë këtij muaji janë
dënuar rreth njëzet firma, të
cilat kanë furnizuar me mall
marketet pas orës 8 të mëng-
jesit, çka është në kundërsh-
tim me masat kundër ndotjes
së ajrit, të cilat parashohin që
furnizimi me mall të realizohet
vetëm në orët e mëngjesit”,
njoftojnë nga Inspektorati i
Komunës së Tetovës. Nga atje
shtojnë se rregullisht kontrol-
lojnë firmat me leje ekologjike
B, auto serviset, dhe stacionin
e ngarkimit të mbetjeve ko-
munale.

Kërçovë, 8 nëntor - Për tre
ditë sa zgjati Manifestimi
tradicional poetik
mbarëkombëtar i “Hyj-
neshës Ilire Thana” në
Kërçovë, te Shtëpia e
Arteve në Kërçovë, dyzetë
penda të shquara të le-
trave ishin mbledhur
tokas për të shpalosur
vargun e tyre, dhe për të
marrë frymëzimin e ri për
varg të ri, për ditën e re që
po vjen, për ditën e
bashkimit të shpirtrave.
Që nga Shkodra e gjer në
Përmet, nga Durrësi e
Drenica, Tirana, Tetova e
Mitrovica, Malëshova,
Myzeqeja e Kërçova,

Shkupi e Prishtina,
shkresëtarët e vargjeve
kishin marrë udhë për të
kërkuar frymëzimin rad-
hës pranë çerdhes së
shqiponjave  të Ma-
jeshqipes,mbi plisa të
Ujëmirit e dëlirësinë e
Dardhës e Drenovës së
vargmalevetë Sharrit, aty
tek këmbët e Hyjneshës së
Maleve, Thanës...! Vargani
i poetëve Agim Bajrami e
Vaso Papaje, Sami Velçani
nga Durrësi, Agim Xheka
e Ermal Lala nga Tirana,
Farida Zmijani Ramadani
nga Shkodra, Fatmira Loci
nga Lezha, Lola Shehi nga
Lushnja, Xhelal Tosku
nga Rrogozhina, Lumo
Kolleshi nga Përmeti, Flo-
ra Peci nga Mitrovica, Dan
Ibrahimi e Silva Tërnava
nga Prishtina, korçarja
Rakela Zoga e beratasi
Dhimitër Nica nga Se-
laniku i Greqisë, Kalosh
Çeliku nga Shkupi, Rami
Kamberi e Remzi Saliu
nga Tetova, të shoqëruar
nga poetët nikoqirë Xhelal
Ademi, Adem Xheladini,
Hava Ajdini, Mirije Vran-
galla, Ibraim Koça,

Xhevdet Ukalli, Xhemile
Adili, Nazif Selimi, Lirije
Asani, Nurije Emrullai,
Marigona Xhelili, Vesel
Xhaferri dhe kantautori
Ferit Abdiu, i kërkuan
Hyjneshës Ilire Thana,
frymëzimin për vargun e
shenjtë të poezisë duke
kërkuar bekimin e saj për
deklamimin e shpirtit të
tyre në varg. Nata e parë
kaloi nën jehun e vargut të
çdo poeti veç e veç, ku ata
paraqitën vargjet e tyre
përpara auditorit të pran-
ishëm, nga ku vijoi
deklamimi i vargut nën
strehën e Shtëpisë së
Arteve deri në orët e her-

shme të mëngjesit. Gjatë
mesditës së të shtunës,
poetët pjesëmarrës,
shëtitën nëpër bulevardet
e bukura të qytetit të
Kërçovës, u ngjitën në ma-
jat e Kalasë së Kërçovës,
nga ky si në pëllëmbë u
duk Kërçova e nusëruar,
ashtu krenare tek rrënjët
e Kalasë së lashtësisë
uskanase për të vazhduar
më pas me një vizitë të
QP” Nëna Shqiptare”në
Zajaz, ku u pritën nga fla-
muri gjigand i viktimave
të rezistencës shqiptare
dhe shtatorja e Nënës
mburojë Shqiptare.  Gjatë
mbrëmjes vijuese, organi-

zatori, Klubi i Shkrim-
tarëve Shqiptarë “Penes-
tia” nga Kërçova, kishte
paraparë promovimin e
titujve të librave të au-
torëve pjesëmarrës të
Takimit poetik mbarëkom-
bëtar “Hyjnesha Ilire
Thana”, ku u promovuan
tre tituj: “Do ta deh
botën”, “Me forcën e sh-
pirtit”, dhe “Letër e
pashkruar” të autores
Lola Shehi, “Arratisje (102
lirika)” të Agim Xhekës,
“Një psherëtimë e marr me
vete” të autorit Riza Çato,
“Mjellmë në mjegull” të
autores Rakela Zoga si
dhe “Një tjetër diell” të
Vaso Papajt, për të cilat
referuan Rami Kamberi,
Agim Bajrami dhe Adem
Xheladini. Gjatë takimeve
poetike “Guri i Hyjneshës
Ilire Thana” u promovuan
po ashtu edhe veprat e au-
torëve kërçovarë Selim
Adili e Begzat Rrahmani,
si dhe përpara auditorit u
paraqitën penat e reja të
Kërçovës, si Fisnike Rasi-
mi, Mirandë Kadriu dhe
Jonida Jusufi. Pas kësaj
në emër të Klubit të

Shkrimtarëve Shqiptarë
dhe Komunës së Kërçovës,
Adem Xheladini për pjesë-
marrësit e takimit poetik
për kontribut në fushën e
letërsisë ndau mirënjohje.
Përgjatë këtyre ditëve të
muzave nën shkëlqimin e
Thanës, kumboi edhe zëri
magjepsës i Naim
Kërçukut, këngëtar i
mirënjohur i disa festi-
valeve të këngës në Ra-
diotelevizionin Shqiptar  si
dhe këngëtares famëmad-
he të Kërçovës Lumturije
Axhami-Sejdini, e cila ng-
jalli emocione të veçanta
tek pjesëmarrësit e pran-
ishëm, duke i ngritur të
vallëzojnë një për një dhe
kësisoj të jenë pjesë e
haresë e frymëzimit të ri.
Duhet theksuar se për
gjithë këtë aktivitet kul-
turor përkrah dhe pan-
dashëm u ndodh Komuna
e Kërçovës e udhëhequr
nga kreu i saj Fatmir De-
hari, e cila si edhe katër
vitet e mëparshme u
përkujdes që poetët të nd-
jehen si në shtëpitë e tyre
dhe të shpalosin vargun e
tyre poetik. (A.Xh.)

Edhe një
specialist 
nga fusha 

e Kirurgjisë
Abdominale

Shkup, 8 nëntor - Në Fakultetin e
Mjekësisë të Universitetit "Shën Kir-
ili dhe Metodi" në Shkup, në Kate-
drën për Kirurgji të Përgjithshme, dr.
Burim Elezi me sukses ka mbrojtur
provimin specialistik nga kirurgjia e
përgjithshme - abdominale, ndërsa
fitoi titullin Specialist i Kirurgjisë së
Përgjithshme. Komisioni në përbërje
prof.dr. Aleksandar Çaparoski -
kryetar, prof.dr. Mile Petrovski dhe
prof.dr. Goran Kondov anëtarë, e
vlerësuan lartë përgatitjen profesion-
ale të dr.Burim Elezit. Elezi është i
lindur në Kërçovë, ku edhe ka kryer
shkollën fillore. Arsimin e mesëm e
vazhdon në gjimnazin amerikan
"Nova" në Shkup, ndërsa Fakultetin
e Mjekësisë së Përgjithshme në
Shkup e mbaroi në vitin 2009. Pas
mbarimit të praktikës në Kërçovë, në
vitin 2011 punësohet në Klinikën
Kirurgjike "Shën Naumi i Ohrit", në
Shkup. Ndryshe, dr. Elezi është njo-
hës i gjuhës angleze, gjermane dhe
gjuhëve te Ballkanit dhe është një
nga specialistët më të ri për nga
mosha në Maqedoni.

Takimet poetike mbarëkombëtare “Guri i Hyjneshës Ilire Thana” 

Penat për frymëzim vjeshte te Shtëpia e Arteve në Kërçovë
Dyzetë penda të shquara të
letrave ishin mbledhur
tokas për të shpalosur
vargun e tyre, dhe për të
marrë frymëzimin e ri për
varg të ri, për ditën e re që
po vjen, për ditën e
bashkimit të shpirtrave

91 ditët që shqetësojnë

Rikthehet ndotja në Tetovë
Kjo ka rezultuar me gjithsej 91
ditë me ajër të ndotur që nga
fillimi i vitit, për dallim nga vitit
i kaluar kur kemi pasur të
bëjmë me 254 ditë me ajër të
ndotur deri në fund të tetorit.
Por, kjo nuk nënkupton se kemi
përmirësim të gjendjes për
shkak se normat tregojnë se në
interes të shëndetit të
njerëzve, në një vit kalendarik
nuk guxon që të ketë më shume
se 35 ditë me ajër të ndotur

Koha



Koha
E ENJTE

9 NËNTOR |2017| 9Speciale
Duke qenë se jetoi e punoi, në pjesën më të madhe të jetës, në një vend të huaj,
Karlo Grosler, nuk hapi asnjëherë gojë për të shkuarën e tij

Historitë e pazakonta,
gjenden edhe aty (pikëri-
sht) ku nuk ta pret
mendja. Po të takosh Eve-
restin, pa e ditur mbiemrin
e tij, për shkak të aksentit
të theksuar vlonjat, as që
të shkon ndër mend se
mund të jetë nga një vend
tjetër. E shumta, do të
ndërroje qytet, por do të
qëndroje me hamendësi-
me, sidoqoftë në Jug. Sigu-
risht, Everesti është lindur
e rritur në Vlorë, s’ka
ç’theks tjetër të ketë, por
kur mëson se mbiemrin e
ka Grosler, nuk përmbahet
habia, se s’gjendet në të
asgjë tipar austriak, për-
veç mbiemrit.

Mirëpo, historia nuk
është asnjëherë ashtu siç
duket… Everest Grosler
është austriak për nga
origjina sado që vendi i gjy-
shit të tij, e ka pritur si të
gjitha vendet e tjera ku ai
ka provuar të emigrojë.
“Origjina nuk ka qenë
avantazh deri tani, fundja
ne, përveç një certifikate të
lindjes së gjyshit, nuk kemi
dokumente të tjera për të
provuar prejardhjen e tij.
Gjithçka është djegur e
është zhdukur në vitet e
ashpra të komunizmit,
gjatë të cilave gjyshi dhe e
gjithë familja ime, përfshirë
xhaxhallarët dhe babain,
kanë vuajtur pasojat e dy-
shimeve të kota që ngrihe-
shin asokohe nga hiçi, jo
më të ishe i huaj. Jashtë
jam pritur e kam pasur vë-
shtirësi njësoj si të tjerët,
prandaj edhe jam kthyer”.
Përveç miqve të tyre, të
njohurve a të afërmve, të
tjerët as që mund të dy-
shojnë se familja Grosler
është me prejardhje au-
striake. Ata kanë jetuar e
jetojnë me të gjitha tiparet
specifike të vlonjatëve. Eve-
resti nuk pretendon ta
njohë mirë historinë e fa-
miljes së tij, të paktën jo aq
sa i ati i tij, sado që as ky i
fundit nuk e ka gjithë
informacionin që do të
donte të kishte.

Dikur, frika e babait të
tij i kishte shtrirë rrënjët
aq thellë, saqë nuk guxon-
te të hapte gojë sepse kësh-
tu, përveç vetes, do të rre-
zikonte edhe fëmijët. U pati
premtuar këtyre të fundit
se do t’ua tregonte histo-
rinë e plotë vetëm përpara
se të mbyllte sytë, por as
atëherë nuk arriti ta bënte.
Vdekja nuk vjen gjithnjë e
përllogaritur, sidomos kur
rrugën drejt saj ta shtrojnë
të tjerët.

Duke qenë se jetoi e
punoi, në pjesën më të
madhe të jetës, në një vend
të huaj, Karlo Grosler, nuk
hapi asnjëherë gojë për të
shkuarën e tij. Për shkak
të asaj “copë” certifikate që
u ka mbetur nga
prejardhja e familjes, njëri
nga djemtë e tij, Alfred Gro-
sler, di që i ati pati lindur
më 1897-n në një zonë të
A u s t r o - H u n g a r i s ë .

Pikëpyetja më e madhe për
rrjedhën e fatit të tyre, që
do donin ta kishin ndry-
she, ngrihet pikërisht në
pikën kur babai ka vendo-
sur të largohet nga vendi i
tij për të mbërritur në
Vlorë.

“I vetmi kujtim i qartë
që kam nga babai, janë
fjalët e tij që përsëriste aq
shpesh: Do t’ju them se
kush jam në të vërtetë,
vetëm në prag të vdekjes.
Mirëpo, siç kuptohet, nuk
arriti ta bënte këtë gjë. Ish-
te gjithë kohës i tërhequr e
i heshtur, nuk përfshihej
në punët e askujt e nuk
përzihej me asgjë. Me si-
guri, sepse çdo lëvizje e tij
do ngjallte dyshime e do të
ishte në qendër të vë-
mendjes, siç edhe ishte,
edhe pa qenë nevoja ta
krijonte ai terrenin për të
pasur vëmendjen. Një ar-
sye pse mund të ketë
ardhur këtu mund të ketë
qenë edhe papunësia në
vendin e tij, ose nevoja e
Shqipërisë për mekanikë.
Ai ishte mjaft i zoti, sado që
as për këtë nuk e vlerëson-
te veten”, tregon Alfred

Grosler, që ende jeton në
një nga pallatet e vjetra, në
qytetin e Vlorës. Alfredi
është njëri prej gjashtë
djemve të Karlo Groslerit
dhe, njësoj si vëllezërit,
edhe për shkak të shumë
viteve që kanë kaluar që
nga koha kur babai i tyre
ishte gjallë, nuk e ka aq të
lehtë të kujtojë ngjarjet, si-
domos kur këto të fundit
janë më shumë hamendë-
sime se rrëfime që i ka
dëgjuar nga goja e të atit.
“Nga ato pak gjëra që na ka
treguar, më shumë i nxitur
nga kurioziteti ynë i vazh-
dueshëm, dhe meqenëse
ishin informacione ‘pa za-
rar’ dimë se babai, kur ka
mbërritur për herë të parë
në Shqipëri, është vendo-
sur në qytetin e Korçës. Kjo
ka ndodhur shumë herët,
diku pas Luftës së Parë
Botërore. Në fillim punoi si
shofer meqenëse nuk kish-
te shumë njerëz të aftë për
të ngarë makinën atëherë.
Në kohën e Zogut është
shpërngulur nga Korça
dhe është vendosur në
Kuçovë. Aty punoi si
mbikëqyrës, kur sapo ki-

shin nisur punët për puset
e naftës. Me sa di, në atë
kohë, ura që sot quhet Ura
Vajgurore, quhej Ura e Ha-
san Pashës. Nafta nxirrej
nga puset e Kuçovës dhe
shkonte deri aty, prej nga
nisej pastaj në Vlorë e
mandej në Itali. Pikërisht
në këtë kohë, që ka qenë
mes viteve ’20-’30, babai
është njohur me dajot e mi.
Përmes tyre ka njohur
nënën time, Konstantina
Mërtirin. Ata u martuan
shumë shpejt dhe patën
gjashtë fëmijë, njërin prej
të cilëve e humbën në mo-
shë shumë të vogël.
Megjithëse fliste shumë
pak dhe nuk thoshte
thuajse asgjë për veten, ba-
bai arrinte të na çudiste
me aq pak të dhëna sa na
jepte. Për shembull, ende
sot nuk e fsheh habinë se
si fliste tetë gjuhë të huaja.
Përveç saj, në kohën kur
mundej, pra përpara çliri-
mit, ushtronte disa pasio-
ne që nuk ishin as në kul-
turën e Vlorës e as të
Shqipërisë. I pëlqente të
lexonte libra, i pëlqenin
shumë kuajt dhe zogjtë”,

tregon Alfredi.
Mirëpo, kohët për Gro-

slerin e madh vetëm do të
përkeqësoheshin. Jeta do
të bëhej edhe më e vështirë
nga ç’mund të ishte vetëm
prej faktit se jeton në një
vend të huaj, nuk je për-
reth njerëzve të tu e nuk
flet gjuhën tënde. Karlo
Grosler kishte filluar të pu-
nonte si mekanik kur mba-
roi Lufta e Dytë Botërore.
Në qoftë se, në çdo kohë
tjetër, gjuhët e huaja që
dinte do të kishin qenë pa-
suria e tij më e madhe, në
atë kohë, fakti që dije gjer-
manisht ishte e keqja jote
më e madhe.

Të të akuzonin si spiun
të gjermanëve, ishte prak-
tika më e zakonshme. Ju
ndodhte edhe atyre që di-
nin të thoshin vetëm
“Najn”. Meqenëse kishte
gjashtë fëmijë dhe i nuha-
ti menjëherë pasojat që
mund të kishin, nëse për-
zihej në punë që nuk i
duheshin, Karlo nuk u bë
palë me asnjë. “Megjithatë,
mbase ishte e pamundur
që të mos kishte asnjë lloj
kontakti me njerëzit e ven-
dit të tij. Me sa di, ai kish-
te një mik gjerman, ishte
mjek, por vetëm kaq, ose të
paktën kaq dimë ne. Ten-
tativat për ta vrarë ishin të
vazhdueshme dhe akuzat
si spiun edhe më të shum-
ta. Babai ka kaluar një
kohë të gjatë i fshehur,
nuk e di saktësisht se ku,
por ka treguar që ka qën-
druar në zonën e Nartës.
Kur u kthye në shtëpi, nuk
humbën kohë, erdhën
menjëherë për ta marrë. Ky
është i vetmi moment i
jetës për të cilin nuk më
duhet fare të sforcohem
për ta kujtuar. Përveçse
tërhoqën dhunshëm ba-
bain, njëri prej atyre që
erdhi e mori, më qëlloi
edhe mua. Për një kohë të
gjatë ka qëndruar në he-
tuesi dhe ka jetuar dhunën
e torturat që vetëm ato vite
dinin të t’i ‘falnin’. Gjatë
kësaj kohe, vëllezërit e
nënës sime, që kishin njël-
loj ndikimi politik, u përpo-
qën ta nxjerrin dhe ashtu

ndodhi. Pas lirimit, pati një
fazë relativisht të qetë të
jetës së tij…”, vijon Alfredi.
Kur doli nga torturat, Kar-
lo Grosler punoi si meka-
nik në parkun e mallrave
në Vlorë. Më pas ndërroi
disa punë, derisa u vendos
në Kombinatin e Konser-
vave “Ernest Thelman”.

Aty, meqenëse speciali-
stët që montuan kombina-
tin ishin nga Gjermania
Lindore, Karlo pati mundë-
sinë të ndihej pak “në shtë-
pi”, sepse komunikoi në
gjuhën tij. Aty punoi gjatë,
sado që jetoi gjithë jetën e
mbetur nën hijen e dyshi-
mit të spiunllëkut. Është e
kotë t’ju themi se ishte në
vëzhgim në çdo çast, ai dhe
fëmijët, vëllezërit e gruaja e
tij. Gjatë këtyre viteve, he-
shtja që e kishte pak në
natyrë, u bë edhe më e
fortë, për të shpëtuar fa-
miljen. “Kur teknikët e
Kombinatit të Konservave
u larguan, në fund të vite-
ve ’60, ndodhi një defekt
mekanik.

I dyshuari dhe i aku-
zuari i parë, doemos që
ishte im atë. Ishte mundë-
sia e tyre më e mirë për ta
akuzuar e arrestuar
menjëherë, si sabotator e
autor të një plani për të
hedhur në erë Kombinatin
e Konservave. Erdhi sërish
koha e hetuesisë, por këtë
herë ishte edhe më e rëndë.
Gjendja e tij u bë për
vdekje. Nga hetuesia, kur
situata ishte rënduar së
tepërmi, e patën çuar disa
herë në spital. Pikërisht në
këtë gjendje, kur nuk ish-
te i fuqishëm të bënte
asgjë, e nxorën, megjithatë,
edhe pas kësaj, ishte çdo
ditë i detyruar që të paraqi-
tej në Degën e Punëve të
Brendshme.

Në momentin që e ki-
shin dërguar për në shtëpi,
e kishin çuar më parë në
spital, sepse mendonin se
kishte vdekur nga torturat.
Ka qenë doktor Flloko që
ka ndërhyrë dhe e ka ri-
sjellë në jetë. Kuptohet që
ai i mbylli sytë shumë sh-
pejt pas kësaj ngjarjeje. Ki-
shte kaluar shumë përvoja
të këqija që të mund të
mbijetonte. Edhe largimin
përfundimtar e bëri në he-
shtje, ashtu siç kishte je-
tuar gjatë gjithë jetës në
vend të huaj. Ai nuk arriti
ta mbante premtimin që na
kishte bërë, se një ditë do
të na tregonte se kush ish-
te.

Në fund, as ne nuk e
pyetëm më. Situata ishte
rënduar aq shumë, sa tani
vërtet rrezikonim të gjithë.
Kuptohet që nuk shpë-
tuam krejtësisht. Njësoj si
babi, por me dëme më të
vogla, edhe ne jetuam gjatë
gjithë kohës së komuniz-
mit, gjithnjë si të huaj të
dyshimtë. Paragjykimet na
kanë ndjekur pas në punët
që kemi bërë e në martesat
tona. Me ngjarjet e babait
në biografi, nuk e kishim të
lehtë të ndërtonim një jetë
të qetë. Për shembull, unë
vetë kam kaluar shumë
peripeci kur kam dashur
të martohem me gruan që
doja”, tregon Alfredi. Ka
ndodhur pothuajse kësh-
tu edhe me vëllezërit e tij.
Ata e kishin të qartë fatin e
tyre, e vetmja gjë që nuk
dinin ishte arsyeja pse u
gjendën në Vlorë, ajo që
babai i tyre nuk mundi t’ua
thoshte kurrë. 

(panorama)

Histori të çuditshme

Familjes austro-hungareze
që “ngeli” në Vlorë

Historia nuk është
asnjëherë ashtu siç
duket… Everest Grosler
është austriak për nga
origjina sado që vendi i
gjyshit të tij, e ka pritur si
të gjitha vendet e tjera ku
ai ka provuar të emigrojë

Augustin PALOKAJ

Një shtet i cili ka prob-
lem ta forcojë shtetësinë e
vet edhe 10 vjet pas sh-
palljes së Pavarësisë e
konsideron si tragjedi
edhe dyshimin e një shteti
të vogël dhe të largët rreth
njohjes së pavarësisë së
saj. Kështu ndodhi këto
ditë me Kosovën pasi
ministri i Jashtëm i Ser-
bisë, Ivica Daçiq, shpalli
lajmin se, sipas tij, Re-
publika e Surinamit, ish-
kolonisë së Mbretërisë së
Holandës, e ka tërhequr
njohjen e pavarësisë së
Kosovës. Në rrethana nor-
male për një shtet do të
ishte krejtësisht e
parëndësishme nëse e
njeh apo jo Surinami. Ky
shtet, me rreth vetëm
gjysmë milioni banorë,
nuk ka ndonjë rëndësi as
për Kosovën, as për
Serbinë. Por tash në të
dyja anët përdoret emri i
këtij shteti për të
pasqyruar një proces dhe
për të imponuar një de-
bat nëse njohja e pavarë-
sisë së Kosovës është pro-
ces i pakthyeshëm apo jo.

Për Kosovën problem seri-
oz nuk është mosnjohja
apo jo nga ana e Surina-
mit. Me kalimin e numrit
100 të shteteve që e kanë
njohur Kosovën është sig-
uruar njohja nga shumica
e shteteve të botës. Natyr-
isht se secili shtet i ri që
njeh Kosovën e shton këtë
numër, por nuk do të
ndryshojë ndonjë gjë e
madhe në pengesat që ka
Kosova në proceset e inte-
grimit në strukturat ra-
jonale, evropiane dhe
botërore. Për Kosovën
mungesa e njohjeve nga
disa shtete paraqet

pengesë serioze, shpesh
edhe të pakapërcyeshme
për faktorizimin
ndërkombëtar të saj dhe
për realizimin e aspi-
ratave të integrimit në or-
ganizmat ndërkombëtarë.
Fakt është se shumica e
shteteve anëtare të OKB-
së, shumica e madhe e
vendeve anëtare të NATO-
s dhe BE-së e kanë njo-
hur Kosovën. Problem për
Kosovën është kundërsh-
timi dhe pengesat që i bën
Rusia Kosovës në Organi-
zatën e Kombeve të
Bashkuara, ku ajo, kra-
has Kinës që është më

pak e interesuar, ka të
drejtë vetoje, pastaj Span-
ja me katër shtetet e tjera
në BE dhe tri shtete të
tjera në NATO, Serbia dhe
Bosnjë-Hercegovina në
rajon.

Në rastin e BE-së dhe
NATO-s nuk ndihmon
shumë as fakti se
Kosovën e kanë njohur
pothuajse të gjitha shtetet
anëtare (në NATO 24 prej
28, ndërsa në BE 23 prej
28) pasi në çështjet që
kanë të bëjnë me procesin
e integrimit në BE, e në
rastin e NATO-s në të
gjitha çështjet, vendoset

me konsensus. Madje fi-
tohet përshtypja se më
aktive janë shtetet që nuk
e kanë njohur Kosovën
sesa ato që e kanë njo-
hur. BE-ja ia përmend
Kosovës emrin me fus-
notë, ndërsa NATO-ja
heziton madje edhe em-
rin t’ia përmend Kosovës
dhe kur përmend liderët
politikë ata i përmend me
emra e jo me funksione
që kanë. Pa njohje nga të
gjitha vendet anëtare të
NATO-s dhe të BE-së
Kosova nuk mund të anë-
tarësohet në këto shtete.
E pamë edhe në vizitën e

fundit të Këshillit të At-
lantikut të Veriut (Trupi
kryesor politik i NATO-s i
përbërë nga ambasadorët
e 28 shteteve anëtare) se
NATO-ja madje në mënyrë
qesharake do të thoshim
edhe poshtëruese e traj-
ton Kosovën. Sipas
NATO-s, ky delegacion
nuk e ka vizituar fare
Kosovën, por vetëm
KFOR-in, ndërsa nuk
është takuar me presi-
dent apo kryeministër e
ministra, por vetëm me
disa persona privatë. Për-
pos numrit, për Kosovën e
rëndësishme është njohja
nga disa shtete kyç, apo
së paku pranimi i atyre
shteteve që të mos e pen-
gojnë Kosovën. Kroacia
dhe Sllovenia, dy shtetet e
para të krijuara në terri-
torin e ish-Jugosllavisë,
kanë më shumë se 25 vjet
që janë njohur ndërkom-
bëtarisht. Si datë e njo-
hjes ndërkombëtare kon-
siderohet njohja e tyre
nga Bashkimi Evropian.

Është interesant të
thuhet se ende janë 14
shtete që nuk e kanë njo-
hur Kroacinë si shtet dhe
nuk kanë lidhur marrëd-
hënie diplomatike me të.
Edhe më interesante
është se shumica e atyre
shteteve që nuk e kanë
njohur Kroacinë e kanë
njohur Kosovën. Si për
shembull: Butani, Gjibu-
ti, Liberia, Ishujt Mare-

Ejup AJDINI

Të gjithë jemi dëshmi-
tar se po përballemi me
vështirësi të shumta, me
vuajtje e probleme të
natyrave të ndryshme, të
cilat e detyrojnë njeriun të
largohet nga idealet e veta,
nga dëshirat që ai mundo-
het t’i ëndërroj, apo t’i re-
alizoje. Më e keqja qën-
dron në atë se, njeriu
detyrohet ta ndërroj
veprimin, qëndrimin dhe
sjelljen kulturore, saqë na
duket se lindi një karakter
tjetër nga ai që ishte kohë
më parë. Populli thotë se
disa punë  të detyrojnë që

edhe derrin ta përkëd-
helësh. Do ta përkëd-
helësh patjetër, ose duhet
të vdesësh si idealist, pasi
despotizmi udhëheqës të
ndjek hap pas hapi dhe në
çdo moment ka fuqinë ab-
solute që të të trondite sh-

pirtërisht, materialisht, pa
edhe familjarisht. Hajde
po vuash dhe po vdesësh
si idealist, por e keqja
despotike nuk ndalet me
kaq, pasi ajo edhe në
burgje dhe në varr të nd-
jek pas. Ata për të mbijet-
uar si despot të përher-
shëm, edhe pas vdekjes të
ngarkojnë me epitete të
rrejshme duke të quajtur i
paaftë, apo edhe tradhtar.
Ndodh që në mes të ditës
të të ndezin zjarre, kurse
në mes të natës të të
hapin vare. Kjo nuk duhet
të shpjegohet me argu-
mente të veçanta, pasi ajo
duket qartë në të gjitha
rrethet tona shoqërore.
Këtë e dëshmojnë qartë tri
dekadat e fundit, ku
njeriu ynë e ndryshoi
vetveten, sjelljen, pa edhe
karakterin edhe pse nëpër
libra e doracak të
ndryshëm thuhet se
karakteri i njeriut nuk
ndryshon. Ndryshon. Si

nuk ndryshon?! Jo rastë-
sisht gjatë historisë njerë-
zore lindën maskat, që
nënkuptohet se njeriu ka
dashur që ta mbuloje fy-
tyrën e tij të vërtetë. Pra,
ndryshon, si nuk
ndryshon, kur dihet se të
gjithë të zgjedhurit në
pushtet emërohen në
emër të popullit, pastaj,
shumica prej tyre veprojnë
në kundërshtim me in-
teresat e popullit dhe jo
rrallëherë edhe e tradhto-
jnë atë. Ky lloj njeriu, për
të arritur deri te një vend
i pushtetit, nuk vrapon
me vlera njerëzore, hu-
mane e shkencore, por
bëhet servil i paparë para
liderit të tij, para famil-
jarëve të tij, herë-herë
edhe para rojeve të tij. Kë-
sisoj, me ardhjen në
pushtet të këtij lloj njeriut,
lindën një despot i ri,
lindën një brengë dhe një
hall më shumë për
shoqërinë, kështu që pop-

ulli ynë brenda këtyre
dekadave u mbush me
despot të kësaj natyre, të
cilët i kanë hipur popullit
mbi qafë dhe nuk e lejojnë
të marre frymë. Ata i sol-
lën vuajtje, skamje, re-
voltë, sëmundje nga më të
ndryshmet. Më e keqja, e
detyruan rininë shqiptare
që me miliona të migrojnë
e të arratisen nëpër botë,
pasi nga despotizmi
shtetëror nuk kanë shpë-
tim dhe kësisoj u mohohet
qëndrimi në atdhe. 

Edhe sot e kësaj dite i
shohim njerëzit e poli-
tikave me plotë maska, të
cilët haptas gënjejnë me
popullin. Ata vazhdimisht
pajisen me maska të reja.
Edhe në sh. XXI premto-
jnë asfalt, kanalizime,
stërvitjen e qenve që t’i sig-
urojnë lagjet e qytetit që
të mos afrohen qentë e
tjerë, depot e mbeturinave
e të tjera të ngjashme. Ru-
ana Zot, kushedi edhe sa

shekuj na duhen për t’u
mbrojtur nga era e keqe e
mbeturinave dhe  nga
qentë endacak. Pse ndodh
kjo te ne?!. Ndoshta vet
këta njerëz janë “ qentë
endacak” të mbetur nga
mbeturinat e shekullit të
kaluar. Si për ironi të fatit
tonë,  ende nuk jemi në
gjendje t’i dallojmë
maskat, pasi ata të sotmet
janë të mbështjella me
ngjyra moderne, me
ngjyrat e shekullit të ri.
Këta maska me ngjyra i
quajnë “ liri e demokraci”.
Ndoshta kjo është mburo-
ja më e mirë për të vazhd-
uar agoninë e shekullit të
kaluar komunist. Ndoshta
këto maska janë simbolika
e rrenave të shekullit të ri.
Më e keqja e këtyre rre-
nave qëndron te një “su-
permaskë“, ku fshihet fri-
ka për të qenë ballë për
ballë me të vërtetën dhe
duke i ndezur fitilat e lig-
jeve dhe ndjenjën e frikës.

Si u bë Surinami, shteti me gjysmë milioni
banorë, temë kryesore në Kosovë dhe Serbi

Nëse nuk ka njohje të reja
të Pavarësisë së Kosovës
dhe nëse ndonjë shtet i bie
pishman pse na ka njohur,
kjo nuk është aq shumë për
shkak të dështimit të
Qeverisë së Kosovës, apo
meritë e Serbisë. Është
thjesht dëshmi se aleatët
kryesorë dhe sponsoruesit
e pavarësisë së Kosovës,
SHBA-ja, Britania e Madhe,
Gjermania dhe Franca, kanë
ndalur angazhimin në
sigurimin e njohjeve

Estetika politike dhe maskat e reja  
Edhe sot e kësaj dite i
shohim njerëzit e politikave
me plotë maska, të cilët
haptas gënjejnë me
popullin. Ata vazhdimisht
pajisen me maska të reja.
Edhe në sh. XXI premtojnë
asfalt, kanalizime,
stërvitjen e qenve që t’i
sigurojnë lagjet e qytetit që
të mos afrohen qentë e
tjerë, depot e mbeturinave
e të tjera të ngjashme

shal, Swaziland, Tonga dhe
Tuvalu. Për disa nga këto
shtete vështirë se do të
kishim dëgjuar sikur të
mos ishin në listën e
vendeve që e kanë njohur
Kosovën, ndërsa për Suri-
namin do të kenë dëgjuar
vetëm ata shqiptarë që dinë
më shumë për Holandën.
Shpesh në Kosovë është
bërë debat dhe bëhet edhe
tash rreth njohjeve. Por ky
debat është i shtrembëruar
për shkak të egos së poli-
tikanëve që të marrin mer-
itat për njohje, ndërsa të
mos ndiejnë kurrfarë
përgjegjësie për dështimet
në rritjen edhe më të mad-
he të numrit në njohje. E
fakt është se shumica e
madhe e njohjeve të
Kosovës janë bërë falë
punës dhe insistimit të
shteteve sponsoruese të
pavarësisë së Kosovës dhe
atyre që mbështesin këtë
shtetësi që nga fillimi i pro-
cesit të caktimit të statusit.
Nëse shihet harta e botës
me shtetet që e kanë njo-
hur Kosovën, vërehet qartë
se fjala është për shtete ku
ndikim të madh kanë fuqitë
perëndimore, si Shtetet e
Bashkuara të Amerikës,
Britania e Madhe, Franca
dhe Gjermania. Deri diku
ka ndihmuar edhe Turqia.
Njohjet kanë munguar nga
vendet ku kanë ndikim Ru-
sia dhe Spanja dhe këto
shtete kanë një prirje
kundër SHBA-së dhe
Perëndimit, siç është Irani
dhe Koreja e veriut.

Rusia tek vendet e ish-
Bashkimit Sovjetik dhe në
disa vende islamike, të cilat
kanë qëndrim antiperëndi-
mor, ndërsa Spanja në disa
vende të Afrikës së Veriut
dhe të Amerikës Latine.
Politikanët nga Kosova ose
kanë vendosur kontakte
formale kur një shtet na ka
njohur, pasi puna ishte

kryer nga dikush jashtë
Kosovës, ose prisnin që të
shpallej njohja e pastaj të
mundoheshin të merrnin
meritat për vete. Një sjellje
e tillë pos që ka qenë ma-
nipuluese, ka qenë edhe
jokorrekte ndaj shteteve
diplomacia e së cilave ka
investuar shumë në njo-
hjen e Kosovës. Dhe një
sjellje e tillë e marrjes së
meritave ka ndikuar edhe
në zbehjen e vullnetit tek
këto shtete që të vazhdojnë
me nivelin e njëjtë të lobim-
it për njohje me të cilin
kishin filluar në fazën e
parë të pas shpalljes së
Pavarësisë. Nëse nuk ka
njohje të reja të Pavarësisë
së Kosovës dhe nëse ndon-
jë shtet i bie pishman pse
na ka njohur, kjo nuk është
aq shumë për shkak të
dështimit të Qeverisë së
Kosovës, apo meritë e Ser-
bisë. Është thjeshtë dëshmi
se aleatët kryesorë dhe
sponsoruesit e Pavarësisë
së Kosovës, SHBA-ja, Brita-
nia e Madhe, Gjermania
dhe Franca, kanë ndalur
angazhimin në sigurimin e
njohjeve. Edhe ashtu gati
të gjitha njohjet janë sigu-
ruar nga këta aleatë, ndër-
sa disa politikanë kosovarë
vetëm kanë pritur të
ndodhnin njohjet dhe t’i
merrnin meritat. Harta e
botës me vendet që e kanë
njohur dhe nuk e kanë njo-
hur Kosovën pak a shumë
tregon edhe ndarjen e
shteteve properëndimore
dhe ato që janë në anën
tjetër, me përjashtim të
disa vendeve të BE-së.

Ajo që tash është evi-
dente është dështimi i dia-
logut në Bruksel që të
ndikojë në parandalimin e
obstruksioneve që Kosovës
i bën Serbia duke bërë për-
pjekje të vazhdueshme dhe
duke i inkurajuar të tjerët
që të pengojnë integrimin e

Kosovës në arenën
ndërkombëtare. Vazhdimi i
sjelljes së tillë të Serbisë
dëshmon se nuk ka avan-
cuar fare normalizimi i ra-
porteve edhe pse Qeveria e
Kosovës, duke dashur të
mbrojë pjesëmarrjen në di-
alog dhe disa kompromise
të dëmshme, gjithmonë flet
së në dialog po normalizo-
hen raportet mes Kosovës
dhe Serbisë si dy shtete
sovrane dhe të pavarura.
Duhet pranuar se Serbia në
dialog nuk ka pranuar as-
një obligim që të mos e pen-
gojë Kosovën në integrimet
në organizmat ndërkombë-
tarë, edhe pse kjo ka qenë
një ide para se të arrihej
Marrëveshja e parë e
atëherë dy kryeministrave,
Hashim Thaçit dhe Ivica
Daçiqit. Por në vend të fjal-
isë që palët të mos e pengo-
jnë njëra-tjetrën për inte-
grimet në nismat dhe
organizatat rajonale dhe
ndërkombëtare u pranua
kërkesa e Serbisë dhe u
vendos formulimi që palët
të mos e pengojnë njëra-
tjetrën “në rrugën e tyre
përkatëse evropiane”, pra
një formulim i cili nuk ka
kurrfarë vlere apo kuptimi.
Së pari, “rruga përkatëse
evropiane” është e papër-
caktuar dhe e padefinuar,
ndërsa nëse me këtë men-
dohet në integrimet në BE,
Kosova nuk mund edhe
ashtu ta pengojë Serbinë,
ndërsa as Serbia për mo-
mentin nuk mundet në
mënyrë direkte ta pengojë
Kosovën. Prandaj ky ka
qenë një rast i humbur për
Kosovën që përmes dialogut
Serbia të obligohet që të
mos e pengojë Kosovën të
integrohet në organizatat
ndërkombëtare dhe e inku-
rajuar Serbia e ka bërë
fushatën kundër Kosovës
edhe në mënyrë shumë
agresive. (koha.net)

Edmund PHELPS

Pse papunësia është kaq e ulët në
vendet ku inflacioni mbetet i nën-
shtruar? Për ekonomistët, kjo është
një pyetje tepër thelbësore. Dhe kur
ekonomistët përballen me një pyetje
thelbësore, kjo shpesh pasohet nga
një mosmarrëveshje thelbësore. Unë
isha një nga ekonomistët rebelë të
viteve 1960 që refuzuan
makroekonominë që na kishin më-
suar në vitet 1950 – teoria “ke-
jneziane” e zhvilluar nga J.R. Hicks,
A.W. Phillips dhe James Tobin, sipas
të cilës kërkesa agregate nxiste gjithç-
ka. Papunësia e lartë u shkaktua
vetëm nga kërkesa e pamjaftueshme
dhe papunësia e ulët u shkaktua
vetëm nga kërkesa jashtëzakonisht
shumë e lartë.

Kjo na shqetësoi, sepse teoria
ekonomike bazë që na mësohej – teo-
ria e ndërtuar nga Alfred Marshall,
Knut Wicksell dhe Robert Solow –
thoshte se çdo gjë drejtohej nga forca
strukturore. Përparimi teknologjik më
i shpejtë dhe preferenca më e madhe
për të punuar apo kursyer duhet të
mirëpriteshin, sepse ato do të nxisnin
furnizimin e punës dhe kapitalit – dhe
për pasojë punësimin dhe investimin.
Por kejnezianët pretenduan se forcat
strukturore ishin të këqija, sepse ato
u kushtonin njerëzve punët e tyre,
vetëm në rast se politikë bërësit prod-
honin mjaftueshëm kërkesë për t’u
përshtatur me rritjen e furnizimit.

Një konkluzion që nxorëm ne ishte
se të paktën rruga e një ekonomie, e
matur nga variabla konvencionale
makroekonomike të papunësisë, infla-
cionit dhe rritjes së prodhimit, nuk
përcaktohet tërësisht nga kërkesa
agregate. Forcat strukturore kanë
rëndësi. Pretendimi i kejnezianëve se
“kërkesa” është e gjithëfuqishme – se
vetëm ajo rrit punësimin dhe për pa-
sojë investimin dhe madje edhe rritjen
– ishte e pabazë. Megjithatë, ata vazh-
dojnë ta përsërisin atë. Perspektiva
strukturaliste mbi sjelljen
makroekonomike çoi në konceptin që
u quajt norma “natyrale” e papunë-
sisë, duke huajtur nga nocioni, që lin-
di në Europë gjatë viteve midis luftë-
tarëve, të një norme interesi
“natyrale”. E megjithatë termi
“natyral” ishte çorientues.

Ideja themelore e qasjes struktu-
raliste është se ndërkohë që forcat e
tregut luhaten gjithnjë, norma e
papunësisë në të vërtetë ka një ten-
dencë rikthyese. Për shembull, nëse
është nën nivelin e saj “natyral”, ajo
do të rritet drejt këtij niveli – dhe nor-
ma e inflacionit do të rritet. (Sigurisht
që një tronditje e re ndaj kërkesës
mund ta rrisë përsëri papunësinë dhe
të zvogëlojë inflacionin, por “norma
natyrore” gjithmonë ushtron forcën e
saj qendërsynuese.)

Por ka një komplikim që e kam
theksuar prej kohësh. Vetë “norma
natyrore” mund të rritet ose ulet nga
ndryshimet strukturore. Për më tepër,
ndryshimet në qëndrimet njerëzore
dhe normat mund të kenë gjithashtu
një ndikim. Megjithatë, një zhvillim i
çuditshëm ka paraqitur një sfidë për
këtë pikëpamje. Amerika dhe euro-
zona janë në mes të një bumi. Në
Amerikë, papunësia ka arritur nivele

shumë të ulëta dhe nuk tregon shen-
ja rritjeje në ish-normat e saj natyrore
– pavarësisht se cili mund të jetë niveli
i saj i ri. Me jo më shumë prova se
këtë, një model strukturalist do të
parashikonte një normë inflacioni që
është ngritur tashmë dhe po rritet –
dhe norma e inflacionit nuk po ecën
mirë, edhe pse Rezerva Federale e
SHBA-së e ka përmbytur ekonominë
me likuiditet. Edhe në eurozonë,
papunësia po bie, e megjithatë edhe
atje normat e inflacionit janë ende të
ulëta.

Çfarë e shpjegon paradoksin e
papunësisë së ulët pavarësisht infla-
cionit të ulët (ose anasjelltas)? Deri më
tani, ekonomistët – strukturalistët dhe
kejnezianët konservatorë – kanë nge-
cur. Përgjigja duhet të jetë se “norma
natyrore” nuk është e një natyre kon-
stante, siç është shpejtësia e dritës.
Sigurisht që ajo mund të zhvendoset
nga forca strukturore, qoftë
teknologjike apo demografike.

Për shembull, është e mundur që
tendencat demografike po ngadalëso-
jnë rritjen e pagave dhe zvogëlojnë
normën natyrore. Nga vitet 1970 deri
në fund të viteve 2000, demografia
ishte kryesisht një çështje e fjetur.
Tani, personat e lindur pas Luftës së
Dytë Botërore po largohen nga punët
me paga relativisht të larta ndërsa të
rinjtë, të cilët fillojnë me paga rela-
tivisht të ulëta, po vërshojnë ende në
tregun e punës. Kjo ngadalëson rritjen
e normave të pagave në një nivel të
caktuar papunësie, duke çuar në
papunësi më të ulët në një normë të
caktuar rritjesh pagash. Më intere-
sant është efekti i mundshëm i vlerave
dhe qëndrimeve të njerëzve dhe shpre-
sat dhe frikët e tyre për të panjohurën
dhe të paditurën në normën natyrore.
Këtu po hyjmë në tokë të panjohur.

Për mua, një hipotezë bindëse
është se punëtorët, të tronditur nga
kriza financiare e vitit 2008 dhe rece-
sioni i thellë që pasoi, druhen të
kërkojnë rritje në detyrë apo të kërko-
jnë punëdhënës që paguajnë më mirë
– pavarësisht lehtësisë së gjetjes së një
pune në tregun e punës. Një hipotezë
konkluduese është se punëdhënësit,
të shqetësuar nga rritja jashtëzakon-
isht e ngadaltë e produktivitetit, sido-
mos në dhjetë vitet e fundit, kanë fil-
luar të kenë dyshime për dhënie
rritjeje pagash – pavarësisht rikthim-
it të kërkesës në proporcionet e para
krizës.

Kam argumentuar gjithashtu,
bazuar në një modelin tim, se ndërsa
rikthimi i fortë i dollarit në fillim të vi-
tit 2015 kërcënonte të përmbyste treg-
jet amerikane me importe, firmat
patën frikë të furnizonin me më
shumë prodhim me të njëjtin çmim.
Ose ata furnizuan të njëjtën sasi prod-
himi si më parë me çmime të reduk-
tuara. Dhe ata refuzuan të rrisnin pa-
gat e punonjësve. Me pak fjalë, më
shumë konkurrencë krijoi “super-
punësim” – punësim të ulët dhe infla-
cion të ulët. E gjithë kjo nuk nënkup-
ton se s’ka shkallë natyrore
papunësie, vetëm se e gjithë kjo s’ka
asgjë normale. Nuk ka pasur kurrë. 

(reporter.al)

Ah, kjo është maska e djal-
lit.

Sot, në çaste të caktu-
ara,  bota maskat i përdorën
përjetësisht për argëtim,
kurse kjo botë e mjerë e
jona, maskat i përdorë për
të qëndruar sa më gjatë në
pushtet, që simbolizojnë
hipokrizinë e grupeve të
caktuara, që janë të lidhura
me pushtetin dhe me jetën e
tyre të rrejshme shoqërore.  

Maskat kanë filozofinë e
tyre. Edhe pse maska si
maskë paraqet një figurë
komike, por ajo përbrenda
saj paraqet një simbolikë
më të gjerë. Sipas studi-
uesve të ndryshëm, dësh-
mohet se edhe një maskë
mund të prodhojë filozofi,
për të cilën më meritorë
është esteti B. Kroçe. Pra,
edhe ne, jo rastësisht u
morëm në këtë shkrim, që i
dedikohet figurës komike të
maskës, të cilat në pamje të
parë duken të vogla, por sh-
peshherë në brendinë e tyre
bartin edhe ide të mëdha.
Themi ide të mëdha, sepse,
nëse për botën maskat
paraqesin figurë komike,
për ne në Ballkan, maskat
paraqesin tragjedinë
shoqërore, nga të cilat na
vjen e keqja dhe mjerimi
shoqëror. 

Ne të “gjithë” japim
mendime nga shumë fusha

të jetës shoqërore, por, siç
duket, ato s’kanë ndikim të
duhur në përmirësimin e
gjendjes sonë shoqërore.
Sipas B. Kroçes, mendimet
nuk janë disiplina
akademike, por ato duhet
të luajnë rolin e tyre në
rrugëtimin pozitiv të jetës
shoqërore. Filozofinë e jetës
e përcakton praktika jetë-
sore dhe pse ne, si për çudi,
nuk mësojmë nga praktikat
e hidhura të jetës sonë?! Pse
kemi droje t’i rrekemi më
thellësisht katrahurës sonë
jetësore e kombëtare, që na
përcjellë që një shekull të
tërë. Pse?! Pse, kur dihet
qartë se Asnjë sistem filo-
zofik s’është përfundimtar,
pasi edhe jeta asnjëherë
nuk është përfundimtare.
Pse nuk e kërkojmë hapur
një sistem filozofik të ri jetë-
sor, veçmas këtu te ne, me
qëllim që të zgjidhen  prob-
lemet e mbetura peng nga
historia e rrejshme ballka-
nike dhe të përgatiten
kushtet për pozicionim të
një sistemi të ri dhe me
vlera të mirëfillta
demokratike.  

Këto maska politike të
shekullit të ri, në mjediset
tona kanë krijuar klimë id-
iotësie edhe për maskat
fetare. Kanë filluar të
përhapen sekte të
ndryshme, të cilët e moho-

jnë fenë  e të parëve tonë, që
secili sekt e lavdëron Zotin e
grupit të vet më shumë se
zotat e grupeve tjera. Bile
ka filluar edhe hasmëria
ndër njerëzore se cili sekt
duhet huhet të jetë më i
privilegjuar. Ruana zot nga
këta që “pjellin” zotat e tyre,
të cilët , fenë e tyre i lidhin
me mjekrat, me pantallonat
e shkurtra apo të gjata, me
hirama të bardhë apo me të
zi e të gjelbër... Ruana zot,
sa e tmerrshme, deri ku
kanë depërtuar maskat. Aq
keq ua kanë shpërlarë
trurin, saqë  liderin e sektit
të tyre e llogaritin zot, pasi
janë të bindur se ai i cakton
vendet në parajsë...O Zot i
madhërishëm, ata janë
njerëzit tanë,  shpëtoi ata
nga absurditeti i tyre dhe
tregoju se vetëm një zot ka
në këtë galaktikë.

Si përfundim, ka ardhur
koha që të hiqen maskat,
t’u lihen maskat lojërave
komike, larg jetës sonë
reale,  le t’u mbeten
“muzeve të shëmtisë”... të
dukemi ashtu siç jemi, të
mbështetemi në gjykimin
real estetik dhe duke i
larguar maskat, veçmas ato
politike, që për kohën tonë
duken tejet të shëmtuara
dhe kësisoj  të zgjojmë prob-
lemin e intuitës estetike në
mbarë botën shqiptare. 

S’ka asgjë normale te norma
natyrale e papunësisë

Me papunësinë që po arrin nivele shumë të
ulëta në ekonomitë e mëdha, pavarësisht
inflacionit të ulët e që rritet ngadalë, është
koha që bankat qendrore të rishikojnë
besimin e tyre tek e ashtuquajtura normë
natyrale. Asnjë objektiv numerik për këtë
normë s’mund të shërbejë si një spirancë
për politikën monetare

U shpall jo më kot qyteti më i vizituar nga turistët në
sezonin e verës që lamë pas. Është ndër të paktat qytete
që kur e viziton, të fal atë kënaqësinë e munguar nëpër
rrugët plot kaos e trafik të kryeqytetit, apo të qyteteve të
tjera të mbipopulluara në Shqipëri. Një herë pyetëm një
turiste prej Hungarisë, nëse ishte hera e parë që e
vizitonte Beratin dhe çfarë i pëlqente prej këtij qyteti.

“It’s my third time and actually, here I find peace”
(Është hera ime e tretë dhe në këtë qytet unë gjej qetës-
inë), tha. Por çfarë e bën qytetin e një mbi një dritareve
kaq të veçantë?

Janë kaq shumë arsye, saqë teksa më fluturojnë të
tëra në mendje, nuk mundem dot të zgjedh se nga t’ia
nis. Që kur shkel në terminalin e qytetit (vendi ku
ndalojnë autobusët ndërqytetas, por edhe ata ndërkom-
bëtarë), arrin të ndjesh ajrin e pastër dhe mirëpritjen e
parë nga qytetarët e Beratit, të cilët në vite janë shquar
për bujarinë dhe shpirtin e tyre të madh. Vazhdon më
pas rrugëtimin në këmbë, ose me urban dhe stacion pas
stacioni të shpalosen përpara syve monumentet, lagjet
historike Goricë dhe Mangalem, ura e Goricës, kalaja
krenare që qëndron mbi lagjen e Mangalemit etj.

Përveç aspektit historik, në qytet është menduar
për t’i ofruar kënaqësi edhe të rinjve që përtej qetësisë,
preferojnë edhe zhurmën, lëvizjet, daljet e vazhdueshme.
Kohët e fundit qyteti është pasuruar edhe me një pe-
donale të shoqëruar nga lokalet, duke mundësuar kësh-
tu edhe kushte të mjaftueshme për të rinjtë beratas dhe
jo vetëm. Ndërkohë, pjesa më karakteristike e Beratit
janë rrugët me kalldrëm dhe lagjja e Mangalemit që ko-
hët e fundit duket sikur është zbukuruar më tepër pas
vendosjes së dritave nëpër rrugicat e saj, të cilat ndriço-
jnë shtëpitë dhe çatitë e tyre duke ia shtuar bukurinë
këtij qyteti. Pak më sipër, mund të shihet ajo që njihet
si “Tabia”, e vendosur në kala, nga ku mund të shihet
një pjesë e mirë e qytetit duke të të falur atë ndjesinë
sikur ti je zotërues i tij. Kalaja është padiskutim pjesa
më e vizituar e qytetit muzeal. Jo vetëm për shkak të his-
torisë që mban mbi supe, si e vetmja kala ku heroi ynë
kombëtar njohu disfatë me perandorinë osmane, por
edhe për shkak të bukurisë që ajo ka. Sheshet plot
pemë e gjelbërim, shitësit ambulantë të materialeve ar-
tizanale, lokalet me ushqime tradicionale, muzeu i
qytetit e plot pasuri të tjera, e bëjnë atë mjaft të pëlqy-
er prej të gjithë vizitorëve.

TË NJOHIM BERATIN,
PËRTEJ FOTOGRAFIVE

Sheshet plot pemë e gjelbërim, shitësit ambulantë të materialeve artizanale, lokalet me ushqime
tradicionale, muzeu i qytetit e plot pasuri të tjera, e bëjnë atë mjaft të pëlqyer prej të gjithë vizitorëve

Vjetërsimi i lëndëve nëpër gjykatat e Kosovës u ka mundësuar personave të caktuar, përfshirë edhe
ish-udhëheqës të institucioneve dhe ndërmarrjeve publike, që të shmangin vuajtjen e dënimeve të
shqiptuara Rajon

Vjetërsimi i lëndëve
nëpër gjykatat e Kosovës u
ka mundësuar personave të
caktuar, përfshirë edhe ish-
udhëheqës të institucioneve
dhe ndërmarrjeve publike,
që të shmangin vuajtjen e
dënimeve të shqiptuara.
Duke i shfrytëzuar
mundësitë ligjore, personat e
dënuar, në shumë raste,
janë larguar nga Kosova dhe
kanë pritur vitet e nevo-
jshme për ekzekutimin e
vendimit. Pas kalimit të
afatit për zbatimin e vendim-
it të gjykatës, Kodi Penal
parasheh edhe mundësinë e
parashkrimit apo vjetërsim-
it të lëndës, me çka këta per-
sona i shpëtojnë vuajtjes së
dënimit. Organizatat joqever-
itare monitoruese të trajtim-
it të lëndëve të korrupsionit
nëpër gjykatat në Kosovë,
tregojnë se janë një numër i
konsiderueshëm i lëndëve
penale që kanë tejkaluar
afatet ligjore.

Betim Musliu, drejtor i
Institutit të Kosovës për
Drejtësi, thotë për Radion
Evropa e Lirë se ka një
numër të madh të lëndëve
që arrijnë të parashkruhen
apo vjetërsohen si rezultat i
mos trajtimit të tyre nga ana
e sistemit të drejtësisë. “Jo
vetëm në lëndët e korrup-
sionit, por në të gjitha lëndët
e natyrave të ndryshme ka
lëndë që parashkruhen në

numër të madh gjatë vitit.
Ka raste të parashkruara të
cilat kanë të bëjnë me vepra
penale që kanë qenë të
dënuara deri në 5 vjet, por
që parashkrimi absolut
është dashur që të arrihet
brenda 10 viteve”. “Ka raste
të korrupsionit të cilat janë
denoncuar në vitin 2000,
2001...,e të cilat nuk janë
trajtuar fare e që tani jemi në
vitin 2015, 2016 ... ku ka
arritur afati i parashkrimit”,
thekson Musliu. Parashkri-
mi i rasteve në gjykata,
shton Musliu, po amniston
persona që kanë kryer vepra
penale të natyrave të
ndryshme. Grumbullimi i
lëndëve të pazgjidhura vazh-
don të jetë problem i madh
që përcjell gjyqësorin në
Kosovë. Drejtuesit e Këshillit
Gjyqësor të Kosovës kanë
theksuar se janë mbi 200
mijë lëndë të vjetra, të cilat
nuk janë të zgjidhura, e që
numri më i madh i tyre janë
në gjykatat themelore. Sipas
Musliut, grumbullimi i gjitha

këtyre lëndëve ka ndodhur
për shkak të mungesës së
resurseve në sistemin e
drejtësisë si nga radhët e
gjyqtarëve ashtu edhe
prokurorëve.

Megjithatë, ai shton se në
vitet e fundit ka pasur shtim
të gjyqtarëve dhe
prokurorëve, por nuk ka pa-
sur trend pozitiv në drejtim
të rënies së lëndëve të
pazgjidhura. “Është një
trend që nuk po arrin të
ndalet dhe kjo kërkon një
mekanizim të llogaridhënies
i cili do të duhej të ishte
shumë efikas në drejtim të
trajtimit të gjyqtarëve dhe
prokurorëve që lejojnë këto
lëndë të parashkruhen”,
thotë Musliu. Ndërkohë,
drejtori i Agjencisë Kundër
Korrupsionit, Shaip Havolli
tha për Radion Evropa e Lirë
se zvarritja e lëndëve nëpër
gjykata, duke tejkaluar edhe
afatet ligjore, po jep mesazh
të mos ndëshkimit për
veprat e penale të kryera.
“Kemi shqetësim lidhur me

prolongimin e rasteve të
veprave penale të korrup-
sionit gjatë trajtimit, qoftë në
fazën e aktakuzave, qoftë në
fazën pas ngritjes së ak-
takuzave. Kemi numër të
madh të rasteve të korrup-
sionit që janë iniciuar proce-
dura, që shumica e tyre janë
duke u trajtuar ose janë tra-
jtuar pjesërisht ose me vite
të tëra kanë mbetur në pro-
cedura, pra po anashkalo-
hen afatet kohore”, thotë
Havolli. Në Kosovë, thotë
Havolli sa i përket lëndëve të
cilat kanë arritur të vjetërso-
hen ka munguar një strategji
e punës si dhe ka munguar
një llogaridhënie e gjyqtarëve
dhe prokurorëve.

“Mendoj që për të
ardhmen për lëndët e kor-
rupsionit dhe të gjitha lëndët
duhet të kërkohet përfor-
mancë të prokurorëve dhe
gjyqtarëve dhe në rast dësh-
timit të ketë llogaridhënie.
Deri më tani nuk ka pasur
llogaridhënie të mjaftueshme
sa i përket gjyqësorit dhe
prokurorisë”, thotë ai. Sipas
Kodit Penal të Kosovës, nd-
jekja penale nuk mund të
ndërmerret nëse kanë kalu-
ar rreth dyfishi i viteve nga
vitet e dënimit. Po ashtu,
Kodit Penal parasheh që nd-
jekja penale nuk mund të
ndërmerret nëse kanë kalu-
ar tridhjetë vjet nga kryerja e
veprës penale të dënueshme
me burgim të përjetshëm.
Parashkrimi i lëndëve dhe
dënimeve parashihet edhe
për rastet tjera të veprave pe-
nale, kurse përjashtim bëjnë
vetëm veprat që ndërlidhen
me krimet ndaj njerëzimit
dhe krimet e luftës, të cilat
nuk parashkruhen.

Deputeti i Vetëvendos-
jes, Albin Kurti duke iu
referuar një dokumenti
jozyrtar të emërimit të gjyq-
tarëve serbë nga Veriu i
Kosovës, ka thënë se këta
gjyqtarë janë emëruar
duke nënshkruar një
deklaratë që askund nuk
përmend shtetin e Kosovës
dhe Kushtetutën e saj.
Sipas Kurtit në deklaratën
e nënshkruar nuk për-
mendet askund lojalitetit

gjyqtarët serbë do të trego-
jnë ndaj shtetit të Kosovës.
“E, në vend të Kushtetutës
së Kosovës këta thuhet se
paskan si bazë Marrëvesh-
jen e Parë (Thaçi-Daçiq të
19 prillit 2013). Si derivat i
asaj Marrëveshjeje të Parë,
Marrëveshja për Drejtësi e
10 shkurtit 2015 midis
qeverisë së Kosovës dhe
asaj të Serbisë, parasheh
që Kryetari i Gjykatës
Themelore për rajonin e

Mitrovicës të jetë serb dhe
gjithsej në ndërtesa të jenë
147 shqiptarë dhe 170 ser-
bë. Qytetarët serbë do të
gjykohen vetëm nga zyrtarë
serbë kurse ata shqiptarë
ku t’iu qëllojë”, thekson
Kurti. Kurti vlerëson se me
këso teksti të emërimit,
presidenti i vendit Hashim
Thaçi hoqi gjithçka
shtetërore, shmangu Re-
publikën duke depoli-
tizuar Kosovën në term

gjeografik, dhe, ishte ai që
u betua para këtyre gjyq-
tarëve e prokurorëve që
nuk e njohin Republikën e
Kosovës, përkatësisht
pavarësinë e shtetit tonë.
“Kësisoj, nuk po integro-
hen gjyqtarët e prokurorët
serbë në shtetin e
Kosovës, por Presidenti i
Kosovës, Hashim Thaçi,
po integrohet në drejtësinë
e pajtuar me Serbinë”,
thotë Kurti.

Presidenti po integrohet në drejtësinë e pajtuar me Serbinë

Marrëveshja e
kufirit më 2015

pasqyron
realitetin faktik
Zëvendëskryeministri i Kosovës, En-

ver Hoxhaj ka ripërsëritur qëndrimin e tij
në mbështetje të versionit origjinal të mar-
rëveshjes për demarkimin e kufirit me
Malin e Zi, të nënshkruar në vitin 2015.
Hoxhaj, në një intervistë dhënë sot, ka
thënë se nuk është detyrë e komisionit të
merret me opinionin publik dhe të reago-
jë për çdo situatë, por ka treguar që presin
një raport të plotë nga ky komision për të
diskutuar më pas sipas të vërtetave dhe
fakteve. Hoxhaj tha se marrëveshja për
kufirin e vitit 2015 paraqet gjendjen reale
të kufirit në mes të Kosovës dhe Malit të
Zi. Ai ka përkujtuar se edhe në rastin e
përcaktimit të vijës kufitare në mes të
Sllovenisë dhe Kroacisë, Gjykata e Arbi-
trazhit ka nxjerrë verdiktin final duke u
bazuar në parimet kadastrale, parime këto
që Hoxhaj thotë se janë përdorur edhe në
shënimin e vijës kufitare mes Kosovës dhe
Malit të Zi. “Marrëveshja e nënshkruar në
mes të Kosovës dhe Malit të Zi e pasqyron
gjendjen reale të kufirit në mes të Kosovës
dhe këtij shteti fqinj. Për rrethanat ak-
tuale, duhet përkujtuar se edhe në rastin
e përcaktimit të vijës kufitare mes
Sllovenisë dhe Kroacisë, Gjykata e Arbi-
trazhit ka nxjerr verdiktin final duke u
bazuar në parimet kadastrale, parime këto
që janë përdorur në shënimin e vijës ku-
fitare mes Kosovës dhe Malit të Zi. Pran-
daj, pres një raport i cili sa i takon
metodës dhe fakteve do ta përshkruajë
gjendjen reale”, deklaroi Hoxhaj.

Serbia është e gatshme
të nisë procedurat për të
marrë statusin e anëtares
me të drejta të plota në Or-
ganizatën Ndërkombëtare të
Frankofonisë (OIF), ka
thënë ministri i Jashtëm i
saj, Ivica Daçiq, i cili s’ka
mundur pa përmendur se
Kosova është vëzhguese në

te dhe se është kundër anë-
tarësimit të saj në organi-
zatat ndërkombëtare, meqë
Serbia “është kundër poli-
tizimit të tyre”, transmeton
Koha.net raportimin e medi-
ave të Beogradit. Sipas
FoNet-it, Daçiq derisa ka
përmendur statusin e
Kosovës në OIF, ka thënë

se “nuk është qëllim, as
dëshirë e Serbisë izolimi i
kujtdo”, porse është kundër
politizimit të punës së orga-
nizatave ndërkombëtare
qoftë OIF, UNESCO dhe
gjithë sistemi i OKB-së.
Jemi fuqimisht të përkush-
tuar për dialogun midis
Beogradit e Prishtinës, që

po zhvillohet me ndërm-
jetësimin e BE-së. Mbësht-
esin që Prishtina të marrë
pjesë në punën e nismave të
shumta rajonale e
ndërkombëtare, por me sta-
tus neutral dhe në përputh-
je me Rezolutën e KS të
OKB 1244, citohet të ketë
thënë Daçiq,

Shqiptari vret
gruan me thikë,
njofton policinë:

Hajdeni se e vrava
Burri shqiptar vret me thikë

bashkëshorten e tij mëngjesin e kësaj të
marte në Itali. Ngjarja e rëndë ka ndodhur
pas një zënke mes çiftit. Pas krimit, 37-
vjeçari, Dritan Sulollari ka marrë në tele-
fon policinë:-“ Hajdeni se kam vrarë gru-
an time”. Krimi  ka ndodhur në banesën
e tyre në komunën Grasica në provincën
e Goricas. Sipas deklaratave të para Su-
lollari e ka goditur bashkëshorten disa
herë me thikë. Plaga e marrë në fyt i ka
shkaktuar vdekjen e menjëhershme 30-
vjeçares, Migena Këllezi. Vrasja ka ndod-
hur sot rreth orës 9:00 të mëngjesit, ku
në banesë ka qenë edhe djali i tyre 8 vjeç,
por nuk dihet nëse ai e ka parë krimin
makabër. Burri është gjetur nga policia
pranë gruas së tij të vdekur me shumë
plagë në trup. Prej shumë kohësh çifti
kishte sherre mes tyre.

Serbia nuk e do Kosovën në organizatat 
ndërkombëtare, që ato “të mos politizohen”!

Të dënuarit që nuk i
vuajtën dënimet

Kodit Penal parasheh që
ndjekja penale nuk mund të
ndërmerret nëse kanë kaluar
tridhjetë vjet nga kryerja e
veprës penale të dënueshme
me burgim të përjetshëm.
Parashkrimi i lëndëve dhe
dënimeve parashihet edhe për
rastet tjera të veprave penale,
kurse përjashtim bëjnë vetëm
veprat që ndërlidhen me
krimet ndaj njerëzimit dhe
krimet e luftës, të cilat nuk
parashkruhen

Ish presidenti i qeverisë autonome të Katalonjës, Carles Puigdemont,
ka kërkuar ndihmë nga Evropa kundër gjyqësorit spanjoll 15Globi

Në administratën autonome
të Katalonjës në lindje të Span-
jës ka filluar grevë e
përgjithshme në shenjë proteste
kundër nenit 155 të zbatuar nga
qeveria qendrore dhe arrestimit
të ish anëtarëve të qeverisë
lokale katalonjase. Greva e
përgjithshme e zhvilluar me
thirrjen e bërë nga Sindikata In-
tersindical-CSC është mbështe-
tur edhe nga organizatat jo-
qeveritare pro pavarësisë,
ndërsa bëhet e ditur se dy
sindikata të mëdha të vendit
nuk i janë bashkuar me ar-
syetimin se është një "grevë poli-
tike". Për shkak të grevës së
përgjithshme e cila më shumë
ka në objektiv sektorin e trans-
portit, bëhet e ditur se është
ndërprerë transporti tokësor dhe
hekurudhor në më shumë se 60
pika.  Vëzhguesit e grevës kanë
bllokuar trafikun në gjashtë au-
tostrada kryesisht në dalje të
Barcelonës, ku gjithashtu
veprime të ngjashme kanë ndër-
marrë edhe në në pikat kyçe të
trafikut brenda qytetit. Ndërko-
hë është vërejtur se grupet kanë
mbyllur përkohësisht edhe lin-
jën e trenit të shpejtë Barcelona-
Girona dhe disa linja të tjera

periferike. Për shkak të
veprimeve që kanë paralizuar
qarkullimin njoftohet se janë
formuar rradhë të gjata në pikat

e hyrje-daljes të qyteteve si
Barcelona, Girona, Lleida dhe
Tarragona. Ndërkohë që edhe
mbi ura janë vendosur pankar-

ta me mbishkrimet "Ne nuk do
të ndërmarrim as edhe një hap
të vetëm prapa kundër presion-
eve. Ne jemi republikë. 8 nëntori
grevë e përgjithshme". Qeveria
lokale e Katalonjës ka njoftuar
se janë të garantuara shërbimet
e transportit minimal mes 25
deri në 50 përqind. Ndërsa për
procesin mësimor në shkolla
thanë se kanë vendosur një më-
sues për 6 klasa. Në kuadër të
grevës thuhet se gjatë ditës do të
mbahen tubime përpara ndërte-
save të bashkive të qyteteve të
mëdha në Katalonjë. Ndërkohë
është vërejtur se policia katalon-
jase është përpjekur të bindë
protestuesit për të liruar
trafikun, me ç'rast bëhet e ditur
se nuk ka patur ndonjë inci-
dent.

Sipas qëndrimit të eu-
rodeputetit të Gjelbër,
Sven Giegold, zbulimet e
publikuara së fundmi nga
Paradise Papers kanë ar-
ritur një shkallë të re. "Për
herë të parë kemi parë
dokumentet e një prej
zyrave më profesionale të
avokatisë në parajsat
fiskale". Pjesa më e rëndë-
sishme e këtyre zbulimeve
lidhet me Appelby, një nga
zyrat më të specializuara
për firmat që përdorin
parajsat fiskale. Janë

vlerësuar edhe regjistra të
19 parajsave fiskale, ndër
to Malta, Bermuda,
Trinidad, Grenada etj. Me
territoret e saj jashtë Bri-

tanisë së Madhe, listën e
parajsave fiskale e krye-
son Britania e Madhe,
thotë Giegold. "Duhet të
ushtrojmë presion ndaj

Britanisë së Madhe për të
mbyllur parajsat fiskale."
Një mundësi për këtë ofro-
jnë negociatat e ardhshme
të Brexit. Por krahas Bri-

tanisë së Madhe janë edhe
Malta, Holanda  Irlanda
ato që duan të pengojnë
BE të përpilojë një listë të
plotë të parajsave fiskale.
Eurokomisioneri për Fi-
nancat, Pierre Moscovici
shprehet se kjo është një
bllokadë politike. BE
bllokohet nga shtete që
paralajmërojnë për ku-
jdes. Ka ardhur koha që të
gjithë të punojnë në të
njëjtin drejtim për të
shmangur mashtrimin
dhe mënjanimin taksor.
Por kjo është e vështirë
për sa kohë mënjanimi i
tatimit justifikohet legal-
isht. Rezerva shpreh edhe
ish-ministri gjerman i Fi-
nancave, Wolfgang Schäu-
ble. Sipas tij bota e global-
izuar financiare pengon
luftimin efektiv të mënja-

nimit fiskal me mundësitë
praktikisht të pakufizuara
që ka. "Ne jemi në një botë
të globalizimit. Me këtë
mundësitë për të gjetur
formën më të mirë tati-
more janë të panumërta".
Megjithatë BE po përpiqet
që të vështirësojë jetën e
parajsave fiskale me ndih-
mën e konkurrencës dhe
të drejtës për mbështetje.
Belgjika për shembull po
kërkon 700 milionë nga
35 firma, që kanë përfitu-
ar nga politika fiskale për
sipërmarrjet, Luksembur-
gu kërkon 250 milionë
euro nga Amazon për
shkak të mënjanimit të
tatimeve. Irlanda 13 mil-
ionë euro nga Apple. Por
kërkesat e Komisionit Eu-
ropian janë ende kërkesa
vetëm në letër.

Një vit pas zgjedhjes së
Donald Trump si president i
SHBA-së, shumë ekspertë
botërorë të ekonomisë i japin
qeverisë së tij nota të dobë-
ta. Ekspertët amerikanë
janë më të butë në gjykimet
e tyre. Gati tre të katërtat e
ekspertëve të pyetur nga In-
stituti gjerman Ifo, ishin të
mendimit se Donald Trump
e ka ndikuar negativisht
ekonominë botërore. Ifo
publikoi të martën një son-
dazh me 929 ekspertë nga
120 vende të botës. 57,2% e
ekspertëve të pyetur janë të
mendimit, se ardhja e tij në
pushtet e ka rënduar
ekonominë amerikane. Por
ndikimin më negativ të poli-
tikës së Trumpit ekspertët e
shohin në fushën e drejtë-
sisë sociale dhe mbrojtjes së
mjedisit. 73,5 të ekspertëve
të anketuar dhe 61,2 të
ekspertëve në SHBA janë të
mendimit se më shumë vua-
jnë të varfrit nga politika e
Trumpit, si ajo e
parashikuar ashtu edhe ajo
e jetësuar ndërkohë. Më kri-
tikë janë ekspertët nga
Kanadaja, Meksika e Irlan-
da. Më pak kritikë janë
ekspertët amerikanë. Vetëm
38% e tyre janë shprehur,
se presidenca e Trumpit ka
sjellë pasoja negative brenda
vendit. Por megjithatë ata
vazhdojnë ta konsiderojnë
qeverinë e Trumpit si jo efek-
tive dhe të dëmshme për
politikën e brendshme në
SHBA.

Reagime për "Paradise Papers"
Si reagoi BE ndaj zbulimeve
të "Paradise Papers", një
strategji e mënjanimit të
tatimeve në stil të gjerë?

Ekonomi e
rënduar me

Trumpin
president

Grevë e përgjithshme në Katalonjë
Në administratën autonome të
Katalonjës ka filluar grevë e
përgjithshme në shenjë proteste
kundër nenit 155 të zbatuar nga
qeveria qendrore dhe arrestimit
të ish anëtarëve të qeverisë
lokale katalonjase

Ish presidenti i qeverisë autonome të Katalonjës, Carles Puigdemont, ka
kërkuar ndihmë nga Evropa kundër gjyqësorit spanjoll. Puigdemont, i cili
ndodhet në Bruksel të Belgjikës bashkë me katër ish-ministrat e qeverisë
lokale të Katalonjës, në një deklaratë për Radion Katalonjase ka thënë se
"Evropa nuk mund të mbajë në burg ose në internim anëtarët e një
qeverie". Ai ka mbrojtur idenë e tij se Spanja "ka kryer shkelje të të
drejtave të njeriut" duke mbajtur në burg 8 ministrat e ish qeverisë së
Katalonjës. Puigdemont ka shprehur pritshmëritë se vendimet e marra
nga gjyqësori spanjoll kundër politikanëve katalonjas do të anulohen
nga gjykatat në Evropë. "Çdo gjë do të përfundojë tek gjykatat
ndërkombëtare dhe Spanja do të përjetojë edhe njëherë turpin në
gjykatat ndërkombëtare", tha ai. 

PUIGDEMONT KËRKON NDIHMË NGA EVROPA 

Bashkimi Europian mund
të ketë hyrë në rrugën e sh-
përbërjes. Dhe për këtë ske-
nar, Gjermania po përgatitet.
Këtë e konfirmojnë mediat
gjermane, të cilat kanë zbulu-
ar një dokument prej 120
faqesh. Një strategji e hartu-
ar nga ekspertët e ushtrisë
gjermane, për të ndërtuar sis-
temin e mbrojtjes dhe sig-
urisë në rast se Bashkimi Eu-
ropian shpërbëhet. Në raport
thuhet se Gjermania po
tërhiqet nga roli udhëheqës
që ka në Europë. Qeveria
gjermane duhet të përgatitet

për skenarët më të këqij, sh-
përbërjen e plotë të Bashkim-
it Europian, një Europë mul-
tipolare dhe një konflikt
Lindje-Perëndim ku
parashikohet që disa vende
të Europës kalojnë me Rus-
inë. Raporti konstaton se pro-
cesi i zgjerimit nuk shihet më
me interes nga vendet
anëtare të Bashkimit Europi-
an. Disa vende kanë brak-
tisur unionin, që po humbet
aftësinë konkurruese globale.
Një botë që po destabilizohet,
disa herë kaotike dhe afër
konflikteve ka ndryshuar dra-

matikisht mjedisin e sigurisë
të Gjermanisë dhe Europës.
Ushtria gjermane nuk për-
jashton mundësinë edhe ard-
hjen në pushtet të ekstrem-
istëve dhe kalimin drejt
modelit politik rus në shumë
vende të Europës. Skenarët
në fjalë janë ndër më të errëtit
dhe vënë në dyshim të gjithë
kuadrin e të drejtave për të
cilat u luftua dhe investua
kaq shumë. Për më tepër që
në rajone si Ballkani ato lënë
vakumin e rrezikshëm që çon
në kaos dhe lloj-lloj animesh
gjeopolitike.

BE mund të shpërbëhet

Në realitet, në momentin kur vdiqën, banda e tyre ishte tashmë
përgjegjëse për të paktën 13 vrasje, duke përfshirë 2 policë, dhjetëra
grabitje dhe rrëmbime, si dhe shumë plagosje

Vjedhja që ata u bënë
bankave dhe pronarëve të
dyqaneve, në një Amerikë
rurale ku kishin pllakosur
falimentimet, çoi në shfry-
tëzimin e tyre si dhe të
marrëdhënies së tyre, e
cila u romantizua nga një
shtyp “i verdhë” që lulë-
zonte në atë kohë. Në re-
alitet, në momentin kur
vdiqën, banda e tyre ishte
tashmë përgjegjëse për të
paktën 13 vrasje, duke
përfshirë 2 policë, dhjetëra
grabitje dhe rrëmbime, si
dhe shumë plagosje.

Bonnie

E hollë dhe vetëm 1 e
50 e gjatë, Bonnie Parker
ishte e dyta e tre fëmijëve
të një familje të varfër nga
Teksasi. Në janar 1930,
kur u takua me Clyde
Barrows dhe u fejua me
të, Bonnie ishte 19 vjeç
dhe punonte si kamariere
për të mbajtur veten.
Bashkëshorti i saj në tre
vitet e fundit, Roy Thorn-
ton ndodhej në burg për
vrasje. Ata nuk u divor-
cuan kurrë. Ndonëse ishte
në shumicën e kohës
pranë Clyde dhe bandës
së tij, në kohën kur vdiq,
nuk pati asnjë mandat ar-
restimi kundër saj apo
akuza për vrasje. Në fakt,
shumë pak në mos aspak
prova ekzistojnë që ajo të
ketë qëlluar dhe vrarë
ndokënd, por tashmë në
1934, fati i saj ishte lidhur
pazgjidhshmërisht me atë
të të dashurit të saj, Clyde
Barows.

Clyde

Kur Clyde u takua me
Bonnie në janar 1930, ai
ishte 21-vjeçar dhe i
vetëm. I pesti i shtatë
fëmijëve, lindur në një
familje të varfër fermerë
në Teksas, ai së bashku
me të vëllanë Buck e
mbanin veten duke kryer
vjedhje të vogla. Shumë
pak kohë pas takoi Bon-
nien, në shtëpinë e një
mikut të tyre të për-
bashkët, Clyde u fut në
burg për grabitje. Ai i
kishte lënë një përshtypje
shumë të madhe Bonniet,
përderisa ajo arriti t’i fusë
fshehurazi në burg një
armë dhe ta ndihmojë të
arratiset. Kur u riarrestua,
Clyde u dënua me dy vite
burgim. Në shkurt të
1932, ai u lirua me kusht
dhe pas kësaj u rilidh me
Bonnien. Deri në këto mo-
mente, Clyde ishte përf-
shirë kryesisht në krime
të vegjël, më shumë të
karakterit oportunist.
Megjithatë, Burgu i Shtetit
të Teksasit me sa duket e
kishte ndryshuar shumë.
Pikërisht në kohën e qën-
drimit në burg, thuhet se
ai vrau një tjetër të burgo-
sur i cili e kishte rrahur
dhe përdhunuar. Deri kur
u lirua në vitin 1932,
Clyde ishte bërë tashmë
një burrë shumë i ashpër-
suar.

Krimet

Nuk kaloi shumë kohë
përpara se Clyde të përf-
shihej sërish në veprim-
tari kriminale, këtë herë
duke rekrutuar shumë
njerëz, përfshirë edhe
Ralph Fults, për të krijuar

atë që u bë më vonë e
famshme si banda Bar-
row. Pasi Clyde dhe Fults
kishin sulmuar dhe gra-
bitur një dyqan pajisjesh
metalike, ata bashkuan
më vonë me Bonnien, por
në këtë moment u pikasën
dhe nisi kështu një ndjek-
je me shpejtësi të lartë
prej policisë. Pavarësisht
aftësive të Clyde në drej-
timin e automjetit, ata u
detyruan të vjedhin mush-
ka për të kaluar nëpër fer-
mat e një fshati teksan
dhe si Bonnie, ashtu edhe
Fults u arrestuan. Clyde
arriti të shpëtojë. Bonnie
pretendoi se ishte rrëmby-

er prej bandës por,
pavarësisht se juria nuk
arriti që ta dënojë, ajo qën-
droi për dy muaj në Bur-
gun Kaufman në Teksas.
Menjëherë pas lirimit, ajo
u bashkua përsëri me
Clyden. Banda Barrow
përbëhej nga Raymond
Hamilton, Henry Methvin,
Joe Palmer, WD Jones
dhe vëllai i Clyde, Ivan M.
‘Buck’ Barrow. Gjatë një
periudhe jo të shkurtër,
banda kreu shumë grabit-
je dhe rrëmbime, disa prej
të cilave patën autorësinë
e Bonnie dhe Clyde.

Aktet e tyre “heroikë”
shkaktuan një valë rrë-

fimesh dhe mitologjie e
cila bazohej në shumë pak
prova, dhe më shumë në
thashetheme e fjalë. Në
disa drejtime, banda ad-
mirohej dhe ata kon-
sideroheshin si Robin Hud
të kohëve moderne,
ndërkohë që të tjerë i
shanin dhe konsideronin
si thjeshtë shkelës të rën-
domtë të ligjeve të shtetit.
Megjithatë, ishte hera e
parë që Clyde përflitej për
vrasje, që u solli edhe më
shumë famë atyre. Byroja
Federale e Hetimeve, FBI,
që atëherë quhej Byroja e
Hetimeve nisi të shfaqë një
interes jo të vogël për Bar-
rown si dhe shoqëruesen e
tij femër në dhjetor të vitit
1932. Ajo që më vonë do të
shndërrohej në ndjekjen
më të madhe të banditëve
në atë kohë, nisi me një
vetëdije shumë të vogël
për faktin se sa të pakap-
shëm dhe këmbëngulës do
të bëheshin këta të rinj.
Në kohën që Bonnie ndod-
hej ende në burg në Tek-
sas, Clyde u identifikua si
shoferja që ngau makinën
pas një vjedhjeje në një
bankë. Më vonë, kur Clyde
dhe Hamilton po pinin
duke shkelur ligjin në një
festë në Oklahoma, pranë
tyre u afrua sherifi vendas
si dhe një shoqërues i tij.
Të dy policët u qëlluan
dhe vranë kur Clyde dhe
Hamilton u përpoqën të
arratisen.

Nëse publiku kish
patur ndonjë farë simpatie
për bandën Barrow, ajo u
davarit me shpejtësi pas
vrasjes së dy sherifëve. Në
22 mars të vitit 1932,
Clyde ndodhej i fshehur
në një banesë të vetmuar
në Joplin, Missouri së
bashku me të vëllanë

Buck dhe kunatën e tij,
Blanche. WD Jones dhe
Bonnie ishin gjithashtu të
pranishëm. Por këtë herë,
tensionet ishin shumë të
lartë, pasi disa prej anë-
tarëve të bandës këmbën-
gulnin se Clyde duhej të
dorëzohej vetë. Nuk ka as-
një dyshim që Bonnie do
të mbante anën e Clyde
për të vazhduar rrugën.
Ndonëse nuk ka shumë
prova që të mbështesin
këndvështrimin “mi-
tologjik” se ata ishin të
dashuruar, nuk ka asnjë
dyshim se çifti ishte i pan-
dashëm. Banda nisi të
shqetësohet në mënyrë të
vazhdueshme prej forcave
të rendit dhe shumë shpe-
jt, një shkëmbim zjarri
ndodhi, ku u plagos rëndë
WD Jones, por jo përpara
se Clyde të qëllonte dhe
vriste një polic dhe
plagoste fatalisht një
tjetër. Ne 18 korrik 1933,
banda mori me qera dy
kabina në Plate City, Mis-
souri. Gjatë natës, një
makinë e blinduar u
parkua shumë pranë
kabinave. Autoritetet ishin
lajmëruar kur një prej
anëtarëve të bandës kishte
shkuar në një farmaci të
Platte City për të blerë
ilaçe. Shkëmbimi i zjarrit
mes policëve dhe bandës
Barrow ishte shumë in-
tensiv. Si pasojë e tij, vël-
lai i Clyde, Buck mori një
plumb në kokë. Cuditër-
isht, pavarësisht fuqisë
njerëzore te krahut të poli-
cisë, banda arriti edhe një
herë të arratiset.

Arrestimi

Arratisja e bandës dhe
shmangia e autoriteteve
nuk zgjati shumë.

Pak histori 
Karlos Alende kishte

një vit që punonte në mar-
inë. Ai u bë pjesë e
ekuipazhit të anijes
tregtare ‘SS Andrew Fu-
rusuth’. Tashmë me em-
rin Karl Alen, ai do të ud-
hëtonte drejt Afrikës së
Jugut si pjesë e një flote
me anije mallrash. Ato do
mbroheshin nga anije
ushtarake. Një prej tyre
ishte edhe destrojeri ‘USS
Eldridge’. Por teksa anijet
ishin ende në portin e
Filadelfias në SHBA, Alen
vuri re se si destrojeri u bë
krejt papritur ngjyrë
jeshile- dhe pastaj thuhet
se u zhduk përpara syve të
tij. Vetëm një pjesë e vogël
e anijes dukej pak në ujë
për një çerek ore. Dëshmi-
tarët thanë se e kishin
parë anijen për pak çaste
në Norfolk, rreth 445 kilo-
metra larg. Pastaj “USS El-
dridge” u rikthye paprit-
mas në Filadelfia. Disa

prej njerëzve u hodhën në
det të dëshpëruar, të tjerë
ulërinin nga dhimbjet.
Mesa duket vetëm 21 anë-
tarë të ekuipazhit prej 181
personash kishte mbijetu-
ar. Të mbijetuarit thuhet
se u çmendën me kalimin
e kohës.

A ishin alienët në lojë?

Alen heshti gjatë për
këtë ngjarje. Ai dinte
shumë më tepër se mari-
narët e tjerë. Gjatë kohës
që shërbente në marinë, ai
kishte dëgjuar se SHBA po
eksperimentonte me
fushat magnetike. Qëllimi
ishte të mbroheshin anijet
ndaj torpedove gjermane.
Testimet u zhvilluan nën
emrin ‘Project Rainbow’
(Projekti Ylberi). Në atë
kohë flitej seriozisht se
mund të krijoheshin fusha
magnetike kaq të
fuqishme, të cilat mund të
‘zhduknin’ gjërat. Publik-

isht nuk u tha se përse
Alen si marinar i thjeshtë
dinte kaq shumë sekrete.
Incidenti misterioz i
Filadelfias u bë i njohur
kur astrofizikanti dhe
UFO-logu, Moris K. Xhe-
sap botoi një libër. Ai ishte
i bindur se alienët kanë
rolin e tyre në këtë ngjarje.
Në librin e tij, ai i referohej
teorisë së fushës së
unifikuar të Albert Ajnsh-
tajn. Fizikantët kanë kohë
që merren me këtë teori, e
cila besohet se i përm-
bledh të gjitha forcat e uni-
versit në një formulë. Ajn-
shtajn kishte tentuar vetë
të mbyllte teorinë e rela-
tivitetit në teorinë e fushës,
por nuk ia doli. Në vitin
1955, Xhesap mori një
letër nga Alen: “Teoritë tu-
aja janë realitet. Shihni
dokumentet e Filadelfias”.
Xhesap u bë kurioz, u
përgjigj dhe mori sërish një
letër nga Karl Alen.

Letra ishte pak kon-

Një legjendë amerikane

Bonnie & Clyde
Në një periudhë 2-vjeçare
në vitet 1923-1924, në
kulmin e Depresionit të
Madh në Amerikë, dy
personazhe të bërë të
famshëm tashmë, Bonnie
dhe Clyde u shndërruan nga
hajdutë vocërrimash, në
vjedhës bankash dhe vrasës

Historia që tronditi botën 

Çfarë ishte eksperimenti i Filadelfias?
Në kulmin e Luftës së Dytë Botërore, në tetor të vitit 1943, ndodhi diçka e rrallë: Destrojeri
‘USS Eldridge’ i flotës amerikane thjesht u zhduk dhe më pas u shfaq qindra kilometra më
tej. Kjo ngjarje vazhdon të trazojë edhe sot UFO-logët dhe shkencëtarët.

Teksa anijet ishin ende në portin e Filadelfias në SHBA, Alen vuri re
se si destrojeri u bë krejt papritur ngjyrë jeshile- dhe pastaj thuhet
se u zhduk përpara syve të tij

Kimistja polake që s’-
mund të frekuentonte
universitetin, fizikantja
hebree që urrehej nga
nazistët, matematikania
gjermane që askush nuk e
donte, kristalografja an-
gleze që ia vodhën zbulim-
in, ylli i Hollivudit që ishte
inxhiniere ushtarake dhe
teoricienia serbe që eklip-
sua nga i shoqi. Këto janë
6 gratë e shkencës që i
hapën rrugë shumë të
tjerave me vullnetin,
zotësinë, talentin dhe
kokëfortësinë e tyre.

MARI KYRI. Mbetet
shkencëtarja më e njohur
e 1900. Studioi në Sor-
bonë për fizikë e matem-
atikë dhe ishte femra e
parë që mori një katedër
në këtë universitet. Futi
konceptet si radioaktivitet,
zbuloi poloniumin, emrin
e të cilit e vuri në nder të
atdheut të saj. Nuk i
patentoi asnjëherë zbu-
limet, fitoi dy çmime Nobel
një në fizikë dhe tjetrin në
kimi. Vdiq nga anemia
aplazike në 1934. Vajza e
saj e madhe Irene fitoi
edhe ajo një çmim Nobel
në kimi në vitin 1935, va-
jza e dytë Eve ishte
këshilltare e Sekretarit të
Kombeve të Bashkuara.
Mari përsëriste
vazhdimisht një frazë:
“Fizika është një gjë e
bukur.”

EMMY NOETHER.
Ishte matematikania më e
rëndësishme e historisë, e
urryer nga Hitleri, por
mjaft e dashur nga Ajn-
shtajni. Lindi në Erlangen
në Gjermani në vitin
1882, sot mund të thuhej
se ishte e prekur nga sin-
droma e Aspergerit: vishej
gjithnjë në të njëjtën
mënyrë, nuk i kushtonte
rëndësi pamjes, nuk i in-
teresonte kontakti me të
tjerët. Pëlqehej shumë nga

studentët dhe asaj i
atribuohet teorema e Noe-
therit. Albert Ajshtajni do
të shkruante kështu pas
vdekjes së saj: “Një e
vetme, më në fund, është
personi për të cilin ushqej
një vlerësim të jashtëza-
konshëm, bëhet fjalë për
një matematikane të
shkëlqyer…ishte një kokë
e bukur dhe ka vdekur.
Emmy ishte gjeniu më i
madh matematikan me
një edukim superior që iu
dha edhe grave.” Ata që e
qortonin se ishte një per-
son obsesiv dhe mjaft i za-
konshëm ajo u përgjigjej:
“Një njeri gjykohet nga
mendimet dhe jo nga thër-
rimet që lë mbi tavolinë.”

ROSALIND FRANKLIN.
Lindi në Londër në 1920
është shkencëtarja që bëri
të mundur zbulimin e
ADN-së. Emri i saj lidhet
me imazhet e defraksionit
me rreze X të ADN.
Dyshohet se të dhënat e
saj u përdorën nga Wat-
son dhe Crick për të për-
funduar strukturën
molekulare të ADN-së.
Watson vite më vonë do të
pranonte se kishte parë si
vizion defraksiogramën e
Rosalindës që tregonte
strukturën helike të ADN-
së. Ajo ia kishte treguar
Maurice Wilkins, një koleg
nga e njëjta shkollë. Nuk
mbajti mëri për këto ng-
jarje. Vdiq në vitin 1958
nga një tumor në vezore, 4
vite para çmimit Nobel të
Watson, Crick dhe
Wilkins. Të atit i shprehej
kështu: “Shkenca është
jeta e të gjitha ditëve, nuk
munden dhe nuk duhet të
ndahen.”

LISE MEITNER. Lindi
në vitin 1878 në Vienë. Në
vitin 1912 emërohet asis-
tente e Maks Plankut,
pastaj drejtoreshë në de-
partamentin e fizikës në
Berlin në 1918. Ishte gru-
aja e parë që mori një kat-
edër në Gjermani. Bashkë
me Otto Hahn shpjegoi
zbrazjen atomike. Iu
kushtua radioaktivitetit.
Studimet e saj çuan në
fuzionin bërthamor, për të
cilën Hahn mori në vitin
1945 Nobelin. Ndërkohë
që Hahn fitoi Nobelin, Lise

fitoi anën e errët të zbu-
limit, u njoh si nëna e
bombës atomike. Ishte
promotorja e agjensisë
ndërkombëtare për en-
ergjinë atomike në Kom-
bet e Bashkuara që pro-
movon përdorimin e paqtë
nuklear dhe jo përdorimin
ushtarak. Në epitafin e saj
shkruhet: “Lise Meitner,
një fizikante që nuk
humbi kurrë human-
izmin.”

HEDI LAMARR. Lindi
në 1914 në Vienë dhe
mori pjesë në fimin Ek-
stazë, me skena nudoje, e
para skenë në historinë e
kinemasë. Shkoi në Hol-
livud, pati 6 burra dhe
disa të dashur. Megjithatë
ajo njihet si inxhinierja
nga Viena dhe është sh-
pikësja e sistemit sekret
të komunikimit, një sis-
tem kriptimi i komu-
nikimeve radio që sot për-
doret për telefoninë
celulare. Kur e pyetën se
cila ishte gjëja që i pëlqen-
të më shumë u përgjigj:
“Ta mbaj kokën të impen-
juar me formula fizike
ndërkohë që flas me
meshkujt.”

MILEVA MARIC. Lindi
në 1875 në Serbi, por viti
më i rëndësishëm do të
vinte kur në 1896 njohu
Albert Ajnshtajnin dhe u
martua me të e lindi tre
fëmijë. Iu kushtua plotë-
sisht të shoqit dhe kur
fama e këtij të fundit arri-
ti majat e larguan nga ajo
për t’u martuar më pas
me kushërirën e dytë,
Elsa Einstein Löëenthal.
Nga studimet e fundit
dyshohet se Mileva, një
mendje brilante në Po-
liteknikun e Zyrihut
mund të ketë patur
ndikimin e saj në zbulimet
e Ajnshtajnit. Hipotezë që
mbështetet nga fakti se
kur Ajnshtajni fitoi No-
belin në vitin 1921 ia dha
të gjithë shumën e çmim-
it Milevës nga e cila ishte
divorcuar. Mendohet se
kjo shumë është një lloj
kompensimi intelektual
për punën e Milevës. Ein-
stein- një gur. Kështu do
ta përkufizonte çiftin e for-
muar nga ajo dhe Ajnsh-
tajni, Mileva.

Blanche po vuante tashmë nga një
betejë e mëparshme, kur ajo ishte
goditur në sy nga disa copa xhami dhe
pothuajse ishte verbuar. Më pas, në 24
korrik, bandës Barrow i kishin zënë
pritë. Buck u qëllua disa herë dhe si
ai, ashtu edhe Blanche u kapën. Buck,
tashmë i plagosur shumë rëndë, vdiq
në spital pesë ditë më vonë. Në muajt
e ardhshëm pati një gjakderdhje të pa-
parë ndonjëherë, teksa bandës i zinin
pritë, ata arratiseshin dhe më pas kur
vranë një gardian burgu, në kohën
kur sulmuan burgun Eastham për të
liruar pjesëtarët e bandës, Raymond
Hamilton dhe Joe Palmer. Gjatë kësaj
përleshjeje, ishte pikërisht Palmer që
qëlloi dhe vrau një viktimë të pafa-
jshme. Ishin pikërisht këto lloj vras-
jesh me gjak të ftohtë, sidomos të
nëpunësve civilë që e ashpërsuan më
shumë qëndrimin e autoriteteve si dhe
pozicionimin e tyre për të sjellë para
drejtësisë bandën, gjallë apo vdekur.
Në 1 prill 1934, reputacioni i Clyde
Barrowës për pamëshirshmërinë e tij u
çimentua një herë e mirë kur ai së
bashku me pjesëtarin tjetër të bandës,
Henry Methvin i drejtuan armët e tyre
dy rojeve të autostradës në Grapevine,
Teksas. Incidenti më i fundit konfirmoi
edhe një herë një mirëkuptim ndërm-
jet agjentëve të FBI-së dhe autoriteteve
të Luizianës për t’u marrë tashmë me
Bonnien dhe Clyden në një mënyrë që
do të eliminonte një herë e mirë
rrezikun që ata përbënin për publikun.

Fundi i rrugës

Ishte një ditë e qetë, pa shumë ng-
jarje në 23 maj 1934, kur Bonnie dhe
Clyde po kalonin me makinë nëpër një
rrugë dytësore pranë vendit ku ata
fshiheshin, në Bienville Parish,
Louisiana. Pa e ditur ata, një grup
vullnetarësh, prej katër policësh nga
Teksasi si dhe dy oficerësh rendi nga
Louisiana të udhëhequr nga kapiteni i
renxhërasve Frank Hamer po qën-
dronin të fshehur, duke pritur. Hamer
i ishte vënë pas bandës që në muajin
shkurt të atij viti, kur kishte marrë
një direktivë nga Departamenti i
Ndëshkimeve i Teksasit që të elimi-
nonte Bonnie dhe Clyde.

Hamer, së bashku me agjentë të
tjerë kishte vizituar shtëpinë e
prindërve të pjesëtarit të bandës Bar-
row, Henry Methvin në Shreveport,
Louisiana për të marrë informacione
në lidhje me lëvizjet e bandës. Shtëpia
e Methvin ishte projektuar si një vend
i sigurt si dhe pikë takimi nga Clyde,
nëse banda do të ndahej në ndonjë

prej përleshjeve me armë. Në 23 maj,
Hamer dhe vullnetarët e tij po prisnin
me durim në shkurre, deri kur Bonnie
dhe Clyde të ktheheshin për lart në
Autostradën 154, ndërmjet Gibsland
dhe Sailes. Ata kishin një ditë që qën-
dronin aty dhe ishin shumë pranë
braktisjes së planit, kur më në fund u
shpërblyen, teksa panë të afrohej For-
di V-8 i vjedhur prej Clyde. Në fillim,
Clyde ndaloi për të folur me babanë e
Methvin, Henry duke qëndruar pranë
një kamioni i cili ishte vendosur aty më
parë nga Hamer për të hutuar Clyde si
dhe për ta nxjerrë atë në rrezen e ar-
mëve të renxherasve. Brenda pak
sekondave, të gjithë këta hapën zjarr
duke lëshuar afërsisht 130 plumba
drejt Bonnie dhe Clyde.

Clyde vdiq menjëherë, pas një
goditjeje të vetme në kokë që erdhi
nga arma e një prej renxhërsave,
Prentis Oakley. Por Bonnie u dëgjua
tek ulërinte nga dhimbja, teksa
plumbat i përshkonin trupin, duke
bërë shoshë atë dhe makinën. Më pas,
renxhërsat rimbushën armët, duke
ndërruar me radhë automatikët, shot-
ganët dhe më pas pistoletat, teksa
makina erdhi e ndaloi duke rënë në
një kanal. Edhe pse ndaloi, armët
vazhdonin të shtinin. Me standardet e
kohëve të sotme, një incident i tillë do
të kishte shkaktuar një hetim, sido-
mos kur një oficer policie rebel si
Hamer, mori në duart e tij ligjin.
Pavarësisht se nuk kishte pasur man-
date arrestimi kundër Bonniet për të
justifikuar vrasjen e saj, Hamer dhe
autoritetet e Lousianës kishin vendo-
sur që ekzekutimi ishte opsioni i
preferuar. Cilido të ketë qenë kënd-
vështrimi i një akti të tillë nga një per-
spektivë morale, ajo që me siguri është
sjellje për t’u vënë në dyshim nga
Hamer dhe disa prej vullnetarëve të
tij, është se ata mbajtën shumë prej
armëve të vjedhura që gjetën në mak-
inën e Bonnie dhe Clyde si suvenirë,
dhe më vonë i shitën ato. Në qytetin e
Gibsland, Louisiana çdo vit mbahet
“Festivali i Bonnie dhe Clyde” në Au-
tostradën 154, pikërisht në përvje-
torët e vdekjeve të tyre. Është e tr-
ishtueshme, por viktimat e pafajshme
të vandës Barrows, që ishin në total
tridhjetë e katër, nuk kujtohen me po
kaq adhurim. Bashkë me pahar-
rueshëmrinë e neveritshme, një film i
romanticizuar që ka fituar madje edhe
Oscar si dhe një poemë e shkruar nga
vetë Bonnie janë botuar për botën që
ta lexojë, mitologjia e dy kriminelëve
gjakftohtë e analfabetë vazhdon e
pazbehur. (bota.al) 

fuze, por ideja ishte kjo: që Marina
Amerikane, me ndihmën e Ajnshtajnit,
e kishte dematerializuar anijen përmes
fushave magnetike- duke e bërë që të
shfaqet diku tjetër. Alienët e kanë ndih-
muar Ajnshtajnin për të kryer këtë mi-
sion të vështirë. Por eksperimenti nuk
shkoi siç duhej. Shumica e njerëzve
në bordin e ‘USS Eldridge’, gjatë ri-
materializimit, u shkrinë me pjesët e
anijes, duke pësuar atë fund të
tmerrshëm.

Hetime pa sukses

Interesant ishte fakti se zyrtarë të
Zyrës për Hetimin Detar (ZHD) u
shfaqën një ditë në zyrën e Xhesap.
Ata kishin një kopje të librit të tij, të
mbushur me shënime me shkrim dore.
Xhesap njohu menjëherë se ai ishte
shkrimi i Alen. Zyrtarët e ZHD morën
të dhënat dhe u ngrit një ekip heti-
mor. Pjesë e këtij grupi ishte edhe vetë
shkencëtari i njohur, Verner fon
Braun. Një grup me shkencëtarë mori
nën shqyrtim çdo provë. Rezultatet e
këtij hetimi nuk janë bërë akoma të
njohura edhe sot.

Pyetjet e hapura

Edhe pse Alen i tërhoqi deklaratat
e tij dhe ‘eksperimenti Filadelfia’ sot
konsiderohet një legjendë, sërish ka
pyetje të hapura.

-Albert Ajnshtajn u takua në vitin
1943 me drejtuesit e Marinës. Çfarë
foli ai me oficerët?

-Çfarë ka ndodhur me projektin ‘Yl-
beri’? A ka pasur të tilla eksperimente
me destrojerin ‘USS Eldridge’?

-Përse nuk është publikuar kurrë e
plotë lista e atyre që ishin në destrojer
në tetor të vitit 1943? Tek e fundit di-
het se kanë vdekur dhjetëra persona.
Disa dëshmitarë dolën më vonë publik-
isht. Victor Silverman ishte marinar
në atë kohë në anije. Ai tha për dy
shkrimtarë që kanë shkruar për këtë
ngjarje: “U bë një mjegull e dendur dhe
unë nisa të shoh forma. Mjegulla ishte
jeshile dhe u zhduk papritur përmes
një rrufeje. Krejt papritur isha në Nor-
folk. E njoha portin menjëherë, sepse
kam qenë më parë aty. Pastaj u kthe-
va në port në Filadelfia”.

Astrofizikanti Xhesap ishte i bindur
se qeveria po mbante sekret lidhjet e
saj me alienët. Në fund ndodhi diçka e
çuditshme: Në vitin 1958, tre vite pasi
kishte shkëmbyer letrat me Alen, ai
pësoi një aksident të rëndë ne makinë.
Më 19 prill të vitit 1959, ai telefonoi
mjekun e tij dhe i tha se donte ta
takonte. “Kam prova interesante për
eksperimentin e Filadefias,” i tha ai.

Por të nesërmen, Xhesap u gjet i
vdekur në makinë. Automjeti ishte
mbushur me një gaz toksik.

U tha se ishte vetëvrasje, por edhe
oficeri që hartoi raportin kishte
dyshimet e tij. Autopsia e tij nuk u
krye dhe vdekja e Xhesap mbetet ende
sot një pjesë shumë e rëndësishme e
enigmës së pazgjidhur të eksperimen-
tit të Filadelfias. 

(Marrë nga gazeta Bild)

6 gra që 
ndryshuan botën...

Gjashtë gratë e shkencës
që i hapën rrugë shumë të
tjerave me vullnetin,
zotësinë, talentin dhe
kokëfortësinë e tyre

Letra e tij “Promemorje” për Enver Hoxhën, shkruar më 5 tetor 1953, dhe e botuar pas rënies
së komunizmit, denoncon vendosjen e pushtetit “njëdorësh” në Shqipërinë e Pasluftës së
Dytë Botërore dhe instalimin e Metodës së realizmit socialist

Tashti, para lamtumirës, dua
t’ju kujtoj se e gjithë kjo që na
duket se e shikojmë është sa e
madhërishme, aq edhe e
tmerrshme!.. Ju mos e bëni të
padurueshme, gjer në shkatër-
rim!…Dhe mos har-
roni!…Diktaturat nuk i kemi
lënë pas!…Diktaturat më të
tmerrshme, të ngarkuara edhe
me shkencë, do t’i keni për-
para!…Mendohuni mirë…Për të
mirën tuaj dhe të atyre që do të
vijnë!…Lamtumirë!…Me këtë
shënim, shkëputur nga “romani
i jetës”, siç e quan librin “Dafinat
e thara”, shkrimtari Kasem
Trebeshina ka lajmëruar “ikjen”
e tij pothuaj 10 vite më parë, si
përgjigje të gjendjes së tij të çu-
ditshme se “E ndiej që nuk jam
më, në asnjë vend…”. 

Kasem Trebeshina lindi më 8
gusht 1826 në qytetin e Beratit.
Trebeshina filloi studimet në
Shkollën Normale të Elbasanit,
por i ndërpreu më 1942, kur u
aktivizua në Luftën Nacionalçlir-
imtare. Pas vendosjes së regjim-
it komunist në Shqipëri, ai shër-
beu si oficer i Drejtorisë së

Mbrojtjes Popullore, që ishte ho-
mologe e OZN-së jugosllave, dhe
që drejtohej nga Koçi Xoxe.
Trebeshina ndërpreu edhe
studimet e larta në Institutin e
Teatrit “Ostrovski” të Leningradit
dhe iu kushtua tërësisht krijim-
tarisë letrare. Në vitin 1961 arrin
të botojë poemën “Artani dhe
Min’ja ose hijet e fundit të
maleve” dhe një përkthim pa
emër të Garsia Lorkës. Kasem
Trebeshina u njoh si shkrimtar
në dhjetëvjeçarin e fundit të
shekullit 20. Ky fakt lidhet fillim-
isht me rebelimin e tij të hapur
politik, e më pas me disidencën
letrare. Pjesëmarrës aktiv në
Luftën Nacionalçlirimtare që në
moshë fare të re, ai nuk u pajtua
me politikën moniste të numrit
një të partisë ku bënte pjesë; e
kundërshtoi atë në mënyrë të
drejtpërdrejtë, veçanërisht, për
orientimin që po i jepte letërsisë
dhe arteve. Për këtë qëndrim u
burgos dhe veprat i mbetën në
dorëshkrim. Letra e tij “Promem-
orje” për Enver Hoxhën, shkru-
ar më 5 tetor 1953, dhe e botu-

ar pas rënies së komunizmit, de-
noncon vendosjen e pushtetit
“njëdorësh” në Shqipërinë e
Pasluftës së Dytë Botërore dhe
instalimin e Metodës së realizmit
socialist të cilën vetë Kasëm
Trebeshina e identifikon me një
censurë nga më të çuditshmet.

Pjesa më e madhe e veprave
të Trebeshinës kanë nisur të
botohen në fillim të viteve ’90 në
Prishtinë: Stina e stinëve, 1991;
Mekami, melodi turke, 1994;
Historia e atyre që s’janë, dramë,
1995, Tregtari i skeleteve, 2006,
Këngë për Kosovën, 2007, Shtig-
jet e shekujve, 2007 dhe në
Tiranë: Legjenda e asaj që iku (ri-
botim i Stina e stinëve), 1992;
Koha tani, vendi këtu, 1992;
Qezari niset për në luftë, 1993;
Rruga e Golgotës, 1993; Lirika
dhe satirë 1994: Hijet e sheku-
jve, 1996; Ëndrra dhe hije dra-
ma; 1996 etj. Megjithatë pjesa
më e madhe e veprës së Kasëm
Trebeshinës është ende në
dorëshkrim: 18 vëllime me poezi,
42 pjesë teatrore, 21 romane e
vëllime me tregime etj. Për kri-

tikët, veprat e Trebeshinës qën-
drojnë ndërmjet traditës
kuteliane dhe surrealizmit, por
atij vetë i pëlqen ta quajë real-
izëm simbolik. Kasëm Trebeshi-
na profet e quan Robert Elsie në
një artikull të vitit 1992. Nisur
nga fakti se pjesa më e madhe e
veprës së Kasëm Trebeshines
është e pabotuar, si pasojë e një
klime armiqësore dhe censure.
Vendi i veprës së Trebeshinës ne
letërsinë shqipe, mbetet ende i
papërcaktuar përfundimisht.
Pjesa me e madhe e veprës se
Trebeshinës është në
dorëshkrim, numër që mendohet
të arrijë deri në 140
dorëshkrime, përmbledhje
poezish, tregime, novela, ro-
mane, drama, komedi,
tragjikomedi, shkrime kritike,
eseistike dhe publicistike. Që në
vitet ’50, ai filloi të shkruajë
ndryshe nga veprat qe boto-
heshin në atë kohë.

“Stina e stinëve”, është vepra
më përfaqësuese e atyre që janë
botuar deri më sot e Kasëm
Trebeshinës, e cila ka tërhequr
vëmendjen e kritikëve dhe të
studiuesve të letërsisë. Në këtë
vëllim janë përfshirë tri novela:
“Stina e stinëve”, “Odin Mond-
valsen” dhe “Fshati mbi shtatë
kodrina” apo “Kapriçio
shqiptare”. Ndërsa novela e parë
dhe e tretë bëjnë objekt fëmi-
jërinë në një rrëfim jashtë tabuve
që zakonisht identifikohen me
këtë moshë (Stina e stinëve) dhe
me ngarkesa historiko-filozofike
që e tejkalojnë fëmijërinë (Fshati
mbi shtatë kodra), novela tjetër,
“Odin Mondvalsen” përbën një
cilësi të veçantë si përsa i përket
objektit të pasqyrimit, ashtu
edhe për nga teknikat e rrëfimit.
(balkanweb)

Emrat më të spikatur dhe më
elitarë, krijues dhe interpretues,
shkrimtarë dhe përkthyes, regji-
sorë dhe aktorë, këngëtarë dhe
muzikantë, balerinë dhe instru-
mentistë, artistë pamor, gazetarë
dhe figura të ekranit do të për-
shkojnë tapetin e kuq të Çmime-
ve Kult. Janë 60-të artistë të no-
minuar, për 10 çmime të mëdha,
dy çmime speciale dhe dy çmime
nderi. Mbrëmja gala e cila do të
mbahet në Sallën e Eventeve
pranë Katedrales Ortodokse fil-
lon në orën 20:15. Më poshtë gje-
ni listën e plotë të nominuarve
sipas kategorive:

LIBRI ARTISTIK I VITIT –
SHKRIMTARI I VITIT: Artan Fuga
– “Murgu”, Romeo Çollaku –
“Mjaltë në teh”, Thanas Medi –
“Kohë e djegur”, Virgjil Muçi –
“Mëkati fillestar”, Zija Çela –
“Princi i buzëqeshjes”, Rudi Ere-
bara – “Epika e yjeve të mëngjesit”

PËRKTHIMI I VITIT: Bajram
Karabolli – “Mbi heronjtë dhe var-
ret” – Ernesto Sabato, Bashkim
Shehu –“2666” – Roberto Bolanjo,
Ben Andoni – “Vepra” - Vasko
Popa, Edmond Tupja – “Shkuma
e ditëve” – Boris Vian, Saverina

Pasho – “Harta dhe territori” –
Michel Houellebecq, Alina Karaul-
li – “Turpi” – Salman Rushdie.

INTERPRETUESI LIRIK: Ar-
mando Likaj – Papageno – “Flau-
ti magjik”, Eva Golemi – Violeta
,“Traviata”, Klodian Kaçani – Ta-
mino – “Flauti magjik”, Ulpiana
Aliaj – Pamina – “Flauti magjik”,
Vikena Kamenica – Romeo – “I
Capuleti e i Montecchi”, Ylber Gji-
ni – Rigoleto – “Rigoleto”.

INSTRUMENTISTI I VITIT: Jo-
nela Golemi – Flaut - “Ngjyra sh-
qiptare”, Jonian Kadesha – Violi-
ne - “Koncert për violine solo” –
Bach, etj, Merita Rexha – piano -
“Koncert nr. 5” – Bethoven, Sue-
la Piciri – violine - “Sinfonia nr. 1”
– Sibelius, Astrit Selita & Joel Bli-
do – violinçel - “Dubel koncert nr.
3” - A. Peçi, Klejda Tare – piano -
“Andante Spianato Opus 22” –
Shopen.

BALERINI I VITIT: Adela
Muçollari – “Arrethyesi”, Dion Gji-

nika – “Monger”, Ervis Nallbani -
“Arrethyesi”, Isida Mollaymeri –
“Arrethyesi”, Ledia Sulaj – “Ar-
rethyesi”, Rovena Shqevi – “Mon-
ger”.

KËNGA E VITIT: Alban Sken-
deraj - “Une & Ti”, Arilena Ara -
“Nentori”, Franc Koruni – “I shk-
reti mbret”, Linda Halimi – “Bote”,
Soni Malaj – “Për vete më mbaj”,
Vlashent Sata – “Erdhi Dita”.

ARTISTI PAMOR I VITIT: Abaz
Hado – “Abagraphy”, Anastas Ko-
standini – “Pasqyra e thyer”, Ba-
shkim Ahmeti – “Ekspozite
vetjake”, Gazmend Leka – “Natu-
ra morta”, Lume Blloshmi – “Ek-
spozite vetjake”, Lumturie Dhra-
mi – ““Ekspozite vetjake”.

AKTORJA: Adelina Muça -
“Familja Tot”, Ermira Gjata –
“Genjeshter pas gënjeshtre”, Gla-
diola Harizaj - “Zbutja e krye-
neçes”, Klodiana Keco - “Shtëpia
e Bernarda Albes”, Niada Saliasi
- “Opera per tre groshë”, Olta
Daku - “Familja Tot”.

AKTORI: Alfred Trebicka –
“Opera per tre groshë”, Arben
Derhemi – “Opera për tre groshë”,
Bujar Asqeriu - “Familja Tot”, He-
lidon Fino – “Zbutja e kryeneçes”,
Indrit Çobani - “Familja Tot”,
Sokol Angjeli – “Sonte luajmë pa
tekst”.

REGJISORI I VITIT: Andia
Xhunga “Familja Tot”, Mehmet
Xhelili – “Opera per tre groshë”,
Elma Dorezi – “Zbutja e krye-
neçes”, Qëndrim Rijani – “Shtëpia
e Bernarda Albes”, Rozi Kostani –
“Kujtesa e ujit”, Altin Basha –
“Made in Albania”.

‘Ata që ikin’, është drama e
cila ka mbledhur rreth vetës
gjithsej 12 aktorë, të cilët do i
dhënë frymë kësaj shfaqje.
Ndërsa trajton fatet e njerëzve
që ikin, qoftë nga e kaluara,
nga dashuria, nga tmerri i
përditshmërisë nga realiteti që
ua zë frymën, nga vetvetja; me
shpresë se një ditë do të ndje-
hen të plotësuar dhe të lum-
tur.

Në një intervistë të mëher-
shme për KultPlus, regjisori i
cili rrëmbeu disa çmime me
shfaqjen ‘Tartufi’, të realizuar
në Teatrin ‘Migjeni’ në
Shkodër, pati treguar për këtë
dramë të cilën e ka shkruar
para dhjetë vitesh.

“‘Ata që ikin’ është një
dramë që e kam shkruar para
dhjetë vitesh. Shpesh kam
menduar ta inskenoj, por kur
më është ofruar mundësia jam
tërhequr sepse konsideroja se
më duhet kohë derisa të krijoj

distancën e duhur për t’iu qa-
sur tekstit si regjisor, e duke
shmangur subjektivitetin e të
qenurit vetë autor i tekstit.
Tanimë e ndjej se e kam kri-
juar atë distancë”, pati thënë
për KultPlus, regjisori Bek-
teshi.

Në kastën e aktorëve të
kësaj shfaqje bëjnë pjesë gjith-
sej 12 aktorë: Xhevdet Doda,
Donikë Ahmeti (aktore
mysafire), Ernest Malazogu,
Fetah Paçarizi, Alban Krasniqi,
Zanë Duraku, Hajat Toçilla,
Edona Sopaj, Alban Morina,
Rifat Smani, Alban Çela si dhe
Afrim Kasapolli.

‘Ata që ikin’ vjen premierë
më 10 nëntor, me fillim nga
ora 20:00 në Teatrin e Qytetit
“Bekim Fehmiu” në Prizren. 

Ndahet nga jeta shkrimtari Kasem Trebeshina

Lamtumira e paralajmëruar në heshtje
Të martën në Shqipëri ka mbërritur
lajmi qoftë për ndarjen nga jeta,
ashtu dhe përcjelljen e shkrimtarit
Kasem Trebeshina në banesën e
fundit, në një heshtje totale, madje
dhe nga miqtë e tij. Trebeshina i
befasoi të gjithë me këtë Lamtumirë
me shqiptarët. Ai ndodhej në Ankara
ku jetonte te vajza e tij. Njoftimi për
ndarjen nga jeta të Trebeshinës ka
qenë pothuaj pa asnjë sinjal zyrtar të
konfirmuar

E kam njohur shkrimtarin Kasem
Trebeshina, në vitin 1992, e kam
njohur me kureshtjen e zbulimit të
personazhit për të cilin të gjithë
flisnin por pak e njihnin. Ende s’e
kisha lexuar. Fati prej përkthyeseje
ma solli që ta lexoja për së pari si
lexuese shumë e vëmendshme.
Përktheva në frëngjisht një prej
pjesëve të tij teatrale, “Historia e
atyre që s’janë”. Për disa muaj
punuam bashkë për çdo faqe, ku
njoha shkrimtarin që vinte shpesh
në dyshim krijimin e vet si në një
proces të komplikuar autopsie
tekstuale, duke qëmtuar shkronjat,
fjalët, rreshtat. Njohje e çuditshme
dhe komunikim me retrospektivën
që e kishte bërë Trebeshinën të
shkruante një tekst që nuk ta
rrokte mendja se mund të shkruhej
në vitet e diktaturës. Më pas, në po
atë vit, “L’histoire de ceux qui ne
sont plus” u vu në skenë ne Paris në
teatrin e Shkolles së Lartë të Teatrit
“Pierre Debauche”. Ministria e
Jashtme franceze ftoi autorin dhe
përkthyesen e tij në Francë për të
marrë pjesë në premierë dhe për
një vizitë kulturore në Paris. Njoha
në atë javë njeriun Kasem
Trebeshina, i thjeshtë dhe befasues
në mënyrën se si vëzhgonte
ngultaz veprat e artit në muzetë e
famshëm të kryeqytetit frëng të
cilit ia njihte fort mirë historinë. Më
vonë i lexova veprën ndryshe,
ndërsa njeriu pa bujë që na la sot
më mbet në mendje përherë. 

Mirela Kumbaro 

Më 14 nëntor ndahen Çmimet Kult 2017t
Më datë 14 nëntor Akademia Kult do
të sjellë për të 13-in vit mbrëmjen e
madhe të ndarjes së Çmimeve Kult,
të vetmet çmime kombëtare vjetore
(për Shqipërinë shtetërore) për
fushat më përfaqësuese të artit dhe
kulturës shqiptare

Kushtim Bekteshi edhe me një premierë

“Ata që ikin” të premten në
Teatrin e “Bekim Fehmiut”

Në Teatrin e Qytetit ‘Bekim
Fehmiu’ në Prizren, të premten
vjen premiera e shfaqjes me
tekst e regji të Kushtrim
Bekteshit ‘Ata që ikin’

Ndihem mirë dhe po kthehem në nivelin e dëshiruar. Unë dua të
shënoj gola, por për të arritur në nivelin e lartë kam shumë punë për
të bërë. Përpiqem që ta ndihmoj ekipin sa më shumë që mundem 19Sport

Mesfushori me origjinë
nga Kosova, Valon Behra-
mi, por që aktivizohet në
radhët e kombëtares
zvicerane, ka treguar edhe
një herë tjetër dashurinë
që ka për kombin që e bëri
të njohur në arenën
ndërkombëtare të futbol-
lit. Ai po rrezikon karri-
erën, vetëm që të ndihmo-
jnë Zvicrën të kualifikohet
në Kupën e Botës. Behra-
mi ishte i dëmtuar me
ekipin e Udinezes, por

edhe pse pa lejen e klubit
italian, ai është bashkuar
me kombëtaren helvete,
edhe pse kjo mund të jetë
diçka e rrezikshme.  “Kam
shumë presion nga klubi.
Fillimisht lëndimi dukej
keq dhe klubi nuk dëshi-
ronte të rrezikonte, por në
bisedën me trajnerin ia
kam bërë të qartë rëndës-
inë që kanë këto ndeshje
për mua. Kush vendos
nëse do luaj ndaj Irlandës?
Natyrisht që unë, por në

konsultim me mjekët.
Gjithnjë e kam thënë fjalën
e fundit. Jam 32 vjeçar
dhe e njoh trupin tim. Këto
ndeshje janë shumë të
rëndësishme për mua dhe
unë nuk mund të ulem e
të rri në shtëpi” – deklaroi
Behrami. 

Zvicra luan më 9 nën-
tor, ndeshjen e vlefshme
për fazën “play-off”, ndaj
Irlandës së Veriut, ku do të
kërkojë edhe një biletë për
në Rusi 2018.

Shkup, 8 nëntor –
Hadis Ramadani është
eliminuar që në xhiron e
parë në kuadër të kam-
pionatit Botëror në kik-
boks i cili po mbahet në
Budapest të Hungarisë.
Kik-boksieri nga Shkupi
në xhiron e parë u takua
me ukrainasin Sabre
Jaroslav, por fati nuk ka
qenë në anën e tij dhe
me një diferencë prej tre
pikëve pësoi disfatë.
Ndryshe, këtë humbje
Ramadani nuk e ka prit-
ur mirë, pasi synimet e
tij por edhe stafit teknik
të përfaqësueses së
Maqedonisë, ishte që ai
të fitojë medalje, por ja
që parashikimet e tij nuk
u realizuan dhe në fund

ai u desh të pajtohet me
disfatë. “Humba për tre
pikë. Jam shumë i dësh-
përuar, pasi siç thash
humba për tre pikë. Me
dy apo tre goditje even-
tuale kundrejt ukraina-
sit, do ta kisha fituar
luftën. Dëshpërimi është
edhe më i madh duke
marr parasysh se në xh-
iron e dytë do të kisha
kundërshtar më të lehtë
i cili është nga Shtetet e
Bashkuara të Amerikës”,
deklaroi për gazetën
KOHA, nga Budapesti,
Hadis Ramadani. Në KB
pritet të luftojë edhe Jet-
mir Emruli, i cili në kat-
egorinë deri -75 kg do të
përballet me kroatin
Bruno Ninçeviq. (B.K.)

Shkup, 8 nëntor - Suad Sahiti,
ish-futbollisti i Rabotniçkit dhe
tani futbollist i Skënderbeut,
është thirrur në grumbullim për
ndeshjen miqësore kundër
Letonisë. Pas Jashanicës dhe Al-
itit, Sahiti është futbollisti i tretë
i Skënderbeut që ftohet në për-
faqësuesen e Kosovës. Kujtojmë,
vëllai i Suadit, Emir Sahiti, është
pjesë e shpresave të Kombëtares
së Shqipërisë deri 21-vjeç.
Ndërkohë, Trajneri i Kosovës,
Muharrem Sahiti ka shpallur

listën e futbollistëve të ftuar për
ndeshjen miqësore kundër
Letonisë që do të zhvillohet në
stadiumin “Adem Jashari”, më
13 nëntor. Pos Suad Sahitit,
emra të rinj janë Faton Maloku
dhe Armend Thaçi. “Duhet të
jetë një lojë sulmuese nëse
dëshirojmë fitoren. Jemi orientu-
ar për mënyrën e lojës. Në futboll
nuk mund të bëhet ndryshime të
menjëhershme, por duhet të
shfrytëzojmë faktin që do të lua-
jmë përballë tifozëve tanë. Duhet

të luajmë në sulm”, u shpreh
trajneri i përkohshëm Muharem
Sahiti. Lista: Portierë: Samir
Ujkani, Bledar Hajdini dhe Faton
Maloku; Mbrojtës: Amir Rrah-
mani, Mërgim Vojvoda, Altin
Dallku, Fidan Haliti, Lirik Kas-
trati dhe Armend Thaçi; Mes-
fushorë: Hekuran Kryeziu,
Bernard Berisha, Besar Musolli,
Besar Halimi, Valon Berisha,
Milot Rashica dhe Suad Sahiti;
Sulmues: Elbasan Rashani, Atd-
he Nuhiu dhe Vedat Muriqi. 

Kombëtarja e Shqipërisë
hyn në ritëm të plotë stërvitor
në kuadër të ndeshjes miqësore
të 13 nëntorit me Turqinë në
Antalia. Ekipi kuqezi me disa
prurje të reja në listën e Panuçit
është akomoduar në një resort
turistik ku zhvillon dy seanca
stërvitore në ditë. Trajneri është
fokusuar në punën me repartet
e ndara pasi mbrojtja ka
punuar e veçuar, po ashtu edhe
mesfusha e sulmi. Këto ditë i
shërbejnë Panuçit për të njohur
sa më shumë skuadrën që
ndryshe nga ndeshjet zyrtare,
do të testojë disa emra të rinj si
Kamer Qaka apo futbollisti
tjetër Astrit Ajdareviç. Një vë-
mendje të veçantë, Panuçi i ka
kushtuar edhe aspektit fizik
pasi 90 minutëshi ndaj Turqisë

kërkon energji të mëdha fizike
dhe një pjesë e madhe e loj-
tarëve vijnë me minuta të
shumta në këmbë. Seancat

stërvitore zhvillohen paradite
dhe pasdite, pranë kompleksit
ku është akomoduar kombëtar-
ja.

FIFA ka gjobitur Federatën
Shqiptare të Futbollit me 5 mijë
franga për shkak të hedhjes së
fishekzjarrëve nga ana e tifozëve
në ndeshjen Shqipëri-Itali të lu-
ajtur më datë 9 tetor. Përveç pe-
nalitetit me gjobë, Shqipëria par-
alajmërohet për përshkallëzim të
masave disiplinore në rast
përsëritjeje. Kjo nuk është hera e
parë që Shqipëria merr masë
disiplinore me gjobë për shkak të
sjelljes së gabuar të tifozëve.
Gjithashtu edhe për ndeshjen
kundër Italisë, Maqedonisë dhe
Lihtenshtejnit në transfertë, ndaj
Maqedonisë, Spanjës dhe Izraelit
në fushën tonë, FSHF është gjo-
bitur me shuma të ndryshme
monetare për shkak të sjelljes së
gabuar të tifozëve. Edhe Federa-

ta e Futbollit të Kosovës është
gjobitur nga FIFA me 4 mijë fran-
ga për shkak të hedhjes së
fishekzjarrëve nga ana e tifozëve
në takimin kundër Ukrainës më
6 tetor në “Loro Boriçi”.

Behrami rrezikon
karrierën për Zvicrën

“Kam shumë presion nga klubi.
Fillimisht lëndimi dukej keq dhe
klubi nuk dëshironte të
rrezikonte, por në bisedën me
trajnerin ia kam bërë të qartë
rëndësinë që kanë këto ndeshje
për mua. Kush vendos nëse do
luaj ndaj Irlandës? Natyrisht që
unë, por në konsultim me
mjekët”, pohon Behrami

Pëson disfatë nga ukrainasi Jaroslav

Ramadani i pafat 
në Budapest

Kosova me tre risi për miqësoren ndaj Letonisë

Konfirmohet ftesa për Sahitin

FIFA gjobit FSHF-në 
me pesë mijë franga

Shqipëria me dy seanca stërvitore në ditë

Qaka e Ajdareviç “njihen” me grupin

Xhoshua, ti e di që po vijë për ty. Nuk është nevoja të flasim për vitin e ardhshëm, apo atë pas tij, apo për
2020. 2018 është koha kur ti duhet të shqetësohesh. Ti thua se nëse njerëzit e duan, e do edhe ti. A e do?
Apo ke agjenda të fshehura? A po fsheh ndonjë gjë. Ne jemi për të luftuar, kështu që ose lufto, ose mbylle

Duhet të ishte sezoni i
shpërthimit të madh të
Oklahoma Siti Thunder
por deri tani po rezulton
një dështim i vërtetë.
Karmelo Entoni dhe Pol
Xhorxh dy afrimet e bu-
jshme të kësaj vere nuk
po përshtaten dot dhe me
ta në skuadër nuk funk-
sionon më as ylli i ekipit
Rasell Uestbruk. Siti
Thunder u mposhtën edhe
nga Sakramento Kings në
transfertën kaliforniane
me shifrat 94-86 duke pë-
suar humbjen e tretë rad-
hazi dhe të 6-n në këtë se-
zon në 10 takime të
zhvilluara gjithsej. Nëse
vazhdon me këtë ritëm

Oklahoma jo vetëm që
nuk mund të rivalizojë
kampionët në fuqi të Gold-
en Stejt siç thoshin
parashikimet e fillim se-
zonit por mund të rreziko-
jë të mos kualifikohet as
në plej-of. 20 pikë 6 asis-
time dhe 12 kërcime
koleksionoi Uestbrook në
sfidën ndaj Kings-ave,
ndërsa Entoni e Xhorxh
realizuan 28 pikë të dy së
bashku të pamjaftueshme

që Oklahoma të evitonte
humbjen e radhës. Në
krizë tashmë është edhe
Los Anxhelos Klipers, një
nga skuadrat që i bëri një
start fantastik këtij sezoni.
Kalifornianët u dorëzuan
edhe përballë klasit të
basketbollistëve të San
Antonio Spars duke u
mposhtur në Teksas me
shifrat e thella 120-107.
Klipers pësuan humbjen
e tretë radhazi ndërkohë

që San Antonio në krahun
tjetër regjistroi suksesin e
tretë rresht. Aldridge dhe
Grin ishin dy lojtarët më
të mirë mbi parket për
Spurs, pasi shënuan re-
spektivisht 25 dhe 24
pikë. U rikthye te fitorja
Klivlend Kavaliers që po
ecën me shumë ulje ngrit-
je në këtë fillim sezoni. Në
“Quicken Loans Arena”
festa ishte e gjitha për Le-
bron Xhejms me shokë.
Klivlend kaloi me rezul-
tatin 124-119 Milvoki
Baks duke bërë të pavlef-
shme paraqitjen spek-
takolare të grekut Gianis
Antetokounmpo autori i
40 pikëve ndërsa e ndih-
moi skuadrën nga Uin-
skonsin edhe me 9
kërcime e 3 asistime. Në
krahun tjetër shkëlqyen
Kevin Love dhe mbreti
Xhejms. I pari realizoi 32
pikë por edhe plot 16
kërcime e 3 asistime ndër-
sa LeBron koleksionoi në
total 30 pikë  9 asistime
dhe 8 topa të kontrolluar
poshtë tabelës.

Në skandalin e “Par-
adise Papers” shfaqet
edhe emri i kampionit të
botës në Formulën 1,
Luis Hamilton, që është
një prej sportistëve më
të pasur. Sipas asaj që
publikohet tek e përdit-
shmja britanike “The
Guardian”, Hamilton
rezulton se ka kryer
evazion fiskal prej 16.5
milionë sterlina, duke
evituar pagesën e tak-
save të avionit të tij pri-
vat përmes përdorimit të
“Isle of Man”, një skemë
kjo që po hetohet nga
organet tatimore bri-
tanike.

Mësohet se 4 kom-
pani kontabiliteti dhe
“Appleby”, firma ligjore
që është në qendër të
“Paradise Papers”, kanë
ndihmuar Hamiltonin
dhe dhjetëra klientë të
tjerë që të krijojnë biz-
nese fantazmë, nëpërm-
jet të cilave ata merrnin

me qira avionët e tyre
privatë. Dy ekspertë të
ligjeve, që e kanë studi-
uar mirë këtë skemë,
kanë deklaruar se ajo
është abuzive dhe tash-
më duket se askush
nuk i respekton më lig-
jet evropiane. Ndërkohë,
e përditshmja britanike
“The Guardian” thekson
se qeveria e “Isle of Man”
u ka kërkuar organeve
tatimore britanike që të
rishohin 231 rastet, ku
vihet re një nivel më i
ulët i taksave nga ajo që
duhej, që nga viti 2011,
e rezulton se vlera totale
e shmangies së këtij
tatimi ishte një miliard
dollarë. Për momentin
duket se Hamilton nuk
është i përfshirë drejt-
përdrejt në këtë skemë
të evazionit fiskal, me
britanikun që kishte
deklaruar se ia kishte
besuar këto praktika një
përfaqësuesi ligjor.

Publicitet

HAMILTON
akuzohet 
për evazion
fiskal

NBA

Oklahoma në krizë, 
Spars “masakrojnë Klipers

Nëse vazhdon me këtë ritëm
Oklahoma jo vetëm që nuk
mund të rivalizojë kampionët
në fuqi të Golden Stejt siç
thoshin parashikimet e fillim
sezonit por mund të rrezikojë
të mos kualifikohet as në
plej-of

Di Matteo përgatit 
rikthimin në stol

Roberto Di Matteo është gati të
rikthehet në stol. Trajneri italian
që në vitin 2012 fitoi Çampions
Ligën me Çellsin, është pa
skuadër që prej tetorit të vitit 2016,
pas përfundimit të eksperiencës
me Aston Villa. Ish-lojtari, në një
intervistë për mediat britanike
deklaroi se ka marrë shumë ofer-
ta gjatë muajve të fundit dhe se
është thjesht çështje kohe që të
marrë drejtimin e ndonjë klubi. Di
Matteo theksoi se pas 1 viti
pushim, e ndjen të nevojshme rik-
thimin në detyrë.

Kosçielni tërhiqet pas
Botërorit “Rusi 2018”

Laurent Kosçielni do të tërhiqet
nga kombëtarja franceze pas
përfundimit të Botërorit “Rusi
2018”. Mbrojtësi i Arsenalit men-
don se cikli i tij do të këtë përfun-
duar pas këtij kompeticioni, duke
kujtuar se në atë kohë do të jetë
rreth 33-vjeç. Kosçielni beson se
ka ardhur momenti i duhur për të
mbyllur karrierën e tij me “Gjelat”,
dhe se është koha që lojtarët e
rinj të kenë më shumë mundësi
dhe hapësira në kombëtare.

Alves në Premier Ligë
Dani Alves lë të hapur mundës-
inë e kalimit në Premier Ligë, në
të ardhmen. Braziliani i Paris
Sen-Zhermen deklaron se gjatë
merkatos së verës kishte rastin
të transferohej në Angli te
Mançester Siti, prej Pep Guardi-
olës, por në fund zgjodhi
parisienët, pasi aty kishte dhe
shumë miq të tij. Megjithatë
mbrojtësi nuk e fsheh dëshirën
se pas disa kohësh synon të lu-
ajë në Premier Ligë. 34-vjeçari
ka kontratë me klubin francez
deri në vitin 2019.

Arsenali mendon 
për Navasin

Ky mund të jetë sezoni i fundit që
Kejlor Navas vesh fanellën e Re-
alit të Madridit. Portieri nga Kos-
ta Rika, sipas asaj që raportojnë
mediat spanjolle, ka përfunduar
në listën e dëshirave të trajnerit
të Arsenalit, Arsene Venger.
“Topçinjtë” e konsiderojnë 30-
vjeçarin si zëvendësuesin ideal
të Petr Çeh. Nga ana tjetër nuk
është sekret që presidenti Flo-
rentino Perez, prej kohësh
kërkon të sjellë te Reali, David de
Gea të Mançester Junajtedit.

Kasilas, fitues i
“Golden Foot”

Pas Xhanluigji Buffon një tjetër
portier fiton çmimin prestigjioz
“Golden Foot”. Bëhet fjalë për ish
gardianin e Realit të Madridit dhe
kombëtares spanjolle aktualisht
pjesë e Portos në kampionatin
portugez, Iker Kasilas. Ky i fundit
ka qenë më i votuari nga publiku
duke bërë të vetin këtë çmim
prestigjioz i cili mund të fitohet
vetëm një herë në karrierë. Kasi-
las për të fituar trofeun ka
mposhtur konkurrencën e dy fut-
bollistëve më të mirë në Botë për
momentin Lionel Messit dhe Kris-
tiano Ronaldos ndërsa ka vendo-
sur në rresht pas tij edhe emra të
tjerë të rëndësishëm si Andrea
Pirlo, Manuel Nojer, Ramos, Ture
etj.

Shkurt

Largimi i Nejmarit na ka peshuar edhe më shumë, sepse ishte i veçantë. Ai na bënte të qeshnim shumë, i transmetonte lumtur-
inë dhe gëzimin e vet skuadrës gjatë gjithë kohës. Neymar ka qenë i rëndësishëm për ne. Tani ai është në një ekip tjetër edhe
pse gjithmonë jam përpjekur që të qëndronte te Barcelona, sepse mendoj se këtu do të ishte më mirë

Në këto kushte, në merkaton
e janarit, do të ketë largime të
bujshme nga skuadra franceze.
Në vitrinë janë të gjithë: nga Di
Maria te Lukas, nga Draksler te
Trapp. Objektivi, i zbuluar nga
media që rri pranë ekipit të
Emeri, është të arkëtohen të
paktën 80 milionë euro.
Gjithashtu, në qershor nis pro-
jekti për të marrë një trajner të ri
ku Konte dhe Alegri janë mes
kandidatëve. Sigurisht që ardh-
ja e Nejmarit ka pasur një im-
pakt të rëndësishëm në kushtet
e shikueshmërisë. Mbi të gjitha
në rrjetet sociale, me miliona nd-
jekës i janë shtuar skuadrës
franceze dhe ka ardhur momen-
ti të nxjerrë fitimin nga interneti.
Për këtë është marrë në punë
Russel Stopford, specialisti i

strategjive në “Facebook” dhe
“Instagram”, që më parë ka
punuar te Barcelona. Punën më
të madhe për furnizimin e klubit
me të ardhura do ta ketë drejtori
sportiv, Antero Henrike, i cili ka
nxjerrë në vitrinën e shitjeve disa
futbollistë të shkëlqyer. Duke
nisur nga sulmuesi anësor
Lukas, tanimë i gozhduar në
stol, me pak hapësira në kampi-
onat dhe që nuk ka luajtur në
Çampions Ligë, pikërisht për të
mos ia ulur vlerën në janar.
Braziliani refuzoi Monakon në
verën e kaluar, por tanimë është

e sigurt që do të lëvizë nga “Parc
des Princes”.

Di Maria, që kërkohej nga
Barcelona në gusht, bën ende
pjesë në planet e trajnerit Emeri
dhe ka luajtur në Çampions, por
nuk është titullar, kësisoj
menaxheri i tij Jorge Mendes ka
nisur punën për ta çuar në Kinë
ose në Spanjë. Ndërkohë, Bajern
Munih interesohet për Draksler,
tanimë në detyruar të luajë edhe
në mbrojte për të marrë disa
minuta. Megjithatë, në Bavari i
ofrojnë mundësinë për të qenë
pasardhësi i Riberi. Në Bundesli-

ga mund të kthehet edhe portieri
Trapp, tanimë rezervë e Areola.
Në qershor do të bëhet edhe bi-
lanci i trajneri Unay Emery.
Basku, pasi ka humbur kampi-
onatin në sezonin e kaluar dhe u
eliminua nga Barcelona në Çam-
pions Ligë, nuk mund të bëj më
hapa fals. Vetëm titulli kampion
dhe arritja në finalen e Çampi-
ons Ligës në këtë sezon mund të
jenë garanci për rinovimin,
përndryshe PSZH do ta mbyllë
kontratën në vit para kohe me
Emeri dhe do të kërkojë një tra-
jner të ri.

Napoli punon 
për afrimin e

Vrsaljkos 
Mbrojtësi algjerian i Napolit

Faouzi Ghoulam, pësoi një dëm-
tim të rëndë, që do ta mbajë jashtë
fushave të lojës për disa muaj, ndaj
drejtuesit e Napolit janë vënë në
lëvizje për të gjetur një zëvendë-
sues për të. Emri konkret, për të
cilin po punohet është mbrojtësi
Sime Vrsaljko, që aktualisht është
pjesë e Atletikos së Madridit. Kroati
nuk gëzon besimin e Diego Sime-
ones dhe ka luajtur shumë pak
minuta në Spanjë, ndaj do të
mirëpriste një rikthim në Serinë A,
atje ku edhe spikati fillimisht.
Napolitanët janë gati të marrin
mbrojtësin në huazim 6-mujor me
të drejtë blerjeje në verë, ndërsa
madrilenët do të pranonin të
shkarkoheshin nga paga e një fut-
bollisti, të cilin e përdorin shumë
pak. Aktualisht në krahun e majtë
të mbrojtjes, në skuadrën e Sarrit
po luan mbrojtësi Elseid Hysaj, por
me ardhjen e Vrsaljkos, shkodrani
pritet të rikthehet në rolin e tij
natyral, në krahun e djathtë.

Drejtori sportiv i Bajern
Munihut, Hasan Salihamixhiç,
thotë se klubi bavarez do të
marrë parasysh idetë e Lotar
Mateus, përfshirë sugjerimin
e tij që klubi duhet të nën-
shkruajë me Kristian Pulisiç.
Adoleshenti amerikan impre-
sionoi te Borussia Dortmund
në humbjen 3-1 ndaj Bajer-
nit, të shtunën, duke detyruar
Mateusin, legjendën e Bajer-
nit, për të apeluar bavarezët,
që të konsiderojnë nënshkrim-
in e Pulisiç. “Nëse Bajern Mu-
nihu dikur kërkonte një
zëvendësues për Roben dhe
Frank Riberi, atëherë ata
duhet të lënë jashtë ndjenjat e

tyre dhe të nënshkruajnë me
Pulisiç”, – tha Mateus për
“Sky”. – Ai është 19 vjeç dhe
ka cilësi të lartë. Me besimin
dhe shpejtësinë e tij, ai është

thirrur për gjëra më të larta”, u
shpreh Salihamixhiç. Ai thotë
se Bajerni është i gatshëm të
marrë në konsideratë çdo ide
nga Mateus, i cili fitoi shtatë
tituj të Bundesligë gjatë kohës
së tij në këtë klub. “Lotari
gjithmonë ka ide të mëdha dhe
unë e respektoj atë shumë, –
tha Salihamixhiç për “Sky”. –
Do t’i inkorporoj idetë e tij në
diskutimet tona.” Pulisiç ka
shënuar dy gola dhe ka dhënë
një asistim në Bundesligë, ku
luan këtë sezon, duke qenë
startues në 9 nga 11 ndeshjet
e kampionatit aktual me
Borussia Dortmund”, deklaroi
Mateus. 

Bajerni dëgjon Mateusin për të 
nënshkruar me yllin e Dortmundit

“Shpresoj të mund të
transferohem pas disa vitesh
në një klub akoma më të
madh se Roma, ku do të fitoj
më shumë, edhe pse do të jetë
e vështirë. Ka pak klube që
qëndrojnë më lart se Roma, le
të themi Real, Barcelona ose
Mançester Junajtedi”, është
kjo deklarata që sulmuesi çek
i Romës, Patrik Shik, dha gjatë
intervistës për revistën çeke,
“Reporter”. Deklaratë kjo që
natyrshëm ndezi një rrëmujë
të madhe në kampin verd-
hekuq të kryeqytetit italian, që
u acarua më shumë edhe nga
vijimi i fjalës së sulmuesit.
“Vitin e kaluar kisha zgjedhur
Juventusin, ndihesha një fut-
bollist bardhezi, por në të
vërtetë nuk isha. Zemra?

Gjithçka e kaluar”, fjalë këto
që kanë bërë shumë zhurmë
në shtëpinë e verdhekuqve,
sikurse dhe në zyrat e
drejtuesve të lartë të klubit.
Kështu, nën presionin e qor-
timeve të klubit, fillimisht
Shik, tentoi të hedhë fajin te
përkthimi i intervistës në ital-
isht, që sipas tij ishte i gabuar,
por më pas fshiu atë justifikim
të tijin që kishte postuar në
rrjetet sociale, por nuk përgën-
jeshtroi përmbajtjen në inter-
vistën e dhënë për revistën
çeke. Nga ana tjetër, drejtori
sportive Monçi ka folur tash-
më me sulmuesin dhe në ditët
në vijim do ta bëjë edhe me
trajnerin Di Françesko. Tash-
më drejtuesit do të vlerësojnë
situatën për të vendosur nëse

do të gjobisin ose jo futbol-
listin çek. E sigurt është që
sulmuesit të Romës do t’i
këshillohet që të tregohet më i
kujdesshëm në media, për të
evituar në të ardhmen ke-
qkuptime të tilla.

Ambicia e “sëmurë” e Shik tërbon Romën

Dua transferimin te Reali, Barça ose Mançesteri! 

Nga Draksler te Di Maria, pa harruar trajnerin Emeri

PSZH bën gati largimet!
Llogaritë duhet të jenë në rregull për
Paris SZH, që në merkaton e janarit!
Përndryshe është rreziku se mund të
përfundojnë në “morsën” e “fair
play” financiar, pas fushatës së
blerjeve rekord në merkaton e verës.
402 milionë të shpenzuara për
Nejmarin dhe Mbappen, pa harruar
rreth 20 milionë euro për anonimin
Berçiçe, ka bërë që bilanci i klubit
nga emiri i Katarit, të përfundoi në
shënjestrën e UEFA

Ne kemi stile të ndryshme dhe kjo na lejon të luajmë në mënyra të ndryshme. Kjo na ndihmon t’i
bëjmë gjërat të punojnë mirë. Shumë njerëz flasin për Kavanin, Nehmar dhe Mbappe, por lojtarë të
tjerë na ndihmojnë të bëjmë gjithçka që duam. Ne nuk mund t’i harrojmë shokët tanë të skuadrës

Koreografitë e tifozëve
janë bërë pjesë e bukur e
futbollit me tifozët nga e
gjithë bota që e mbësht-
esin skuadrën e tyre në
mënyrat nga më të çudit-
shmet dhe spektakolaret.
Mënyra si Barcelona i
thuri homazhe Johan Kro-
jf apo koreografia e kënd-
shme e tifozëve të Genk
janë mes atyre që janë
bërë të paharrueshme
ndër vite. Në vazhdim ju
paraqesim dhjetë nga ko-
reografitë më të bukura të
të gjitha kohërave

Homazhi i Barcelonës 
për Johan Krojf

Gjigantët katalanas
janë spektakolarë brenda
dhe jashtë fushës së lojës
dhe kjo teori u konfirmua
në momentin që “Camp
Nou” i bëri homazh babait
shpirtëror Johan Krojf,
gjatë ndeshjes “Klasike”
kundër Real Madrid, pak
ditë pasi holandezi ishte
ndarë nga jeta. Tifozët
“blaugrana” ndërthurën
fanellën me numrin 14 me
thënien “Faleminderit Jo-
han”.

Standard Liezh nuk pëlqen
Steven Defour

Disa futbollistë vër-
shëllehen kur vizitojnë një

klub ku kanë qenë më
parë. Disa prej tyre edhe
ofendohen, por kur Steven
Defour u kthye në Liezh si
kundërshtar i Standard,
me fanellën e Anderlehtit,
patjetër që ka mbetur i be-
fasuar kur pa koreografinë
me titullin “I kuq ose i
vdekur!”. Tenisi mes lojtar-
it dhe tifozerisë vazhdoi për
70 minuta, kur ai u
ndëshkua me kartonin e
dytë të verdhë, pikërisht
sepse hodhi topit drejt
tifozëve kundërshtarë.

Gjithmonë dëgjoni Xhaxha Sam

Tifozët e SHBA bënë një
pankartë të frymëzuar nga
“Xhaxha Sam”, duke fes-
tuar moton “Community,
Club and Country” përpara
ndeshje së Kupës “Gold
Cup”, kundër Belize në
Portland, Oregon. Janë të
paktë ata që mund të
konkurrojnë me
amerikanët kur bëhet fjalë

për koreografi në stadium.

Portland Timbers kthejnë
artistin Bob Ross

Timbers fans nuk i lënë
gjërat përgjysmë! Gjith-
monë tifozët kundërshtarë
dhe ekipet presin të shohin
se cila do të jetë shfaqja në
radhës. Në një anketë në
internet më e bukura është
zgjedhur ajo që i është
kushtuar artistit amerikan
Rob Ross.

Tifozët e Genk bëhen 
si “xhuxhët blu”

Duke iu referuar kar-
tonit të animuar “The
Smurfs”, (xhuxhët me
ngjyrë blu), tifozët e
skuadrës belge të Genk
kanë identifikuar veten si
të tillë në derbin kundër
Sint-Truidense, skuadër që
e ka pseudonimit “kanari-
nat”. Një “Smurf” me ka-
narinën “Tweety Pie” në

dorë është një emblemë që
kuptohet edhe nga fëmijët
anembanë në të gjithë
botën. Shumë e kënd-
shme. 

Ceremonia hapëse e Euro 2016

Ceremonia hapëse e
kampionatit të kaluar
evropian, zhvilluar në
Francë në vitin 2016,
dhuroi një koreografi
magjike nga të pranishmit
në stadium. Parisienët re-
spektuan secilin prej
vendeve pjesëmarrës me
koreografinë e flamurit të
tyre, në pjesë të caktuara
të “Stade de France”.

Dortmund kujton
heronjtë e vitit 1963

Dortmund është i njo-
hur për tifozët e madhër-
ishëm dhe në ndeshjen
kundër Benfikës, ata e
bënë shkëlqyeshëm punën
e tyre. Tifozët iu referuan
edicioneve të vjetra të gaze-

tave gjermane, kushtuar fi-
tores 5-0 ndaj Benfikës, në
dhjetor të vitit 1963. E
gjithë koreografia komple-
tohej me thënien: “Nesër
gazetat do të shkruajnë
sërish: Dortmund shkatër-
ron Benfika”. 

Legia Vashavë në 
Kupën e Polonisë

Nëse Legia e Varshavës
mund të pretendojë për një
titull në Evropë është
padyshim ai për kore-
ografitë e tifozëve. Ata nuk
humbasin rast për të
treguar parulla anti-
naziste, disa prej të cilave
janë bërë të pahar-
rueshme. Është rasti kur
tifozeritë përfaqësojnë kul-
turën dhe idetë e një kom-
bi.

Klubi afrikan del kundër PSG

Padyshim që mund të
themi se tifozët e “Club

Africain” në Tunizi nuk
pëlqejnë diferencat e mëd-
ha të mundësive financiare
në futboll. Kur klubi me
pronësi nga Katari,
francezët e Paris Sen-Zher-
men shkuan t’i vizitonin në
një miqësore para fillimit
të sezonit, tunizianët iu
përgjigjën me banderolën:
“Të krijuar nga të varfrit, të
vjedhur nga të pasurit!”

Zulte mirëpret 
kundërshtarët në “ferr”

Tradicionalisht, një
tifozeri kërkon të trembë
kundërshtarët dhe
skuadra belge e Zulte
Varegem padyshim që ai
arriti qëllimit në ndeshjen
kundër KV Kortrijk në sta-
diumin e tyre. “Sapo u
zgjuat në ferr,” – lexohej në
pankartën e tifozëve, ku
paraqitej edhe një tred-
hëmbësh i ngulur në
stemën e KVK. Sa për kro-
nikë, ndeshja u fituan 2-1.

Nga homazhi për Krojf, te “perlat” në Belgjikë e SHBA

10 koreografitë më të bukura të gjitha kohërave
Mënyra si Barcelona i thuri
homazhe Johan Krojf apo
koreografia e këndshme e
tifozëve të Genk janë mes
atyre që janë bërë të
paharrueshme ndër vite

Ousmane Dembele
nuk është përjashtuar
plotësisht për ndeshjen
kundër Real Madridit, më
23 dhjetor. Së paku, jo për
mjekun finlandez, Sakari
Orava, i ngarkuar me op-
eracionin e tij. Në
deklaratën e bërë, mjeku
ka theksuar evolucionin e
mirë të riaftësimit të talen-

tit francez të Barcelonës.
“Është më shpejt se sa
pritej me rikuperimin.
Është e mundur që të lua-
jë kundër Real Madridit,
por nuk mund ta garantoj
aspak”, – siguroi ai. Orava
ka pohuar se në mes të
këtij muaji, Dembelé mund
ta prekë topin: “Nëse tani
duhet të bëjë një përpjekje

të madhe, do të kishim një
rrezik për rikthim të dëm-
timit, por gjithçka do të
duhej të shkonte mirë nëse
e merr me lehtësi”. Gjith-
sesi, askush në klubin e
Barçës nuk mendon për
përshpejtimin e rishfaqjes
së francezit. Rreziqet duhet
të jenë minimale dhe
garancitë, maksimale.

Ish-sulmuesi i Italisë,
Kristian Vieri, goditi Geri
Lineker për kritikat e tij
ndaj Karim Benzema,
duke mbrojtur francezin e
Real Madridit. Lineker dhe
Benzema kanë qenë të
përfshirë në një luftë
fjalësh. Francezi
ndërkombëtar ka shënuar
vetëm dy herë në 12

ndeshje me Real
Madridin, në të gjitha
garat e këtij sezoni, duke
marrë kritika ndaj shfaq-
jeve të tij.  “Nuk e di pse
Geri Lineker punon në TV.
Ai i shënoi të gjithë golat e
tij në “six-yard box”, – tha
italiani për “Bein
SPORTS”. – Ai është një
ish-sulmues dhe duhet ta

dijë mirë se, kur një sul-
mues nuk shënon për
disa ndeshje, kjo nuk do
të thotë se duhet ta
vrasësh?” Lineker u
përgjigj në “Twitter” duke
shkruar: “Jam në TV për
të bërë pyetje rreth futbol-
lit, çuditërisht që përfshin
edhe pyetje rreth futbol-
listëve”.

Dembele mund të luajë në “El Clasico” Vieri mbron Benzemën, godet Linekerin

ILIRJANA DIKA-
BAFTJARI

Në tetë nëntor, sot gjashtë muaj më parë u nda nga
jeta më e dashura jonë Ilirjana Dika-Baftjari.
Dhembja dhe pikëllimi kaploi shpirtrat tanë për ty
yllndritura Ilirjanë. Loti dhe gjama e mortit nga ty
nuk na ndanë. Peng në zemër dhembshëm llahtaron
dhe djeg kujtimi për ty Ilirjanë.
Ti bija jonë kryebijë, na le të bukurit fëmijë që ne të
përkujdesemi sa diell e hënë të ndrijë dhe trashëgim-
tarët e tu ta ruajnë kujtimin tënd që as vetë koha mos
t’a fshijë.
TË KUJTOJMË ME DHEMBJE E MALL: zemërd-
jegura Nënë Arzije, durimtari babë Pëllumbi, shpirt-
mërdhiri vëlla Arianiti, sylotreturit fëmijë Rina dhe
Genti, hallemadhi burrë Agniu, Elvadina me Borën,
Ejona dhe Ari si dhe miq të tjerë.

Keni bërë një start të mirë kështu që
duhet të jeni më shumë i qartë në punë!
Pavarësisht çfarë pune bëni sigurohuni

që t’ju shpaguhet mundit. Në dashuri po ashtu
duhet të kërkoni më shumë! 

Jeni paksa i mërzitur por kjo gjendje do të
jetë e përkohshme. Gjërat do të përmirëso-
hen gjatë pasdites! Kjo ka të bëj më shumë
me jetën tuaj pasi që jeni një person shumë i

gjallë, si në aspektin profesional ashtu edhe sentimen-
tal. 

Vëni kapak opinioneve të juaja dhe mos jepni
më shumë së duhet. Njerëzit janë duke
kërkuar çdo shenjë për t’ju thumbuar kështu

që duhet të jeni më i kujdesshëm. Kujdes duhet të tre-
goni edhe për shëndetin. 

(20/III-20/IV) DASHI

DEMI 

Inteligjenca e juaj është dominonte sot kësh-
tu që duhet të merreni më shumë me disa
aktivitete të cilat duhet t’i bëni një orar. Do të
arrini në kulm të asaj që keni kërkuar. Në

dashuri po ashtu do të keni sukses. 

(21/V-20/VI)BINJAKËT

Duhet të mendoni më shumë – përndryshe do
të befasoheni me disa surpriza të këndshme.
Është njëra nga ato ditë kur duhet që t’i jepni

më shumë mundësi të tjerët për të punuar. Mos lejoni që
një mundësi t’ju ik nga duart. 

(21/VI-22/VII)GAFORRJA

Prisni një fitore të madhe sot – kështu që do
të arrini të fitoni atë që keni kërkuar më parë!
Energjia e juaj e madh ju garanton se do të

arrini suksese që nuk i keni parë më parë. Kujdes me
paratë! 

(23/VII-22/VIII)LUANI

Keni një altruizëm të paparë në punë që do ju
motivoj për të ecur më tutje. Duhet që të
ndihmoni një person sepse do ishte mirë për

anën e juaj humanitare. Kështu mund të bëni ndryshime
serioze edhe për vetën tuaj. 

(23/VIII-22/IX)VIRGJËRESHA

Jeta e juaj është e begat – por ju duhet më
shumë kohë për ngritje në karrierë! Kolegët
po kërkojnë shumë nga ju - kështu që jepi ide

por edhe kohë. Shpenzoni më shumë energji për të
mirën e juaj! 

(23/IX-22/X)PESHORJA

Dikush është duke ju sfidua r shumë prandaj
kërkon më shumë së duhet nga ju!
Fokusohuni më shumë në një problem që ju

preokupon dhe zgjidheni atë. Në dashuri duhet të jeni
më i/e kujdesshme. 

(22/X-21/XII)AKREPI

(22/XI-21/XII)SHIGJETARI

Prisni kërkesa të ndryshme për ndihmë apo
vëmendje sot! Nuk mund të merreni më të
gjithë, Është njëra nga ato ditë kur ju duhet

që të praktikoni punë që nuk i keni bërë. Megjithatë mos
shkatërro një lidhje të re. 

(22/XII-20/I)BRICJAPI

Është një ditë e madhe për ju edhe pse nuk
jeni në gjendje të mirë emocionale. Por, ngjar-
je të jashtëzakonshme do të ndodhin. Yjet ju

sugjerojnë që nëse nga mëngjesi keni filluar ditën me
kafe atëherë gjërat do shkojnë edhe më mirë. 

(20/I-19/II)UJORI

Shmanguni nga drama dhe shpenzimet sot.
Kështu nuk do të shkatërroni njerëzit e tjerë
të cilët po kërkojnë më shumë nga ju! Ka disa

gjëra interesante që po ju rrethojnë kështu që mos refu-
zoni dhe mos bëni aventura të rrezikshme. 

(20/II-19/III)PESHQIT

(21/IV-20/V)

SUDOKU

DASHURIA
- Arta, jam çmendur pas teje.
- Mirë, mirë, por rri larg babait tim.
- Pse, është i ashpër me djemtë që të vijnë rrotull?
- Jo, por është drejtor i Spitalit Psikiatrik.

BARSOLETA

694 - Mbreti spanjoll Egica akuzon hebrenjtë
se i kanë ndihmuar myslimanëve/të dënuar
me robëri.
1520 - Mbreti suedez Kristiani II ekzekuton
600 fisnikë.
1526 - Hebrenjtë dëbohen nga Presburgu,
Hungari me iniciativë të Marisë nga Hapsbur-
gu.
1541 - Mbretëresha Catharine Howard mbyl-
let në Kullën e Londrës.
1580 - Trupat spanjolle zbarkojnë në Irlandë.
1681 - Parlamenti hungarez premton protes-
tantëve lirinë e fesë.
1720 - Sinagoga e Rabinit Yehuda Hasid
shkatërrohet nga zjarri.
1729 - Spanja, Franca dhe Anglia nënshkru-
ajnë Traktatin e Sevilës.
1794 - Trupat ruse okupojnë Varshavën.
1799 - Napoleoni bëhet diktator i Francës
1848 - Robert Blum, revolucionar gjerman
ekzekutohet në Vjenë.
1918 - Bavaria vet shpallet republikë.
1936 - Bie qeveria e Frashërit në Shqipëri.
1944 - Kryqi i Kuq fiton Çmimin Nobel të
Paqes.
1953 - Kamboxha fiton pavarësinë nga Fran-
ca.
1980 - Kryetari irakian Sadam Husein shpall
luftë të shenjtë kundër Iranit.
1985 - Gary Kasparov shpallet kampion i
botës në shah.
1989 - Berlini lindor hap kufijtë.

KALENDARI HISTORIK
9 NËNTOR

Mund të jetë e mbuluar me akull,
por Antarktika është vendi ku
bie më pak shi. Madje vendi
më i thatë në botë ndodhet aty
dhe quhet ‘Lugina e Thatë’, ku
shkencëtarët mendojnë se nuk

ka rënë shi për afërsisht 2 mil-
ionë vjet.  

Çfarë është jeta? Të rrëzohesh shtatë herë dhe të
ngrihesh tetë herë. (proverb japoneze)

THËNIA E DITËS

Shiu nuk e lag gjithmonë tokën.
Kjo ndodh në vendet e thata
ose të nxehta. Shiu avullon
përpara se të bjerë në tokë.
Shkencëtarët i referohen këtij

lloji shiu si ‘shiu fantazmë’

Vraponi! Henry Reich shpje-
gon se sa më shpejt të vra-
posh në shi, më i thatë do të
jesh. Kjo varet edhe nga sasia
e shiut që po bie kur ti po
vrapon.

A E DINI SE...
Ndoshta ju keni men-

duar se fëmijët tuaj po sh-
penzojnë kohë duke u
argëtuar me lojëra të
ndryshme, mirëpo a keni
dëgjuar për të mirën që
kjo kohë sjellë për fëmijët
tuaj? Koha e lojës për
fëmijët është shumë e
rëndësishme për zhvillim
personal. Lojërat zhvillo-

jnë trurin e fëmijëve, duke
i bërë ata më të aftë për
jetë. Në moshën 4 vjeçare
rreth 85% e membranës
së trurit është formuar.
Kjo është baza për një të
ardhme të ndritshme. Kjo
kohë e kaluar është e
rëndësishme për aspektin
social, duke ndihmuar në
zhvillimin e kreativitetit,

zgjidhjes së problemeve,
marrjen e vendimeve dhe
aftësia për të komu-
nikuar, dëgjuar e negoci-
uar. Koha e lojës është e
rëndësishme edhe për
zhvillimin fizik të fëmijës
suaj. Fëmijët që kalojnë
shumë më pak kohë në
aktivitete fizike krahasuar
me vitet e kaluara. Pra

lejoni fëmijët e tuaj të lu-
ajnë sa më shumë në
natyrë, në mënyrë që jo
vetëm të argëtohen por
edhe të parandalojnë
obezitetin. Që fëmijët tuaj
të kenë një kohë të lojës
sa më efektive atëherë
duhet të angazhoheni
edhe ju në të dhe të
bëheni pjesë e saj.

Tre vjet lidhje dashurie
mes supermodeles Kate
Upton dhe  bejsbollistit
Justin Verlander janë
kurorëzuar në martesë.
Ceremonia është zhvillu-
ar në Itali. Ata  janë  mar-
tuar  në  një  ceremoni
private në  Itali. Deri tani
janë publikuar vetëm disa
foto ku duket Kate që
kishte veshur një fustan
të bardhë me mëngë të
gjata me një vello të
bukur. Ndërkohë, Verlan-
der kishte  veshur  një

kostum  të  zi klasik.  Cer-
emonia  u  zhvillua  në
natyrë  dhe  gjithçka  ishte
e rrethuar me lule. Çifti
është  bashkë  që  prej   vi-
tit 2014, kur  bejsbollisti  i
propozoi  bukuroshes, dhe
pas tre vitesh ata kanë
vendosur ta kurorëzojnë
në martesë. Modelja
kishte deklaruar më parë
se për dasmën e saj donte
diçka klasike por shumë
të veçantë dhe siç shihet
nga fotot e ka realizuar
qëllimin.

Një nuse si 
Kate Upton 

Sa është e rëndësishme koha 
e lojës për fëmijën tuaj?

Prej dy vjetësh, Donald
Trump “jeton” në veshin 

e këtij qenushi
Të gjithë njerëzit janë habitur nga pamjet

e një qeni i cili ka dy vjet që “jeton” me Don-
ald Trump. Në brendësi të veshit të tij, duket
qartë portreti i presidentit të Shteteve të
Bashkuara. Pooch, një qenush 2-vjeçar me
emrin “Shef”, është bërë i famshëm në inter-
net pas imazheve të pamjes së veshit të tij u
shfaqen në mediat sociale. Ishte një përdorues
i Twitter që bëri publik këtë fakt të pazakon-
të dhe menjëherë fotot e tij u bënë virale.


